
ᓄᓇᕗᒻᒥ ᓂᕆᔭᒃᓴᖃᑦᑎᐊᕈᓐᓇᕐᓂᕐᒧᑦ ᑕᐱᕇᖏᑦ ᓯᑎᐱᕆ 2016  

ᓄᓇᕗᒻᒥ ᓂᕆᔭᒃᓴᖃᑦᑎᐊᕈᓐᓇᕐᓂᕐᒧᑦ ᑕᐱᕇ ᑲᑎᒪᔨᖏᑦ 2016-ᒥ ᑲᑎᒪᓚᐅᕐᓂᖏᓐᓂ ᐅᓂᒃᑳᓕᐊᑦ 

ᓄᓇᕗᒻᒥ ᓂᕆᔭᒃᓴᖃᑦᑎᐊᕈᓐᓇᕐᓂᕐᒧᑦ ᑲᑐᔾᔨᖃᑎᒌᖑᔪᑦ ᑲᑐᔾᔨᔨᐅᕗᑦ ᑕᐱᕇᒃᑐᒐᓴᐅᓪᓗᑎᒃ ᐱᓕᕆᔨᐅᔪᑦ ᑎᓕᔭᐅᓯᒪᔪᑦ 

ᑕᐃᒃᑯᓄᖓ ᓄᓇᕗᒻᒥ ᑲᑎᒪᑎᑦᑎᕙᒃᑐᓂᒃ ᐅᖃᐅᓯᖃᖅᑎᑦᑎᕙᒃᓱᑎᒃ ᐱᔾᔪᑎᖃᕐᓂᖅ ᐊᔪᖅᓴᕈᓃᖅᑎᑦᑎᕙᓪᓕᐊᔪᒪᓂᕐᓂᒥᒃ, 

ᑲᑎᒪᖃᑎᒌᒍᑕᐅᓕᖅᐸᒃᑐᓂᒃ ᑭᒡᒐᖅᑐᐃᔨᖏᓐᓄᑦ ᒐᕙᒪᒃᑯᑦ ᐱᓕᕆᕕᖁᑎᖏᓐᓄᑦ/ᐃᖃᓇᐃᔭᕐᕕᖁᑎᖏᓐᓄᑦ, ᐃᓄᐃᑦ 

ᑲᑐᔾᔨᖃᑎᒌᖏᓐᓄᑦ, ᒐᕙᒪᐅᖏᑦᑐᓂᒃ ᑎᒥᖁᑎᒋᔭᐅᔪᓄᑦ, ᐊᒻᒪᓗ ᓇᖕᒥᓂᕆᔭᐅᔪᓂᒃ ᐱᓕᕆᕕᓕᖕᓄᑦ 

ᑐᑭᓯᓂᐊᕈᑕᐅᑦᑎᐊᕈᒪᓪᓗᑎᒃ ᖃᓄᖅ ᓴᕿᑎᑦᑎᖔᕈᓐᓇᕐᓂᖅ ᐊᑐᐊᒐᕆᔭᐅᓕᕈᓐᓇᖅᑐᓂᒃ ᐊᑐᒐᒃᓴᐅᓕᕈᓐᓇᖅᑐᓂᒡᓗᓐᓃᑦ 

ᓂᕿᒃᓴᓂᒃᓯᔪᓐᓇᕐᓂᖅᓴᐅᓂᕐᒧᑦ ᐊᑭᑐᓗᐊᕈᓐᓃᕈᑕᐅᔪᓐᓇᖅᑐᓂᒡᓗ ᓄᓇᕗᒻᒥᐅᓄᑦ ᐊᒃᑐᖅᑕᐅᓴᕋᐃᒡᓕᓯᒪᔪᓂ ᐃᓄᖕᓂ. ᑖᒃᑯᐊ 

ᑲᑐᔾᔨᖃᑎᒋᑦ ᓴᕿᑎᑕᐅᓚᐅᖅᓯᒪᔪᑦ ᔫᓐ 2012-ᖑᑎᓪᓗᒍ, ᐃᒃᓯᕙᑕᐅᖃᑎᒌᒃᓱᑎᒃ ᓄᓇᕗᑦ ᒐᕙᒪᐃᑦ ᐊᒻᒪᓗ ᓄᓇᕗᑦ 

ᑐᓐᖓᕕᒃᑯᑦ ᑎᒥᖁᑎᖓᑦ. ᓯᕗᓕᐅᖅᑎᒋᔭᐅᓕᖅᐳᑦ ᐱᔾᔪᑎᖃᖅᑐᓂᒃ ᐱᕙᓪᓕᐊᑎᑦᑎᔪᒪᓂᕐᒧᑦ ᐊᒻᒪᓗ 

ᐊᑐᓕᖅᑎᑦᑎᕙᓪᓕᐊᔪᒪᓂᕐᒧᑦ ᓄᓇᕗᒻᒥ ᓂᕆᔭᒃᓴᖃᑦᑎᐊᕐᓂᖅᓴᐅᔪᓐᓇᕐᓂᖃᒧᑦ ᓄᐃᓕᐅᕈᑎᒃᓴᓄᑦ ᐱᓕᕆᐊᒃᓴᓄᓪᓗ 

ᐸᕐᓇᐅᑕᐅᓂᐊᖅᑐᓄᑦ. 

ᓂᕆᔭᒃᓴᑦᑎᐊᕈᓐᓇᕆᐊᖃᕐᓂᕐᒧᑦ ᑕᐱᕆᑦ 2016-ᒥ ᐊᕐᕋᒍᑕᒫᖅᓯᐅᑎᒥᓂᒃ ᐅᐸᒃᓯᒪᓪᓗᑎᒃ ᑲᑎᒪᓚᐅᖅᑐᑦ ᐃᒡᓗᓕᖕᒥ ᓯᑎᐱᕆ 

13-14, 2016-ᖑᑎᓪᓗᒍ. ᑲᑎᒪᓂᖏᓐᓂᒃ ᐱᖓᓱᐃᓕᖃᖓᔪᓂᒃ ᐱᓇᓱᐊᕈᑎᖃᓗᐊᓚᐅᖅᐳᑦ:  

1) ᐃᓕᑕᕆᔭᐅᔪᓐᓇᖁᓪᓗᒋᑦ ᖃᓄᖅ ᓂᕆᔭᒃᓴᐃᑦ ᓂᐅᕕᐊᒃᓴᐅᓂᖏᓐᓂ ᐊᑭᑭᓐᓂᖅᓴᐅᓕᕈᓐᓇᕐᒪᖓᑕ ᐊᒻᒪᓗ 

ᐊᑐᐃᓐᓇᐅᓂᖅᓴᐅᓕᕈᓐᓇᕐᒪᖓᑕ ᓄᓇᕗᒻᒥᐅᓄᑦ ᑮᓇᐅᔭᓕᐅᑦᑎᐊᖏᓐᓂᖅᓴᐅᕙᒃᑐᓄᑦ, ᐊᒃᑐᖅᑕᐅᕋᓴᐃᓐᓂᕐᒦᓂᖏᓐᓂ 

ᐃᓄᐃᑦ ᐃᓅᓯᖏᓐᓂ.  

2) ᐱᓐᖑᖅᑎᑕᐅᕙᓪᓕᐊᔪᒪᓂᖏᓐᓄᑦ ᐊᑐᓕᖁᔭᐅᓚᐅᖅᓯᒪᔪᑦ ᑕᐃᒃᑯᓇᖓᑦ ᒫᑦᓯ 2015-ᒥ ᓄᓇᕗᒻᒥ 

ᓂᕆᔭᒃᓴᖃᕈᓐᓇᕆᐊᖃᕐᓂᕐᒧᑦ ᑕᐱᕆᑦ ᑲᑎᒪᔨᖏᓄᑦ, ᖃᐅᔨᓴᖅᑕᐅᓚᐅᖅᑐᓂᒃ ᐅᓂᒃᑳᓕᐊᕆᓯᒪᔭᖏᓐᓂᒃ ᐱᔾᔪᑎᖃᖅᑐᓂᒃ 

ᑲᓇᑕᐅᑉ ᒐᕙᒪᖏᓐᓂᒃ ᓂᕿᑦᑎᐊᕙᓕᕆᓂᕐᒧᑦ ᐅᑭᐅᖅᑕᖅᑐᒥ ᑲᓇᑕᒥ ᐊᕿᐅᒪᔭᐅᓂᖏᓐᓂᒃ ᐊᑐᖅᑕᐅᕙᒃᑐᓂᒃ.  

3) ᓯᕗᕙᕆᐊᖅᑎᑕᐅᓂᖏᑦ ᓄᓇᕗᒻᒥ ᓂᕆᔭᒃᓴᖃᑦᑎᐊᕈᓐᓇᕐᓂᕐᒧᑦ ᑕᐱᕇᑦ ᓴᓇᓯᒪᔭᖏᑦ 2014-2016-ᒥ ᖃᓄᐃᓕᐅᕈᑎᒃᓴᓄᑦ 

ᐸᕐᓇᐅᑎᖏᓂᑦᑐᑦ 2.4-ᒥ:   

a. ᑐᑭᓯᓂᐊᖅᑕᐅᓗᑎᒃ ᐱᔾᔪᑕᐅᕙᖕᓂᖏᑦ ᐊᑭᑦᑐᕈᑕᐅᕙᖕᓂᕐᒧᑦ, ᐱᐅᔫᔭᕆᐊᖃᕐᓂᖏᓐᓄᑦ, ᐊᒻᒪᓗ 

ᐊᑐᐃᓐᓇᐅᔪᓐᓇᕐᓂᖏᑦ ᓂᕆᔭᒃᓴᐃᑦ ᓄᓇᕗᒻᒥ, ᓴᓇᔭᐅᓗᑎᒡᓗ ᐊᑐᐊᒐᕆᔭᐅᓕᕈᓐᓇᖅᑐᑦ 

ᐋᕿᐅᒪᔭᐅᔪᓐᓇᖅᓯᓇᔭᖅᑐᑦ ᐊᒻᒪᓗ ᐊᑐᒐᒃᓴᐅᓕᕈᓐᓇᖅᑐᑦ. 

b. ᖃᐅᔨᒋᐊᖅᑕᐅᑦᑎᐊᕐᓗᑎᒃ ᓄᓇᕗᒻᒥ ᓂᐅᕐᕈᑎᒃᓴᖃᓲᖑᓂᖏᑦ ᓂᕿᒃᓴᖃᓂᒃ ᑕᒪᒃᑯᓇᓂᓗ ᑭᖑᓕᕇᒃᐸᖕᓂᖏᓐᓂ 

ᑎᑭᑎᑦᑎᕙᖕᓂᕐᒧᑦ ᖃᓄᖅ ᐊᑕᖃᑎᒌᒃᑐᐃᓐᓇᐅᕙᖕᒪᖓᑕ, ᑕᐃᒃᑯᓂᖓ ᐱᑕᖃᖅᑎᑕᐅᕙᓕᖅᑐᓂᒃ ᓂᕿᑦᑎᐊᕙᖕᓂᒃ 

ᐊᑭᑭᓕᒡᒋᐊᖅᕈᑎᒃᓴᐅᓂᕋᖅᑕᐅᔪᓂᒃ ᑲᓇᑕᐅᑉ ᒐᕙᒪᖏᑯᓐᓂᒃ, ᐃᓕᑕᕆᔭᐅᓂᐊᕐᒪᑕ ᖃᓄᖅ ᓇᐅᒃᑯᓪᓗ 

ᐱᐅᓯᒋᐊᖅᑕᐅᔪᓐᓇᕐᒪᖓᑕ ᐋᕿᐅᒪᔭᐅᓂᖏᓂ. 

c. ᐱᑕᖃᕈᓐᓃᖅᑎᑕᐅᓗᑎᒃ ᐊᑑᑎᖃᖏᓂᖏᑦ ᓂᕆᔭᒃᓴᖃᖅᑎᑦᑎᓇᓱᒃᓱᓂ ᐊᑐᖅᑕᐅᕙᖕᓂᖏᑦ, 

ᐊᑐᓕᖅᑎᑦᑎᖓᕐᓂᐊᕐᓗᑎᒃ ᓂᕆᔭᒃᓴᓂᒃ ᑎᑭᑎᑦᑎᖃᑦᑕᕈᓐᓇᕐᓂᖅ ᐊᓯᖔᖏᓐᓂᒃ ᐋᕿᐅᒪᑦᑎᐊᕐᓂᖅᓴᐅᔪᓐᓇᖅᑐᓂᒃ.  

ᑲᑎᒪᖃᑕᐅᓚᐅᖅᑐᑦ ᑕᐱᕇᓖᖅᓯᒪᔪᑦ ᑭᒡᒐᖅᑐᐃᔨᖏᑦ ᒪᑯᓇᖓᑦ ᐃᓚᐅᓚᐅᖅᐳᑦ, ᑲᓇᑕᐅᑉ ᓂᕿᑦᑎᐊᕙᓕᕆᓂᕐᒧᑦ 

ᐱᓕᕆᕕᖓᓂᒃ, ᓄᐊᑦᐅᐊᔅᑯᑦ ᑲᒻᐸᓂᖓᓂ, ᐅᑭᐅᖅᑕᖅᑐᒥ ᑯᐊᐸᒃᑯᑦ, ᐊᕕᒃᑐᖅᓯᒪᔪᓂ ᐆᒻᒪᔪᓕᕆᓂᕐᒧᑦ ᑲᑐᔾᔨᖃᑎᒌᑦ, ᐃᓄᐃᑦ 

ᑲᑐᔾᔨᖃᑎᒋᖏᑦ, ᓄᓇᕗᑦ ᒐᕙᒪᐃᑦ ᐊᒻᒪᓗ ᓄᓇᓕᑦ ᐊᒻᒪᓗ ᖃᖓᓲᓕᕆᔨᓂᒃ ᐅᓯᔨᐅᕙᒃᑐᑦ ᓂᕆᔭᒃᓴᓂᒃ ᑳᓪᒥᐅᒃᑯᑦ, ᕗᔅᑎᐅᒃᑯᑦ 

ᐊᒻᒪᓗ ᑲᓂᑎᔭᓐ ᓄᐊᑦᑯᑦ. 

ᑲᑎᑐᐃᓐᓇᐅᔪᓐᓇᓚᐅᖅᐳᑦ ᑕᐱᕆᔭᐅᔪᑦ ᓇᑭᑐᐃᓐᓇᖅ ᐱᓕᕆᕕᖃᖅᑐᑦ, ᐱᔪᓐᓇᐅᑕᐅᓪᓗᑎᒡᓗ ᓂᕆᔭᒃᓴᖃᑦᑎᐊᕈᓐᓇᕐᓂᕐᒧᑦ 

ᑕᐱᕆᖕᓄᑦ ᓴᕿᑎᑦᑎᕙᓪᓕᐊᔪᓐᓇᕐᓂᖅ ᓂᕈᑐᓈᖅᑕᐅᓯᒪᓂᖅᓴᓂᒃ ᑐᑭᓯᐅᒪᔭᐅᑎᑦᑎᓂᖅ ᐃᓱᒪᓗᑕᐅᕙᖕᓂᖏᓐᓂᒃ 

ᓂᕆᔭᒃᓴᖃᑦᑎᐊᕈᓐᓇᖏᓐᓂᖅ ᓄᓇᕗᒻᒥ.  ᓴᕿᑎᑦᑎᓗᑕᐅᕗᑦ ᐱᒻᒪᕆᐅᓂᖏᓐᓂᒃ ᐃᓱᒪᓘᑕᐅᕙᒃᑐᓂᑦ ᖃᐅᔨᒪᔭᐅᓕᕐᓂᐊᕐᒪᑕ, 

ᐱᔪᓐᓇᐅᑕᐅᓗᑎᒡᓗ ᓄᓇᓕᖕᓂ ᑎᒥᖁᑎᒋᔭᐅᔪᓄᑦ ᑐᓴᖅᑎᑦᑎᔪᓐᓇᑦᑎᐊᕐᓂᖅ ᐊᑐᐊᒐᕆᔭᐅᓕᕈᓐᓇᕐᓂᐊᖅᑐᓂᒃ 

ᓴᓇᔭᐅᓂᐊᖅᑐᓄᑦ ᐊᒻᒪᓗ ᐋᕿᒪᔭᐅᓕᕈᓐᓇᖅᑐᒃ ᐊᑐᒐᒃᓴᐅᓂᐊᖅᑐᓂᒃ, ᐱᔫᒥᓴᐅᑕᐅᓗᑎᒡᓗ ᑕᒪᐃᓐᓄᑦ ᐊᑲᐅᖏᓕᐅᕈᑕᐅᔪᓄᑦ 

ᖃᓄᐃᓕᐅᕈᑕᐅᓕᕈᓐᓇᕐᓂᖅ. 

ᖃᓄᐃᓕᖓᓪᓚᕆᓚᐅᕐᓂᖏᓐᓂᒃ ᐅᓂᒃᑳᕆᐊᕐᓂᖅ ᑐᑭᓯᓇᕐᓂᖅᓴᐅᓂᐊᕐᒪᑕ 

ᓂᕆᔭᒃᓴᖃᑦᑎᐊᕈᓐᓃᖅᓯᒪᕙᖕᓂᖅ ᓄᓇᕗᒻᒥ ᐱᔭᕆᐊᑐᔪᐊᓗᕗᖅ, ᒪᑯᓂᖓ ᐊᒥᓱᒐᓴᖕᓂᒃ ᐱᔾᔪᑎᖃᖅᓱᑎᒃ ᐃᓱᒪᓗᑕᐅᕙᒃᑐᓂᒃ, 

ᐱᑕᖃᕈᓐᓇᕐᓂᖏᓐᓂᒃ, ᐊᑐᐃᓐᓇᐅᑎᑕᐅᔪᓐᓇᕐᓂᖏᓐᓂᒃ, ᐱᐅᔭᕆᐊᖃᕐᓂᖏᓐᓂᒃ ᐊᒻᒪᓗ ᖃᐅᔨᒪᓂᖃᕐᓂᕐᒥᒃ ᖃᓄᖅ 

ᐱᔭᐅᖃᑦᑕᕈᓐᓇᕐᓂᖏᓐᓂᒃ, ᑐᖁᖅᑕᐅᓯᒪᑦᑎᐊᖃᑦᑕᕆᐊᖃᕐᓂᖏᓐᓂᒃ, ᐸᕐᓇᐅᑕᐅᓯᒪᑦᑎᐊᕆᐊᖃᕐᓂᖏᓐᓂᒃ ᐊᒻᒪᓗ 

ᓂᕆᔭᐅᔪᓐᓇᓱᖑᓂᖏᓐᓂᒃ ᓂᕆᔭᒃᓴᐃᑦ. ᑕᐃᒃᑯᐊ ᐃᓚᒋᔭᐅᔪᑦ 2016-ᒥ ᓄᓇᕗᒻᒥ ᓂᕆᔭᒃᓴᖃᑦᑎᐊᕈᓐᓇᕐᓂᕐᒧᑦ ᑲᑎᒪᔩᑦ 

ᑕᐱᕇᑦ ᑲᑎᒪᓂᖏᓐᓂ, ᐃᓱᒪᒋᔭᐅᖁᔨᓗᐊᓚᐅᖅᑐᑦ ᐱᒻᒪᕆᐅᕙᖕᓂᖏᓐᓂᒃ ᓂᕆᔭᒃᓴᖃᑦᑎᑦᑎᕙᒍᓇᕐᓂᕐᒧᑦ ᐋᕿᐅᒪᔭᐅᓂᖏᓂᒃ, 

ᑐᑭᓯᐅᒪᔭᐅᑦᑎᐊᕐᓗᑎᒃ ᖃᓄᐃᓪᓚᖓᓚᕆᖕᓂᖏᑦ ᑳᖃᑦᑕᕐᓂᖅ ᐊᒻᒪᓗ ᐊᔪᖅᓴᖃᑦᑕᕐᓂᖅ ᓄᓇᕗᒻᒥ. ᐃᓚᐅᖃᑕᐅᓚᐅᖅᑐᑦ 

ᑲᑎᒪᔪᓂ ᐅᖃᐅᓯᖃᓚᐅᖅᑐᑦ ᓄᓇᕗᒻᒥᐅᑦ ᓂᕆᔭᒃᓴᖃᑦᑎᐊᕈᓐᓇᖃᑦᑕᓐᖏᓂᖏᓐᓂᒃ ᐊᒥᓱᓂᒃ ᐱᔾᔪᑎᖃᓲᖑᓂᖏᓐᓂᒃ 

ᐱᔾᔪᑎᖃᖅᑐᓂᒃ ᐊᓯᖏᓐᓂᒃ ᐊᑭᑐᓂᖏᓐᓂᒡᓗ ᓂᕿᑦᑎᐊᕙᐅᓂᖏᓐᓂᒡᓗ. ᑲᑎᒪᖃᑕᐅᔪᑦ ᐅᓂᒃᑳᖅᐸᓚᐅᖅᑐᑦ 

ᐊᑐᖃᑦᑕᖅᓯᒪᔭᒥᓂᒃ ᓇᖕᒥᓂᖅ ᐃᓄᓯᕐᒥᓂᒃ ᐊᓈᓇᐅᔪᑦ/ᐊᑖᑕᐅᔪᑦ ᐊᖓᔪᖃᕆᔭᐅᔪᑦ ᓄᑕᕋᒥᓄᑦ ᓂᕆᕙᖏᓐᓂᖅ 

ᐊᒻᒥᐊᑯᓯᒪᔪᒪᓂᕐᒥᓄᑦ ᓂᕆᔪᓐᓇᕐᓂᐊᕐᒪᑕ ᓄᑕᕋᖏᑦ. ᐃᓚᒋᔭᐅᓚᐅᖅᑐᑦ ᐅᖃᐅᓯᖃᓚᐅᖅᐳᑦ ᑎᒥᒃᑯᑦ ᐃᓱᒪᒃᑯᓪᓗ 

ᐊᒃᑐᖅᑕᐅᓯᒪᕙᖕᓂᖅ ᐊᒃᓱᕈᕐᓇᖅᑐᒃᑰᕈᑕᐅᕙᖕᓂᖏᓐᓄᑦ ᓂᕆᔭᒃᓴᖃᑦᑎᐊᖃᑦᑕᖏᖕᓂᕐᒧᑦ. ᒪᑯᐊᑦᑕᐅᖅ 

ᓇᓗᓇᐃᑦᑕᐅᖃᑕᐅᓚᐅᕐᒥᔪᑦ, ᐊᔪᖅᓴᕐᓂᕐᒧᑦ, ᓂᕿᑦᑎᐊᕙᖕᓂᒃ ᐱᔪᓐᓇᖃᑦᑕᖏᓐᓂᕐᒧᑦ ᑲᔪᓯᔾᔪᑕᐅᑐᐃᓐᓇᓕᖅᐸᖕᒥᔪᑦ 

ᐊᔪᖅᓴᐃᓐᓇᖃᑦᑕᓕᕐᓂᕐᒧᑦ. ᐊᔪᕐᓇᖃᑦᑕᖅᐳᖅ ᐃᓱᒪᒃᓴᖅᓯᐅᑦᑎᐊᖃᑦᑕᕈᓐᓇᕐᓂᖅ ᐃᓕᓐᓂᐊᕐᓂᖏᓐᓂ, 

ᐱᓕᕆᐊᒃᓴᖃᕈᓐᓇᕐᓂᕐᒥᒃ/ᐃᖃᓇᐃᔮᖃᕈᓐᓇᕐᓂᕐᒥᒃ, ᐊᖑᓇᓱᒍᓐᓇᕐᓂᕐᒥᒡᓗᓐᓂᑦ ᑳᖃᑦᑕᖅᓱᓂ. ᓴᖏᔪᒥᒃ ᐊᑕᖃᑎᒌᖕᒪᑕ 

ᓂᕆᔭᒃᓴᖃᑦᑎᐊᖃᑦᑕᖏᓐᓂᖅ ᐋᓐᓂᐊᕈᑕᐅᒐᔪᖕᓂᕐᒧᑦ ᐊᒻᒪᓗ ᑕᒪᒃᑯᐊ ᐱᔾᔪᑕᐅᕙᖕᓂᖏᓐᓄᑦ 

ᐃᖃᖅᑐᐃᕕᒃᑰᕈᑕᐅᕙᓪᓕᐊᓕᖅᐸᖕᓂᖏᓄᑦ. 

ᑐᓴᒐᒃᓴᓪᓗᐊᑕᐃᑦ ᐅᓂᒃᑳᓕᐊᖑᓚᐅᖅᑐᓂ: 

ᑲᑎᒪᔾᔪᑎᒃᓴᖃᓚᐅᖅᑐᑦ 2016-ᒥ ᓄᓇᕗᒻᒥ ᓂᕆᔭᒃᓴᖃᑦᑎᐊᕈᓐᓇᕐᓂᕐᒧᑦ ᑕᐱᕇᑦ ᐃᓚᖃᓚᐅᖅᑐᑦ ᐅᓂᒃᑳᕐᕕᐅᓂᖏᓐᓂᒃ 

ᓂᕿᑦᑎᐊᕙᓕᕆᔨᖏᓂᒃ ᐅᑭᐅᖅᑕᖅᑐᒥ ᑲᓇᑕᒥ ᐊᑐᖅᑕᐅᕙᓕᖅᑐᓂᒃ, ᐃᓄᒃᓯᐅᑎᓂᒃ ᓂᕿᓕᕆᕙᖕᓂᕐᒥᒃ 

ᐱᓕᕆᐊᖑᕙᓕᖅᑐᓂᒃ ᓄᓇᕗᒥ, 2016-ᒥ ᓄᓇᕗᒻᒥ ᓂᕆᔭᒃᓴᐃᑦ ᐊᑭᖃᕐᓂᖏᓐᓂᒃ ᖃᐅᔨᒋᐊᖅᑕᐅᓯᒪᔪᓂᒃ ᐱᔾᔪᑎᖃᖅᑐᓂᒃ, 

ᓂᕆᔭᒃᓴᐃᑦ ᐊᑐᐃᓐᓇᐅᑎᑕᐅᕙᖕᓂᖏᓐᓄᑦ ᐃᓚᒋᔭᐅᕙᒃᑐᑦ ᐊᑕᖃᑎᒌᖕᓂᖏᑦ, ᓂᕆᔭᒃᓴᓂᒃ ᐊᐅᓚᑦᑎᕙᖕᓂᕐᒧᑦ 

ᐋᕿᐅᒪᔭᐅᕙᖕᓂᖏᑦ, ᐊᒻᒪᓗ ᖃᖓᑕᓲᒃᑯᑦ ᐅᓯᔭᐅᕙᖕᓂᖏᓐᓂᒃ ᐋᖀᐅᒪᔭᐅᓂᖏᑦ. 

ᑲᓇᑕᐅᑉ ᒐᕙᒪᐃᓐᓂ ᓂᕿᑦᑎᐊᕙᓕᕆᔨᖏᑦ ᐅᑭᐅᖅᑕᖅᑑᓂᖓᓄᑦ ᐱᓕᕆᕕᖓᑕ - ᐅᓂᒃᑳᓕᐊᖏᑦ 

ᑲᓇᑕᐅᑉ ᒐᕙᒪᐃᑕ ᓄᓇᖃᖄᖅᑐᓕᕆᔨᖏᑦ ᐅᑭᐅᖅᑕᖅᑐᒥᓗ ᐱᕙᓪᓕᐊᓂᖏᓄᑦ ᑲᓇᑕᒥ ᐊᒻᒪᓗ ᓂᕿᑦᑎᐊᕙᓕᕆᔨᖏᓐᓂᒃ 

ᐅᑭᐅᖅᑕᖅᑑᓂᖓᓄᑦ ᑭᒡᒐᖅᑐᐃᔨᖏᑦ ᐃᓚᐅᒋᔭᐅᓚᐅᖅᐳᑦ ᓄᓇᕗᒻᒥ ᓂᕆᔭᒃᓴᖃᑦᑎᐊᕈᓐᓇᕐᓂᕐᒧᑦ ᑕᐱᕇᑦ ᑲᑎᒪᓂᖏᓐᓂ 



 
 

 

3 
ᓄᓇᕗᒻᒥ ᓂᕆᔭᒃᓴᖃᑦᑎᐊᕈᓐᓇᕐᓂᕐᒧᑦ ᑕᐱᕇᖏᑦ ᓯᑎᐱᕆ 2016  

ᐅᓂᒃᑳᕆᐊᖅᑐᖅᓱᑎᒃ ᑕᒪᐃᓐᓂᒃ ᑐᑭᓯᑎᑦᑎᒋᐊᕈᒪᓂᖅ ᓂᕿᑦᑎᐊᕙᓕᕆᔾᔪᑎᖏᓐᓂᒃ ᑲᓇᑕᐅᑉ ᐅᑭᐅᖅᑕᖅᑐᖓᓂ 

ᐊᑐᖅᑕᐅᕙᒃᑐᓂᒃ. ᐅᓂᒃᑳᓚᐅᖅᑐᑦ ᖃᓄᖅ ᓂᕿᑦᑎᐊᕙᓕᕆᔾᔪᑎᖃᖅᑎᑦᑎᓂᖏᓐᓂᒃ ᖃᓄᕐᓗ ᐊᐅᓚᑕᐅᕙᖕᒪᖓᑕ, 

ᖃᐅᔨᒪᔭᐅᓗᐊᖅᓱᑎᒃ ᐊᓯᔾᔨᕈᑕᐅᓯᒪᕙᖕᓂᖏᓐᓂᒃ ᓂᕆᔭᒃᓴᐃᑦ ᐊᑭᖃᕐᓂᖏᓐᓂ ᓄᓇᕗᒻᒥ.  

ᐊᕕᒃᑐᖅᓯᒪᓂᖏᓐᓂ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᑦ 

ᓄᓇᕗᒻᒥ ᐊᕕᒃᑐᖅᓯᒪᓂᖏᓐᓂ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒋᖏᓂᒃ ᑭᒡᒐᖅᑐᐃᔨᑦ ᐃᓚᐅᓚᐅᖅᑐᑦ ᐅᖃᐅᓯᐅᓂᖏᓐᓂ 

ᐊᒃᓱᕈᓇᕈᑕᐅᕙᒃᑐᑦ ᐱᓇᓱᒍᓐᓇᕐᓂᖅ ᐃᓄᒃᓯᐅᑎᓂ ᓂᕆᔭᒃᓴᓂᒃ ᐅᓪᓗᒥᐅᓕᖅᑐᖅ, ᖃᓄᕐᓗ ᐃᑲᔪᖅᓱᐃᔪᓐᓇᕐᒪᖔᑕ 

ᓄᓇᕗᒻᒥᐅᓂᒃ ᑳᖃᑦᑕᖅᑐᓂᒃ ᐊᒻᒪᓗ ᐊᒃᑐᖅᑕᐅᕋᓴᐃᓐᓂᕐᒦᐸᒃᑐᓂ ᐃᓅᓯᕐᒥᓂ ᐱᔪᓐᓇᖃᑦᑕᕐᓂᖏᓐᓂᒃ ᐃᓄᒃᓯᐅᑎᓂᒃ 

ᓂᕿᓚᕆᖕᓂᒃ. ᑕᒪᓐᓇ ᐊᔪᕐᓇᕈᑕᐅᕙᒃᑐᖅ ᐊᒥᓱᓄᑦ ᓄᓇᕗᒻᒥᐅᓄᑦ ᓂᕿᑖᕈᓐᓇᕐᑲᑦᑕᕐᓂᖅ ᐱᔾᔪᑕᐅᓂᖏᓐᓄᑦ ᐊᑭᑐᓗᐊᕐᓂᖏᑦ 

ᐅᖅᓱᐊᓗᐃᑦ ᐃᖏᕐᕋᔾᔪᑎᒃᓴᐃᑦ, ᐊᓯᖏᓗ ᐊᖑᓇᓱᒍᓐᓇᕐᓂᐊᕈᑎᒃ ᐱᖁᑎᖃᕆᐊᖃᓲᖑᓂᖏᓐᓄᑦ. ᖃᐅᔨᒪᔭᐅᕗᖅ 

ᐊᖑᓇᓱᒃᑏᓪᓗ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒋᖏᑦ ᐃᑲᔪᖅᓱᐃᔪᓐᓇᑦᑎᐊᕐᓂᖏᓐᓂᒃ ᐸᐸᑦᑎᔪᓐᓇᕐᓂᖅ ᐱᐅᓯᑐᖃᕐᓂᕐᒥᒃ 

ᓂᕿᒃᓴᓂᒃᓯᕙᓚᐅᕐᓂᖏᓐᓂᒃ ᐃᓄᖕᓂᒃ ᐊᒻᒪᓗ ᐊᑐᐃᓐᓇᐅᑎᑦᑎᓂᖅᓴᐅᔪᓐᓇᕐᓂᖏᓐᓂᒃ ᐃᓄᒃᓯᐅᑎᓂᒃ ᓂᕿᒃᓴᓂᒃ 

ᐱᓗᐊᖅᑐᒥᒃ ᑕᐃᒃᑯᓄᖓ ᓂᕆᔭᒃᓴᖃᑦᑎᐊᖅᐸᖏᑦᑐᓄᑦ, ᑕᐃᒃᑯᓄᖓ ᕿᑐᖏᔪᑑᔪᓄᑦ ᐊᐃᑉᐸᖃᕋᑎᒃ, ᓯᖓᐃᔪᓄᑦ/ᓇᔾᔨᔪᓄᑦ 

ᕿᑐᖓᑖᕐᓂᐊᖅᑐᓄᑦ, ᐃᓐᓇᑐᖃᕐᓄᑦ ᐊᒻᒪᓗ ᐅᐃᓐᖏᖅᓯᒪᔪᓄᑦ ᐃᓄᑐᓕᑐᓄᓪᓗᓐᓂᑦ.  ᑭᒡᒐᖅᑐᐃᔨᖏᑦᑕᐅᖅ 

ᐅᖃᐅᓯᖃᓚᐅᕐᒥᔪᑦ ᐊᖑᓇᓱᒃᑎᑦ ᐱᓕᕆᖃᑦᑕᕆᐊᖃᓲᖑᓕᕐᓂᖏᓐᓂᒃ ᐊᑭᓕᖅᑐᖅᑕᐅᓗᑎᒃ ᐊᑭᓕᖅᑐᐃᖃᑦᑕᕆᐊᖃᕐᓂᖏᓐᓄᑦ 

ᐃᓄᔾᔪᑎᒃᓴᒥᓄᑦ, ᑕᐃᒪᐃᓂᖏᓄᓪᓗ ᐃᓛᓐᓃᓐᓇᒃᑯᑦ ᐊᖑᓇᓱᒋᐊᕈᓐᓇᓱᖑᕙᓕᖅᓱᑎᒃ ᐃᓄᐃᑦ ᐊᖑᑏᑦ. ᐅᖃᐅᓯᖃᓚᐅᕆᕗᑦ 

ᓇᓕᒧᒌᒃᑎᑦᑎᓇᓱᐊᕆᐊᖃᓱᖑᓂᖏᓐᓂᒃ ᐊᑐᐃᓐᓇᐅᑎᑦᑎᒐᓱᒋᐊᖃᕐᓂᖅ ᐃᓄᒃᓯᐅᑎᓂᒃ ᓂᕿᓪᓚᕆᖕᓂᒃ  ᐊᒻᒪᓗ ᐆᒪᔪᕐᓂᒃ 

ᓴᐳᓐᓂᐊᖅᑕᐅᓯᒪᔭᕆᐊᖃᕐᒥᔪᓂᒃ ᐱᓗᐊᖅᑐᒥᒃ ᑐᒃᑐᓂᒃ ᐊᒥᓱᓂᖃᖅᑎᑕᐅᔪᓂᒃ ᐱᑕᖅᑕᐅᓯᒪᔪᓐᓇᕐᓂᖏᓐᓂᒃ 

ᐃᓱᖃᖅᑎᑕᐅᕙᓕᖅᑐᓂᒃ, ᐊᒻᒪᓗ ᐅᖃᐅᓯᖃᖅᓱᑎᒃ ᓴᕿᑎᑦᑎᒐᓱᐊᕈᒪᓂᕐᒥᓂᒃ ᓄᓇᓕᖕᓂ ᐊᐅᓚᑦᑎᔾᔪᑎᒃᓴᓄᑦ 

ᖃᓄᐃᓕᖓᓕᕈᑕᐅᖓᕈᓐᓇᖅᑐᓂᒃ. ᐊᖏᖃᑎᒌᒍᑕᐅᔪᓐᓇᖏᓂᖏᑦ ᐅᓯᔭᐅᖃᑦᑕᕈᓐᓇᕐᓂᖏᑦ ᐃᓄᒃᓯᐅᑎᑦ ᓂᕿᑦ 

ᓄᓇᓕᒐᓴᖕᓄᑦ, ᐱᓗᐊᖅᑐᒥᒃ ᑐᒃᑐᐃᑦ ᓂᕿᖏᑦ, ᖃᐅᔨᒪᔭᐅᕗᑦ. ᐃᓱᒪᒋᔭᐅᓚᐅᖅᑐᑦ ᐅᖃᐅᓯᐅᓂᖏᓐᓂᒃ ᑕᒪᒃᑯᐊ 

ᐱᑕᖃᕐᓂᖅᓴᐅᓕᕈᓐᓇᕐᓂᖏᑦ ᑭᓇᐅᔭᒃᓴᓂᒃᑕᐅᕙᖕᓂᖏᑦ ᐊᖑᓇᓱᒃᑎᓄᓪᓗ ᒥᑭᒋᐊᕐᓂᐊᖅᑎᓄᓪᓗ ᑲᑐᔾᔨᖃᑎᒋᖏᖕᓄᑦ 

ᐱᑎᑕᐅᕙᖏᓂᖏᑦ ᐃᑲᔪᖅᓱᖅᑕᐅᓗᑎᒃ ᑕᒪᒃᑯᓂᖓᓗ ᐱᓕᕆᐊᖃᕈᓐᓇᕐᓂᖅᓴᐅᑎᑕᐅᓗᑎᒃ, ᐊᑭᑦᑐᕆᐊᖅᑕᐅᓗᑎᒡᓗ ᓄᓇᓕᖕᓂ 

ᓂᕆᕕᒡᔪᐊᖅᑎᑦᑎᓂᕐᒧᑦ ᑐᕋᖓᕙᒃᑐᑦ ᑮᓇᐅᔭᒃᓴᓂᒃᑕᐅᓱᑦ ᐊᒻᒪᓗ ᐃᑲᔪᖅᓱᖅᑕᐅᒋᐊᒃᑲᓐᓂᕐᓗᑎᒃ ᐃᓄᐃᑦ ᐱᐅᓯᑐᖃᖏᓐᓂᒃ 

ᐊᔪᕈᓐᓂᖅᓴᐃᔪᓐᓇᕐᓂᖅ ᐃᓕᓐᓂᐊᕐᕕᖕᓂ, ᑕᐃᒃᑯᐊᓗ ᐃᑲᔪᕐᓂᖃᕈᓐᓇᖅᓱᑎᒃ ᐃᓄᖕᓂᒃ ᖃᐅᔨᒪᔭᑐᖃᖏᓐᓂᒃ 

ᖃᐅᔨᒪᔭᐅᓕᖅᑎᑦᑎᒃᑲᓐᓂᕈᓐᓇᕐᓂᖅ ᐃᓕᓐᓂᐊᖃᑕᐅᔪᓄᑦ.   

2016-ᒥ ᓄᓇᕗᒻᒥ ᓂᕆᔭᒃᓴᐃᑦ ᐊᑭᖃᕐᓂᖏᓐᓂᒃ ᖃᐅᔨᓴᖅᑕᐅᓂᖏᑦ 

ᑐᑭᓯᔭᐅᓚᐅᖅᑐᑦ ᓄᓇᕗᒻᒥ ᓂᕆᔭᒃᓴᐃᑦ ᐊᑭᖃᕐᓂᖏᓐᓂᒃ ᖃᐅᔨᓴᖅᑕᐅᒐᒥ ᒫᑦᓯ 2016-ᒥ, ᐅᓂᒃᑳᖅᑕᐅᓚᐅᖅᑐᑦ ᓄᓇᕗᒻᒥ 

ᓈᓴᐅᓯᕆᓂᕐᒥᒃ ᐃᖃᓇᐃᔮᖃᖅᑐᓂᒃ ᑕᐃᑲᓂ ᓂᕆᔭᒃᓴᖃᑎᓯᐊᕈᓐᓇᕐᓂᕐᒧᑦ ᑲᑐᔾᔨᖃᑎᒋᑦ ᑲᑎᒪᓂᖏᓐᓂ. ᐅᓂᒃᑲᖅᑕᐅᓚᐅᖅᑐᑦ 

ᐊᑭᖃᕐᓂᖏᑦ ᐊᒻᒪᓗ ᖃᓄᖅ ᐋᕿᐅᒪᔭᐅᓪᓗᑎᒃ ᐊᑭᖃᖅᑎᑕᐅᓲᖑᖕᒪᖓᑕ, ᖃᓄᕐᓗ ᖃᐅᔨᓴᖅᑕᐅᓚᐅᕐᒪᖓᑕ 

ᑐᑭᓯᓂᐊᕈᑕᐅᓂᖏᓐᓂ ᐊᒻᒪᓗ ᐊᒃᓱᕈᕐᓇᕈᑕᐅᕙᓚᐅᖅᑐᓂᒃ ᖃᐅᔨᔭᐅᑦᑎᐊᕋᓱᖕᓂᖏᓐᓂ. ᐅᖃᐅᓯᐅᑦᑎᐊᓚᐅᖅᑐᑦ 

ᐊᑭᖃᖅᑎᑕᐅᕙᖕᓂᖏᓐᓂᒃ 24-ᖑᔪᓂᒃ ᓂᕿᓂᒃ ᓂᕆᔭᒃᓴᐅᕙᒃᑐᓂᒃ ᓂᕿᒃᓴᓂᒃᑕᐅᒐᔪᖕᓂᖏᓂᒃ, ᐊᑐᓂ ᓄᓇᓕᖕᓂ, 

ᖃᐅᔨᒋᐊᖅᑕᐅᓪᓗᑎᒡᓗ ᐊᔾᔨᒌᖏᓐᓂᖏᓐᓂᒃ ᓄᓇᕗᒻᒥ ᑲᓇᑕᒥᐅᓂᓗ ᐊᓯᖏᓐᓂ ᓂᕿᑦ ᐊᑭᖃᕋᔪᖕᓂᖏᑦ, ᐊᒻᒪᓗ ᖃᓄᖅ 

ᐊᔾᔨᒋᒍᓐᓃᖅᐸᓪᓕᐊᓕᖅᐸᖕᒪᖓᑕ ᓂᕿᓄᑦ ᑕᐃᒪᖓᑦ ᐊᑭᒋᔭᐅᒐᔪᒃᐸᓚᐅᕐᓂᖏᑦ ᐊᕐᕋᒍᓂᒃ 2013-2016-ᒥ ᐊᑐᓚᐅᖅᑐᓂ. 

ᓯᕗᓂᒃᓴᒥ ᐱᓕᕆᐊᒃᓴᐅᔪᓐᓇᕐᒥᔪᑦ ᐅᖃᐅᓯᐅᓚᐅᖅᑐᑦ, ᑕᐃᒃᑯᐊᓗ ᐊᓯᔾᔨᖅᓯᒪᓂᖏᑦ ᓂᕿᑦ ᐃᓚᒋᔭᐅᕙᓚᐅᖅᑐᑦ 

ᖃᐅᔨᒋᐊᖅᑕᐅᓚᐅᖅᑐᓂ, ᖃᐅᔨᔭᐅᓇᓱᖕᓂᖏᓐᓂᓗ ᓂᕆᔭᒃᓴᐃᑦ ᐊᑭᖏᑦ ᐊᓯᔾᔨᖅᐸᖕᓂᖏᓐᓂᒃ ᐊᕐᕋᒍᒥᒃ ᐊᕐᕋᒍᒧᑦ, 

ᐱᔾᔪᑕᐅᕙᖕᓂᖏᓄᓪᓗ ᐊᔾᔨᒌᖃᑦᑕᖏᓐᓂᖏᓐᓄᑦ ᓄᓇᓕᖕᓂ ᐊᔾᔨᒋᖏᑦᑐᓂ. ᑲᑎᖅᓱᐃᔪᒪᓚᐅᕐᒥᔪᑦ ᐱᖓᓱᑦ ᑕᕿᑦ ᓈᓂᑕᒪᖅ 

ᐊᕐᕋᒍᒥ ᐊᑭᖃᖅᐸᖕᓂᖏᓐᓂᒃ ᖃᐅᔨᒪᔾᔪᑎᒃᓴᓂᒃ ᖃᓄᐃᓕᕙᓪᓕᐊᕙᖕᓂᖏᓐᓂᒃ.    

ᓂᕆᔭᒃᓴᖃᖅᑎᑦᑎᕙᒍᓐᓇᕐᓂᖅ ᐅᓯᔭᐅᕙᖕᓂᖏᓄᓪᓗ ᓄᓇᓕᖕᓄᑦ ᐊᑕᖃᑎᒌᖕᓂᖏᓐᓂᒃ ᖃᓄᐃᓕᖓᕙᖕᓂᖏᑦ  

ᓄᓇᕗᒻᒥ ᓂᕆᔭᒃᓴᖃᕈᓐᓇᕆᐊᖃᕐᓂᕐᒧᑦ ᑕᐱᕆᑦ ᑲᑎᒪᔨᖏᑦ ᖃᐃᖁᔨᓯᒪᓚᐅᖅᑐᑦ ᑭᓇᐅᔭᖅᑐᕈᑕᐅᕙᖕᓂᖏᓐᓂᒃ ᖃᐅᔨᒪᔨᑕᖅ 

ᓂᕆᔭᒃᓴᖃᖅᑎᑦᑎᕙᒍᓐᓇᕐᓂᖅ ᓄᓇᓕᖕᓄᑦ ᐊᑕᖃᑎᒋᖕᓂᖏᓐᓂᒡᓗ ᖃᓄᐃᓕᖓᕙᖕᓂᖏᓐᓂᒃ ᐋᓪ ᐱᓕᑉᓯᒥᒃ Al Phillips 

ᐅᓂᒃᑲᓕᐅᖁᓪᓗᒍ ᐱᔾᔪᑎᖃᖅᑐᓂᒃ ᓂᕆᔭᒃᓴᖃᖅᑎᑦᑎᕙᖕᓂᕐᒥᒃ ᓄᓇᓕᖕᓄᑦ ᐊᑕᖃᑎᒋᒃᐸᖕᓂᖏᓐᓂᒃ ᑕᐃᒪᒃ 

ᐃᑲᔪᕐᓂᖃᖁᓪᓗᒋᑦ ᓯᕗᕙᕆᐊᖅᑎᑎᔪᓐᓇᔪᒪᓂᕐᒧᑦ ᒪᕐᕉᖕᓂᒃ ᖃᓄᐃᓕᐅᕈᑎᒃᓴᓕᐊᕆᔭᐅᓯᒪᔫᖕᓂᒃ ᑕᐃᑯᓇᓂ 2014-2016 

ᓄᓇᕗᒻᒥ ᓂᕆᔭᒃᓴᖃᑦᑎᐊᕈᓐᓇᕐᓂᕐᒧᑦ ᖃᓄᐃᓕᐅᕈᑎᒃᓴᓄᑦ ᐸᕐᓇᐅᑎᓂ: 

a. ᖃᐅᔨᒋᐊᖅᑕᐅᑦᑎᐊᕐᓗᑎᒃ ᐱᔾᔪᑕᐅᕙᒃᑐᑦ ᐊᒃᑐᖅᓯᓯᒪᓱᑦ ᐊᑭᖃᕐᓂᖏᓐᓂᒃ, ᐱᐅᔫᔭᕆᐊᖃᕐᓂᖏᓐᓂᒃ, 

ᐊᑐᐃᓐᓇᐅᔪᓐᓇᕆᐊᖃᕐᓂᖏᓐᓂᓗ ᓂᕆᔭᒃᓴᐃᑦ ᓄᓇᕗᒻᒥ, ᐊᒻᒪᓗ ᐊᑐᒐᒃᓴᓕᐅᕐᓗᑎᒃ ᐊᑐᐊᒐᕆᔭᐅᓂᐊᖅᑐᑦ ᐊᒻᒪᓗ 

ᐊᑐᖅᑕᐅᕙᓕᕈᓐᓇᖅᑐᓄᑦ. 

b. ᖃᐅᔨᒋᐊᖅᑕᐅᓗᑎᒃ ᓄᓇᕗᒻᒥᐅᑦ ᓂᕆᔭᒃᓴᓂᒃ ᓂᐅᕐᕈᑎᒃᓴᖃᕐᕕᐅᕙᖕᓂᖏᑦ ᐊᒻᒪᓗ ᖃᓄᖅ ᐋᕿᐅᒪᕙᖕᓂᖏᓐᓂᒃ 

ᐊᑕᖃᑎᒋᒃᑐᐃᓐᓇᐅᓂᖏᓐᓂᒃ, ᐃᓚᖃᕐᓗᑎᒃ ᑕᒪᒃᑯᐊ ᓂᕿᓂᒃ ᐊᑭᑭᒡᓕᒋᐊᕈᑎᖃᖅᑎᑕᐅᕙᓐᓂᖏᓐᓂᒃ, 

ᐃᓕᑕᕆᔭᐅᔪᓐᓇᖅᓯᓂᐊᕐᒪᑕ ᖃᓄᖅ ᐋᕿᒋᐊᖅᑕᐅᑎᐊᕈᓐᓇᕋᔭᕐᒪᖓᑕ.  

ᐅᓂᒃᑲᓕᐅᓚᐅᖅᑐᑦ ᖃᓄᖅ ᐊᑕᖃᑎᒋᒃᐸᖕᒪᑕ ᓇᑭᖔᖅᑎᑕᐅᓱᖑᓂᖏᓐᓂᒃ ᑎᑭᓴᖅᑕᐅᒑᖓᒥᒃ, ᑕᒪᐃᓐᓂᒡᓗ 

ᑕᑯᑎᑦᑎᒋᐊᖅᓱᑎᒃ ᐱᔾᔪᑕᐅᕙᒃᑐᑦ ᐊᒃᑐᖅᓯᓯᒪᔾᔪᑕᐅᕙᒃᑐᑦ ᑎᑭᓴᐃᕕᐅᕙᒃᑐᓂᒃ ᐃᓚᒋᔭᐅᕙᒃᑐᓄᑦ. ᐅᖃᐅᓯᐅᓚᐅᖅᑐᑦ 

ᐊᑭᖃᓱᖑᖏᓐᓂᒃ ᐊᔾᔨᒌᖏᑦᑐᓂᒃ ᒪᓕᒃᓱᑎᒃ ᖃᓄᖅ ᑎᑭᓴᖅᑕᐅᕙᖕᓂᖏᓐᓂᒃ (ᓄᓇᓯᐅᑎᑯᑦ ᐅᓯᔨᐅᔪᓄᑦ, ᓄᓇᓯᐅᑎᑯᑕᒃᑯᑦ 

ᓴᕕᖕᓂᒃ ᓴᓇᓯᒪᔪᓂᒃ ᑐᖓᕕᓕᖕᓂᒃ ᐊᖅᑯᑎᖅᑎᑕᐅᕙᒃᑐᓂᒃ, ᐅᒥᐊᑯᑦ, ᖃᖓᑕᓱᒃᑯᓪᓗᓐᓂᑦ) ᐊᒻᒪᓗ ᑐᓴᒐᒃᓴᐅᓗᐊᑕᖅᓱᑎᒃ 

ᖃᓄᓕᐃᖓᕙᖕᓂᖏᑦ ᐅᑭᐅᖅᑕᖅᑐᒥ ᓂᕆᔭᒃᓴᓂᒃ ᐊᑐᐃᓐᓇᐅᑎᑦᑎᕙᖕᓂᖏᓐᓂ ᐊᑕᖃᑎᒋᒃᑐᐃᓐᓇᐅᕙᒃᑐᓂᒃ, ᐱᓗᐊᖅᑐᒥᒃ 

ᐃᓚᐃᓐᓇᖏᓐᓂᒃ ᐊᑐᕈᓐᓇᓲᖑᓂᖏᓂᒃ ᐅᓯᔨᐅᕙᒃᑐᓂᒃ ᑎᑭᑎᑦᑎᕙᓂᖕᓂᕐᒧᑦ, ᐊᑭᑐᔫᕙᖕᓂᖏᓐᓂᒃ ᐊᐅᓚᑦᑎᓂᕐᒧᑦ 

ᐊᑭᓕᖅᑐᖅᑕᐅᕙᓪᓕᐊᖏᓐᓇᕆᐊᓕᑦ, ᐊᒻᒪᓗ ᐊᒥᓲᓗᐊᖃᑦᑕᖏᓂᖏᑦ 

ᓂᐅᕕᐊᒃᓴᖃᕐᕕᐅᔪᓐᓇᖅᑐᑦ/ᓂᐅᕐᕈᑎᒃᓴᖃᕐᕕᐅᔪᓐᓇᕐᓂᖏᑦ ᐃᓄᐃᑦ. ᑕᒪᐃᓐᓂᒃ ᐅᓂᒃᑲᕐᕕᐅᓚᐅᖅᑐᑦ ᑐᑭᓯᑎᑦᑎᒋᐊᖅᓱᑎᒃ 

ᑮᓇᐅᔭᐃᑦ ᐊᑐᖅᑕᐅᕙᖕᓂᖏᓐᓂᒃ, ᐊᑭᖃᓱᖑᓂᖏᓐᓂᒃ ᐊᒻᒪᓗ ᓂᐅᕐᕈᑎᒃᓴᖃᕐᕕᐅᔪᕙᖏᓐᓂᖏᒃ ᐊᕿᐅᑦᑎᐊᖃᑦᑕᖏᒻᒥᔪᓂᒃ. 

ᐅᖃᐅᓯᐅᓚᐅᕐᒥᔪᑦ ᐅᓂᒃᑲᖅᑕᐅᑦᑎᐊᕋᓱᐊᖅᓱᑎᒃ ᑕᐃᒃᑯᑐᓪᓗᑎᒃ ᓂᐅᕕᕐᕕᑦ ᐊᑐᐃᓐᓇᐅᑎᑦᑎᔪᓐᓇᖅᑐᑑᕙᖕᓂᖏᓐᓄᑦ, ᐊᒻᒪᓗ 

ᒪᕐᕈᐃᓐᓇᐅᕙᖕᓂᖏᓐᓄᓪᓗᑦ ᐊᐅᓚᑦᑎᔨᐅᓕᖅᐸᖕᓂᖏᓐᓂᒃ ᐊᒻᒪᓗ ᖃᓄᖅ ᐊᑭᑭᒡᓕᒋᐊᕈᑎᒃᓴᖃᖅᑎᑦᑎᔪᓐᓇᕐᓂᕐᒧᑦ ᐊᒻᒪᓗ 

ᓂᐅᕐᕈᑎᒃᓴᖃᕈᓐᓇᕐᓂᖏᓐᓂᒃ ᒪᓕᒐᓪᓗᑐᖃᖅᑎᑕᐅᔪᓐᓇᕐᓂᖏᓐᓂᒃ, ᐃᑲᔪᕐᓂᖃᕈᓐᓇᕐᒪᑕ ᑐᑭᓯᐅᒪᔭᐅᓂᖅᓴᐅᓕᕈᓐᓇᕐᓂᖅ 

ᑕᒪᐃᓐᓂᒃ ᖃᓄᐃᓕᖓᕙᖕᓂᖏᓐᓂᒃ ᐊᒻᒪᓗ ᐃᑲᔪᕈᓐᓇᕐᓂᕐᒧᑦ ᓂᐅᕐᕈᑎᒃᓴᖃᖅᐸᖕᓂᖏᓐᓂᒃ ᖃᓄᐃᓕᖓᖓᖁᔭᐅᔪᑦ 

ᓴᕿᐅᒪᔭᐅᖁᔭᐅᔪᑦ ᐊᑐᖅᑕᐅᓕᕈᓐᓇᕐᓂᖏᓐᓂᒃ (ᓱᕐᓗ ᓇᓂ ᐱᑕᖃᓱᖑᓂᖏᓐᓂᒃ ᐊᒻᒪᓗ ᐊᑐᐃᓐᓇᐅᔪᓐᓇᕐᓂᖏᓐᓂ 

ᓂᕆᔭᒃᓴᐅᕙᒃᑐᑦ). ᑭᓇᐅᔭᖅᑐᕈᑕᐅᕙᖕᓂᖏᓐᓂᒃ ᓂᕆᔭᒃᓴᖃᖅᑎᑦᑎᕙᒍᓐᓇᕐᓂᖅ ᐅᓯᔭᐅᕙᖕᓂᖏᓄᓪᓗ ᓄᓇᓕᖕᓄᑦ 

ᐊᑕᖃᑎᒋᖕᓂᖏᓐᓂᒡᓗ ᖃᓄᐃᓕᖓᕙᖕᓂᖏᓐᓂᒃ ᖃᐅᔨᒪᔨᑕᖅ ᐅᖃᐅᓯᖃᓚᐅᕐᒥᔪᖅ ᑕᐃᒃᑯᐊ ᐊᑭᑭᒡᓕᒋᐊᕈᑎᒃᓴᐃᑦ ᑕᐃᒪᖓᑦ 

ᓇᐅᑦᑎᖅᑐᖅᑕᐅᕙᓪᓕᐊᖃᑦᑕᐃᓐᓇᕆᐊᖃᕐᓂᖏᓐᓂᒃ, ᐊᕿᒋᐊᖅᑕᐅᖃᑦᑕᐃᓐᓇᕆᐊᖃᖅᓱᑎᒡ ᐊᓯᔾᔨᖅᐸᓪᓕᐊᕙᖕᓂᖏᓐᓄᑦ 

ᓂᐅᕐᕈᑎᒃᓴᖃᕈᓐᓇᕐᓂᖏᑦ.  

ᓂᕆᔭᒃᓴᓂᒃ ᓂᐅᕕᕐᕖᑦ, ᓂᕿᒃᓴᔭᓂᒃ ᑎᑭᓴᐃᕕᐅᕙᒃᑐᑦ, ᐅᓯᔭᐅᕙᖕᓂᖏᓄᓪᓗ ᐋᕿᐅᒪᔭᐅᔪᑦ ᐊᑐᖅᑕᐅᕙᖏᑦ 

ᑕᐃᒃᑯᐊ ᓂᕕᕐᕕᖏᑦ ᑕᐃᔭᐅᔪᑦ ᓄᐊᑦᐅᐊᔅᑦᑯᑦ ᑲᒻᐸᓂᖏᓐᓂᒃ Northwest Company ᐊᒻᒪᓗ ᐅᑭᐅᖅᑕᖅᑐᒥ ᑯᐊᐸᒃᑯᑦ 

ᖃᐃᖁᔭᐅᓯᒪᓚᐅᖅᑐᑦ ᐅᓂᒃᑲᓕᐅᖁᔭᐅᓪᓗᑎᒃ ᖃᓄᐃᓕᖓᓱᖑᓂᖏᓐᓂᒃ ᓂᕆᒃᓴᓂᒃ ᑎᑭᑦᑎᑎᕙᖕᓂᖏᓐᓂᒃ ᐊᒻᒪᓗ 

ᐅᓯᔭᐅᕙᖕᓂᖏᓐᓄᑦ ᓂᕆᒃᓴᐃᑦ ᐊᑐᖅᑕᐅᕙᖏᓂᖏᓐᓂᒃ ᐊᒻᒪᓗ ᖃᓄᐃᓕᖓᕙᖕᓂᖏᓐᓂᒃ. ᓄᐊᑦᐅᐊᔅᑦᑯᑦ ᓂᐅᕕᕐᕕᖏᑦ 

ᓄᑕᓂᒃ ᑐᓴᒐᒃᓴᓕᐅᓚᐅᖅᑐᑦ ᐱᕙᓪᓕᐊᑎᑦᑎᓂᖏᓐᓂᒃ ᐊᑐᓕᖅᑎᑦᑎᓂᖅ ᐅᓯᔭᐅᑎᑦᑎᕙᖕᓂᖏᓐᓄᑦ ᐊᕿᐅᒪᑎᑕᖏᓐᓂᒃ, 

ᑐᓂᓯᓚᐅᖅᓱᑎᓗ ᐊᔾᔨᒋᖃᑦᑕᖏᓐᓂᖏᓐᓂᒃ ᐱᒻᒪᕆᐅᔪᓂᒃ ᐊᐅᓚᑦᑎᔭᕆᐊᖃᕐᓂᖏᓐᓄᑦ ᐊᑭᖃᕐᓂᖏᓐᓂᒃ ᑕᐃᒃᑯᓇᖓᑦ 

ᐃᖃᓗᖕᓂ ᓄᐊᑦᒪᑦᑯᑦ ᓂᐅᕕᕐᕕᖓᓂᒃ ᓴᓂᐊᓂᒃ ᑕᐃᒃᑯᓇᖓᑦ ᐅᐃᓂᐹᐃᒡᒥ ᔾᔭᐃᔭᓐ ᑕᐃᒍᑯᓐᓂᒃ ᑕᐃᔭᐅᔪᓂᒃ - Giant Tiger-

ᑯᑦ ᓂᐅᕕᕐᕕᖏᓐᓂᒃ, ᖃᐅᔨᑎᑦᑎᓂᖏᓐᓂᒃ ᐊᑭᑐᓂᖅᓴᐅᓱᖑᓂᖏᓐᓂᒃ ᑎᑭᑎᑦᑎᕙᖕᓂᖅ ᓱᓇᑐᐃᓐᓇᕐᒥᒃ 

ᐅᑭᐅᖅᑕᖅᑐᖅᐸᓯᖕᒧᖓᐅᔪᓂᒃ: ᐊᐅᓪᓚᕈᑎᒃᓴᓄᑦ ᐅᓯᔭᐅᓂᖏᓐᓄᑦ ᐊᑭᖃᖅᐳᑦ – $4.2 ᒥᓕᔭᓐᓂᒃ ᓴᓂᐊᓂ ᑕᐃᒃᑯᓄᖓ 

ᐊᑭᖃᖅᑐᓂᒃ $154,000-ᓂᒃ ᐊᒻᒪᓗ ᐆᒻᒪᖁᑎᑐᕈᑎᓄᑦ/ᖃᐅᒪᖃᕈᑎᓄᑦ: $1.1 ᒥᓕᔭᓐᓂᐊ ᓴᓂᐊᓂ ᑕᐅᓇᓂ ᐊᑭᖃᓱᖑᔪᓂ 

$43,000-ᓂᒃ; ᐊᑭᖃᕋᔪᒃᓱᑎᒃ ᓴᓇᔨᖃᕆᐊᖃᕐᓂᕐᒧᑦ ᐊᑕᐅᓯᕐᒥᒃ ᖁᐊᒃᑯᕕᖕᒥ/ᖁᐊᖅ ᓯᕕᖕᒥ ᓴᓇᔭᐅᑎᑦᑎᓂᕐᒧᑦ; ᐊᑭᖃᓱᖑᕗᑦ 

$6,000-ᓂᒃ  ᓴᓂᐊᓂ ᑕᐅᓇᓂ ᐅᐃᓂᐸᐃᒡᒥ ᐊᑭᖃᓱᖑᔪᓂᒃ $500-ᓂᒃ; ᐊᒻᒪᓗ ᐱᖁᑎᖏᓐᓂᒃ ᓂᐅᕐᕈᑎᒃᓴᕆᔭᒥᓂᒃ 

ᐊᐅᓚᑦᑎᕙᖕᓂᕐᒧᑦ - ᐊᑭᖃᖅᓱᑎᒃ $6 ᒥᓕᔭᓐᓂᒃ ᓴᓂᐊᓂ ᑕᐅᓇᓂ ᐊᑭᖃᕋᕙᖅᑐᓂᒃ $435,000-ᓂᒃ. ᐅᑭᐅᖅᑕᖅᑐᒥ ᑯᐊᐸᒃᑯᑦ 

ᑐᓂᓯᓚᐅᕐᒥᔪᑦ ᐊᔾᔨᒌᒃᐸᓐᖏᓂᖏᓐᓂᒃ ᖃᐅᔨᓴᖅᓯᒪᔭᖏᓐᓂᒃ ᐊᐅᓚᑦᑎᕙᖕᓂᕐᒧᑦ ᐊᑭᖃᓱᖑᓂᖏᓐᓂᒃ ᐊᒻᒪᓗ 

ᓂᐅᕐᕕᒃᓴᖃᕈᓐᓇᕐᓂᖏᓐᓄᑦ ᐱᖓᓱᐃᓕᖃᔪᓂᒃ ᐊᔾᔨᒌᖏᑐᓂᒃ ᑐᑭᓯᑎᑦᑎᒋᐊᕈᑎᒃᓴᓂᒃ ᓴᕿᑎᑦᑎᓯᒪᓪᓗᑎᒃ 

ᐊᖏᓂᖃᕐᓂᖏᓐᓂᒃ ᐊᔾᔨᒌᖏᑦᑑᑎᐅᖕᒥᔪᓂᒃ, ᓇᓗᓇᐃᔭᐃᓪᓗᑎᒃ ᐊᑭᖃᓱᖑᓂᖏᓐᓂᒃ 41% ᐳᓴᓐᑎᓂᒃ 

ᓂᐅᕐᕈᑎᒃᓴᖃᓲᖑᓂᖏᓐᓂᒃ ᐃᓄᒋᐊᓐᓂᖅᓴᐅᔪᓂᒃ, ᓴᓂᐊᓂ 19% ᐳᓴᓐᑎᑐᐃᓐᓇᐅᔭᖅᑐᓂ ᐊᑭᓕᕆᐊᖃᕋᔭᖅᑕᖏᓐᓂ 

ᐃᓄᒋᐊᖕᓂᖅᓴᐅᔪᓂ ᓂᐅᕐᕈᑎᒃᓴᖃᕐᕕᐅᔪᓐᓇᖅᑐᓂ. ᐃᓚᒋᔭᐅᔪᑦ ᑲᑎᒪᔪᓂ ᐅᖃᐅᓯᖃᓚᐅᖅᑐᑦ ᓱᕈᖅᓴᕋᐃᑦᑐᑦ ᐱᕈᖅᑎᑕᐅᓯᒪᔪᑦ 

ᓂᕆᔭᒃᓴᐃᑦ ᐊᔾᔨᒌᖏᓗᐊᖃᑦᑕᕐᓂᖏᓐᓂᒃ, ᐊᒻᒪᓗ ᐅᖃᐅᓯᖃᓚᐅᖅᓱᑎᒃ ᐃᓚᒌᑦᑎᐊᕐᓂᖅᓴᐅᔪᓐᓇᕆᐊᖃᕐᓂᖏᑦ 

ᖃᖓᑕᓱᖃᖅᑎᐅᔪᑦ, ᓄᓇᓕᖕᓂᓗ ᐊᖏᕈᑎᑎᒍᑦ ᐱᓕᕆᔨᐅᑎᑕᐅᔪᑦ (ᑲᓐᑐᓚᒃᑎᐅᓂᕋᖅᑕᐅᕙᒃᑐᑦ) ᐊᒻᒪᓗ ᓂᕆᔭᒃᓴᓂᒃ 

ᓂᕿᒃᓴᓂᒃ ᓂᐅᕕᕐᕕᐅᔪᑦ, ᐊᑐᖅᑕᐅᔪᓐᓇᕐᓂᖏᓪᓗ ᐅᒥᐊᕐᔪᐊᒃᑯᑦ ᑎᑭᓴᐃᖓᕈᓐᓇᕐᓂᖅ ᐊᒻᒪᓗ 

ᑭᓇᐅᔭᒃᓴᓂᒃᑕᐅᓯᒪᖃᑦᑕᕈᓐᓇᕐᓂᖏᑦ ᑮᓇᐅᔭᓕᐅᖏᓗᐊᖅᑐᑦ ᐃᓚᒌᑦᑐᑦ, ᐊᒻᒪᓗ ᐅᓂᒃᑳᖅᑕᐅᑦᑎᐊᖃᑦᑕᕐᓗᑎᒃ 

ᐊᑐᖅᑕᐅᕙᖕᓂᖏᑦ ᐊᐅᓚᑦᑎᕕᐅᔪᓂ ᐱᓕᕆᕕᐅᔪᓂ ᐊᒻᒪᓗ ᓄᓇᓕᖕᓂᑦᑐᓂᒃ ᐊᖓᔪᖃᐅᑕᐅᕙᒃᑐᓂᒃ.  

ᐅᑭᐅᖅᑕᖅᑐᒥ ᖃᖓᑕᓲᑦ, ᐅᓯᔨᐅᕙᖕᓂᖏᓐᓂᓗ ᐊᕿᐅᒪᔭᐅᔪᑦ ᐊᑐᖅᑕᐅᕙᖕᓂᖏᓐᓂ 

ᐅᓯᔨᐅᕙᒃᑐᑦ ᓂᕿᒃᓴᓂᒃ ᓄᓇᕗᒻᒥ ᐱᖓᓲᖕᒪᖓᑕ ᖃᖓᑕᓱᖁᑎᒋᓗᐊᑕᖅᑐᑦ (ᑲᓪᒥᐅᑯᑦ, ᕗᔅᑦᑎᐅᑯᑦ, ᐊᒻᒪᓗ ᑲᓂᑎᔭᓐᓄᐊᑯᑦ) 

ᖃᐃᖁᔭᐅᓚᐅᖅᓱᑎᒡᓗ ᐅᓂᒃᑲᓕᐅᖁᔭᓪᓗᑎᒃ ᓂᕆᔭᒃᓴᓂᒃ ᓂᕿᒃᓴᓂᒡᓗ ᐅᓯᔨᐅᕙᖕᓂᖏᓐᓄᑦ ᖃᖓᑕᓱᖁᑎᖏᑦ ᐊᒻᒪᓗ 

ᖃᓄᐃᑦᑐᓂᒃ ᑕᒪᐃᓐᓂᒃ ᐊᔪᕐᕈᑎᖃᖅᐸᖕᒪᖓᑕ ᐱᔾᔪᑕᐅᓕᖅᐸᒃᑐᓂᒃ ᐊᑭᑐᔪᐊᓗᓂᖏᓐᓄᑦ ᓂᕿᑦ ᐅᓯᔭᐅᖃᑕᕐᓂᖏᑦ. ᑖᒃᑯᓄᖓ 

ᐊᑐᐊᒐᕆᕙᐅᕙᖕᓂᖏᑦ ᐱᔾᔪᑎᖃᖅᑐᑦ ᐊᑭᖃᖏᑦᑑᑎᑦᑎᔪᓐᓇᕐᓂᖏᓐᓂᒃ, ᐊᑭᑭᒡᓕᒋᐊᑎᑎᓯᒪᕙᖕᓂᖏᓐᓄᓪᓗ ᐅᓯᔭᐅᔪᓇᖅᑐᑦ 

ᐃᓄᒃᓯᐅᑎᑦ ᓂᕿᑦ ᐅᖃᐅᓯᐅᓚᐅᖅᐳᑦ. ᖃᖓᑕᓱᖅᑏᑦ ᑲᒻᐸᓂᖁᑎᖏᑦ ᐅᖃᐅᓯᖃᓚᐅᖅᑐᑦ ᐱᓇᓱᐊᖅᓯᒪᓂᖏᓐᓂᒃ 

ᐊᒃᑐᖅᑕᐅᓗᐊᖅᑕᐃᓕᑎᑦᑎᒋᐊᕈᑎᒃᓴᖃᖅᑎᑦᑎᓂᖏᓐᓂᒃ ᐊᑭᑦᑐᕆᐊᕈᑕᐅᕙᒃᑐᓂᒃ ᐊᐅᓚᑦᑎᓂᖏᓐᓂᒃ, ᓱᕐᓗ ᒪᑯᐊ 

ᐅᖃᐅᓯᕆᓚᐅᖅᑕᖏᓐᓂᒃ, ᖃᖓᒃᑯᑦ ᑎᑭᑕᐅᔪᓐᓇᓲᖑᓂᖏᓐᓂᒃ, ᖃᐅᔨᒪᔾᔪᑎᒃᓴᖃᐃᓐᓇᕆᐊᖃᕐᓂᖏᓂᒃ ᓱᓇᑦ/ᑭᓱᑦ 

ᓇᒧᖓᐅᓂᖏᓐᓂᒃ ᖃᖓᐅᓂᖓᓂᓗ ᒪᓕᒍᑎᖏᓐᓂᒃ, ᑐᐊᕕᕐᓇᖅᑐᓕᕆᓂᕐᒧᑦ ᐸᕐᓇᐅᑎᖏᓐᓂᒃ, ᐱᓕᕆᔨᒐᓴᖏᓐᓂᒃ 

ᐊᔪᕈᓐᓂᖅᓴᐃᕙᖕᓂᖏᓐᓂᒃ, ᖃᐅᔨᒪᔾᔪᑎᑦᓴᖃᐃᓐᓇᕆᐊᖃᕐᓂᖅ ᓯᓚᐅᑉ ᓂᒡᓚᓱᖕᓂᖓᓂ, ᐃᓂᒃᓴᖃᑦᑎᐊᕈᓐᓇᕆᐊᖃᕐᓂᖏᓐᓂᒃ 

ᐅᓯᓕᖅᑐᖅᑕᐅᔪᒪᔪᑦ ᑐᖓᕕᐅᕙᖕᓂᖏᓐᓂᒃ ᐊᑐᖅᑕᐅᕙᒃᑐᓂᒃ, ᓂᒡᓚᓱᒃᑐᒦᑦᑕᕆᐊᖃᕐᓂᖏᓐᓄᑦ ᖃᐅᔨᓴᕈᑎᓂᒃ ᐊᒻᒪᓗ 

ᖃᖓᑕᓱᖃᐅᑦᑎᐊᕆᐊᖃᕐᓂᖏᓐᓂᒃ. ᖃᖓᑕᓱᖅᑏᑦᑕᐅᖅ ᐱᓂᐊᕐᓂᖃᖅᓯᒪᒋᕗᑦ ᑐᓂᓯᖃᑦᑕᕈᒪᓂᖅ ᐃᓄᒃᓯᐅᑎᓂᒃ ᓂᕿᓂᒃ 



 
 

 

6 
ᓄᓇᕗᒻᒥ ᓂᕆᔭᒃᓴᖃᑦᑎᐊᕈᓐᓇᕐᓂᕐᒧᑦ ᑕᐱᕇᖏᑦ ᓯᑎᐱᕆ 2016  

ᐅᓯᔭᐅᕙᖕᓂᖏᓐᓂᒃ ᖃᓄᐃᓕᖓᕙᖕᓂᖏᓐᓂᒃ ᖃᐅᔨᒪᑎᑦᑎᔾᔪᑎᒃᓴᓂᒃ. ᐃᓚᐅᓚᐅᖅᑐᑦ ᑲᑎᒪᔪᓂ ᐅᖃᐅᓯᖃᓚᐅᕐᒥᔪᑦ ᖃᓄᖅ 

ᓂᐅᕕᕆᐊᖃᓱᖑᓂᖏᓐᓂᒃ ᖃᖓᑕᓱᖁᑎᖏᓐᓄᑦ ᐅᖅᓱᐊᓗᒃᓴᓂᒃ, ᐊᒃᑐᖅᑕᐅᓯᒪᓂᐊᓕᖅᑐᓂᒡᓗ ᓇᖕᒥᓂᖃᕈᑎᖏᓐᓄᑦ 

ᒥᑦᑕᕐᕕᖕᓂ ᐅᑕᕿᕕᖕᓂᓗ ᐊᑭᖃᕐᓂᐊᓕᕐᒥᔪᓂᒃ ᐊᒻᒪᓗ ᐊᐅᓛᕉᑎᓕᕆᔨᒃᑯᑦ/ᐃᖏᕐᕋᔪᓕᕆᔨᒃᑯᑦ ᑲᓇᑕᒥ 

ᐊᑭᓕᒑᓚᒃᑎᑦᑎᓐᓇᕐᓂᖏᑦ ᐊᒻᒪᓗ ᓯᕐᓗᐊᖃᑦᑎᐊᖃᑦᑕᕆᐊᖃᕐᓂᖏᓐᓂᒃ ᑐᖁᖅᓯᓯᒪᕕᒃᓴᓂᒃ ᐱᑕᖃᕆᐊᖃᕐᓂᖏᑦ.  

ᑕᓪᓕᒪᓂᒃ ᐊᕐᕌᒍᓂᒃ ᐊᑐᓕᖅᑐᓂᒃ - ᑐᑭᓕᐅᖅᑕᐅᑎᐊᕐᓂᖏᑦ ᓂᕿᑦᑎᐊᕙᓕᕆᔾᔪᑕᐅᔪᑦ ᐅᑭᐅᖅᑕᖅᑐᒥ ᑲᓇᑕᒥ – ᑎᕆᓯ 

ᒐᓗᕙᐃᑦ Tracy Galloway 

ᑎᕆᓯ ᒐᓗᕙᐃ ᐃᓕᓐᓂᐊᕐᕕᒡᔪᐊᖑᓂᖅᐹᖓᒥᒃ (ᔫᓂᕘᓯᑎᖓᓂᒃ) ᑐᕋᓐᑐᑉ ᐃᓚᐅᓚᐅᖅᐳᖅ 2016-ᒥ ᓄᓇᕗᒻᒥ 

ᓂᕆᔭᒃᓴᖃᕈᓐᓇᕆᐊᖃᕐᓂᕐᒧᑦ ᑕᐱᕇᑦ ᑲᑎᒪᓂᖏᓐᓂ ᐅᓂᒃᑳᕆᐊᖅᑐᓯᒪᓪᓗᓂ ᖃᐅᔨᓴᖅᓯᒪᓂᕐᒥᓂᒃ ᑕᐃᒃᑯᓂᖓ 

ᐊᑐᖅᑕᐅᕙᓕᖅᑐᓂᒃ ᓂᕿᑦᑎᐊᕙᓕᕆᓂᕐᒧᑦ ᑲᓇᑕᐅᑉ ᐅᑭᐅᖅᑕᑑᓂᖓᓂ ᐊᑭᑭᒡᓕᒋᐊᕈᑕᐅᕙᓕᖅᑐᓂᒃ. ᖃᐅᔨᓴᖅᓯᒪᔭᖏᓐᓂ 

ᐅᖃᐅᓯᖃᓚᐅᕆᕗᖅ ᐅᖁᒪᐃᓐᓂᖃᕐᓂᖏᓐᓂᒃ ᑭᓗᒍᓛᒻᑎᒍᑦ kg-ᑯᑦ ᓂᕿᓂᒃ ᐅᓯᔭᐅᕙᒃᑐᓂ ᐊᑐᓂ ᓄᓇᓕᖕᓄ ᐃᓄᖃᕐᕕᐅᔪᓂ 

ᐊᑭᖃᖅᑎᑕᐅᕙᖕᓂᖏᓐᓂᒃ, ᐅᖃᐅᓯᕆᓪᓗᓂᒋᑦ ᐊᑭᑭᒡᓕᒋᐊᕈᑎᒃᓴᖃᕋᓗᐊᖅᑎᓪᓗᒋᑦ ᓱᓕ ᐱᑕᖃᖏᓚᖅ ᓂᕿᓄᑦ 

ᓂᕆᔭᒃᓴᓄᓪᓗ ᐊᑭᖏᑦ ᐊᑭᑦᑐᕆᐊᖅᑕᐅᖃᑦᑕᕈᓐᓇᕐᓂᖏᓐᓂᒃ ᓄᓇᓕᖕᓂ ᑕᐃᒃᑯᓇᓂ ᑮᓇᐅᔭᓕᐅᕐᕕᐅᓂᖅᐅᕙᖕᓂᖏᓐᓂ 

ᐊᒻᒪᓗ ᓂᕿᑦ ᑕᐃᒃᑯᓄᖓ ᐃᓚᒋᔭᐅᖏᑦᑐᑦ ᐊᖀᒋᐊᖅᑕᐅᓯᒪᓕᖅᑐᓂ ᐅᑭᐅᖅᑕᖅᑐᒥ ᓂᕆᔭᒃᓴᕆᔭᐅᕙᒃᑐᓄᑦ ᐃᓚᒋᔭᐅᖏᓂᖏᑦ 

ᖃᐅᔨᓴᖅᑕᐅᔪᓐᓇᖃᑦᑕᖏᓐᓂᖏᓐᓂᒃ ᐊᑭᖃᕐᓂᖏᓐᓂ.  

ᑲᑎᒪᓂᖏᓐᓂ ᐱᔭᕆᕈᑎᖏᑦ ᓇᐃᓇᖅᓯᒪᓪᓗᑎᒃ: 

2016-ᒥ ᓄᓇᕗᒻᒥ ᓂᕆᔭᒃᓴᖃᕈᓐᓇᕆᐊᖃᕐᓂᕐᒧᑦ ᑕᐱᕆᑦ ᑲᑎᒪᔨᖏᑦ ᐱᔾᔪᑎᖃᓗᐊᓚᐅᖅᑐᑦ ᓯᑕᒪᓂᒃ ᐊᕕᒃᑐᖅᓯᒪᔪᓂᒃ 

ᐅᖃᐅᓯᐅᖁᔭᐅᓚᐅᖅᑐᓂᒃ:  ᐃᓄᒃᓯᐅᑎᓂᒃ ᓂᕿᓕᕆᓂᕐᒥᒃ, ᐊᑐᐃᓐᓇᐅᑎᑕᐅᕙᖕᓂᖏᑦ meeting 

ᓂᕆᔭᒃᓴᖃᖅᑎᑦᑎᕙᒍᖕᓂᕐᒥᒃ ᓄᓇᓕᖕᓄᑦ ᐅᓯᐅᕙᖕᓂᖏᓄᓪᓗ ᐊᑕᖃᑎᒋᖕᓂᖏᓐᓂᒡᓗ ᐊᐅᓚᑕᐅᓂᖏᓂ, ᑲᓇᑕᐅᑉ 

ᒐᕙᒪᒃᑯᖏᓐᓂᒃ ᓂᕿᑦᑎᐊᓕᕆᔾᔪᑏᑦ ᐅᑭᐅᖅᑕᖅᑐᓂᖓᓂ ᑲᓇᑕᐅᑉ ᐊᒻᒪᓗ ᐊᓯᖏᓐᓂᒃ ᖃᓄᐃᓕᐅᕈᑕᐅᔪᓐᓇᖅᑐᓂᒃ 

ᓂᕆᔭᒃᓴᓂᒃ ᓂᕿᒃᓴᓂᒡᓗ ᐊᑭᑭᓐᓂᖅᓴᐅᓕᖅᑎᑦᑎᔪᓐᓇᕐᓂᖅ.  

ᐃᓄᒃᓯᐅᑎᓂᒃ ᓂᕿᓕᕆᓂᖅ 

ᑲᑎᒪᖃᑕᐅᔪᑦ ᐊᖏᖃᑎᒋᒃᓯᒪᓚᐅᖅᑐᑦ ᓄᓇᕗᒻᒥᐅᑦ ᐃᓱᒪᖃᕐᓂᖏᓐᓂᒃ ᐃᓄᒃᓯᐅᑎᒻᒪᕆᑦ ᓂᕿᑦ ᐱᔪᒪᔭᐅᓂᖅᓴᐅᕙᖕᓂᖏᓐᓂᒃ 

ᐊᒻᒪᓗ ᓂᕿᑦᑎᐊᕙᐅᓂᖅᐸᖑᕙᖕᓂᖏᓐᓂᒃ ᓂᕆᔭᒃᓴᓕᒪᓂᒃ. ᐱᔪᓐᓇᕐᓂᖅᓴᐅᖃᑦᑕᕈᑎᒃ ᐱᐅᓯᕚᓪᓕᕈᑕᐅᑐᐃᓐᓇᔾᔭᖏᒻᒪᑕ 

ᑭᓯᐊᓂᓕ ᐃᑲᔪᕐᓂᖃᕐᓂᐊᕐᒥᔪᑦ ᐊᑕᓂᖏᓐᓄᑦ ᐃᓄᐃᑦ ᐃᓕᖅᑯᓯᑐᖃᖏᓐᓄᑦ, ᐱᔾᔪᑕᐅᕙᒃᓱᑎᒡᓗ ᓴᖏᔪᓂᒃ, 

ᑲᔪᓰᓐᓇᕈᓐᓇᖅᑐᓂᒃ, ᐃᖕᒥᓂᒃ ᒪᑭᒪᑕᔪᓐᓇᖅᑐᓂᒃ ᓄᓇᓕᖃᖅᑎᑦᑎᓂᕐᒧᑦ. ᐊᑕᓂᑦᑐᑦ ᑕᒡᕙ ᐅᖃᐅᓯᐅᓗᐊᓚᐅᖅᑐᑦ 

ᖃᐅᔨᒪᔭᐅᖁᓪᓗᑎᒃ ᑲᑎᒪᓂᖏᓐᓂᒃ: 

1. ᑕᒪᕐᒥᒃ ᑲᑎᒪᖃᑕᐅᔪᑦ ᐊᖏᖃᑎᒌᒃᐳᑦ ᐃᑲᔪᖅᓱᖅᑕᐅᓂᖅᓴᐅᔭᕆᐊᖃᕐᓂᖏᓐᓂᒃ ᐊᖑᓇᓱᒃᑏᓪᓗ ᒥᑭᒋᐊᕐᓂᐊᖅᑏᓪᓗ 

ᑲᑐᔾᔨᖃᑎᒌᖏᑦ. ᑲᑎᒪᖃᑕᐅᓚᐅᖅᑐᑦ ᐃᓱᒪᔪᑦ ᓴᖏᓂᖅᓴᐅᓕᕈᑎᒃ ᐊᖓᓇᓱᒃᑎᓄᑦ ᐃᑲᔪᑕᐅᕙᒃᑐᑦ, 

ᐃᑲᔪᖅᑕᐅᔪᓐᓇᕐᓂᖏᓪᓗ ᓄᑕᕋᐃᑦ ᐊᖑᓇᓱᒍᓐᓇᖃᑦᑕᕐᓂᕐᒥᒃ ᐃᑲᔪᕐᓂᖃᕈᓐᓇᕐᓂᐊᖅᐳᑦ 

ᓂᕆᒃᓴᑦᑎᐊᕐᓂᖅᓴᐅᓕᕈᓐᓇᕐᓂᕐᒧᑦ.  

2. ᑕᐱᕆᔭᐅᔪᑦ ᑲᑎᒪᔨᓄᑦ ᐅᖃᐅᓯᖃᓚᐅᖅᑐᑦ ᐃᓄᒃᓯᐅᑎᓂᒃ ᓂᕿᓕᕆᕙᖕᓂᒃ ᐊᑭᑭᒡᓕᒋᐊᖅᑕᐅᓯᒪᔭᕆᐊᖃᕐᓂᖅ 

ᑕᐃᒫᑦᓴᐃᓐᓇᖅ ᐊᑭᑭᒡᓕᐊᖅᑕᐅᓯᒪᕙᒃᑎᑐᑎᑦ ᓂᐅᕕᕐᕕᖕᓂ ᓂᕆᔭᒃᓴᓂᒃ ᓂᕿᒃᓴᓂᒃ ᐊᑐᖅᑕᐅᕙᓕᖅᑐᓂᒃ ᑲᓇᑕᐅᑉ 

ᒐᕙᒪᐃᑦ ᓂᕿᑦᑎᐊᕙᓕᕆᓂᖏᓐᓄᑦ ᑲᓇᑕᐅᑉ ᐅᑭᐅᖅᑕᖅᑐᖅᐸᓯᖓᓂ.  

3. ᐃᓚᖏᑦ ᑲᑎᒪᖃᑕᐅᔪᑦ ᐃᓱᒪᖃᓚᐅᖅᑐᑦ ᐱᐅᓂᖅᓴᓂᒃ ᐊᕿᐅᒪᔭᕆᐊᖃᓕᕐᓂᖅ ᐊᑐᕈᓐᓇᕐᓂᐊᖅᑐᓂᒃ ᐃᓄᒃᓯᐅᑎᓂᒃ 

ᓂᕿᓪᓚᕆᖕᓂᒃ ᓂᐅᕕᐊᒃᓴᖃᕈᓐᓇᕐᓂᖅᓴᐅᓂᐊᕐᒪᑕ ᓂᐅᕕᕐᕕᖕᓂ ᓂᕿᑕᕐᕕᖕᓂ.  

4. ᑲᑎᒪᖃᑕᐅᔪᑦ ᐱᑕᖃᖁᔨᓕᓚᐅᖅᐳᑦ ᐊᑭᑐᓂᖅᓴᓂᒃ ᑮᓇᐅᔭᒃᓴᓂᒃᑕᐅᓯᒪᖃᑦᑕᖁᔨᓂᖅ ᓄᓇᓕᖕᓂ ᖁᐊᑯᕕᐊᓗᖕᓂᒃ.  

 

ᓂᕿᑦᑎᐊᕙᓕᕆᓂᕐᒧᑦ ᑲᓇᑕᐅᑉ ᐅᑭᐅᖅᑕᖅᑐᓂᖓ 

ᐃᓱᒪᒋᔭᐅᓯᒪᔪᑦ ᐱᐅᓯᒋᐊᕈᑕᐅᔪᓐᓇᖅᑐᑦ ᓂᕿᑦᑎᕙᓕᕆᓂᕐᒧᑦ ᑲᓇᑕᐅᑉ ᐅᑭᐅᖅᑕᖅᑐᒥ ᐊᑐᖅᑕᐅᓕᖅᑐᓂᒃ 

ᐃᓱᒪᒋᔭᐅᓗᐊᓚᐅᖅᐳᑦ ᑲᑎᒪᓂᖏᓐᓂᒃ ᑕᑯᓇᒃᑕᐅᓪᓗᑎᒃ ᓄᓇᖃᖄᖅᑐᓕᕆᔨᒃᑯᑦ ᐊᒻᒪᓗ ᐅᑭᐅᖅᑕᖅᑐᒥ ᐱᕙᓪᓕᐊᓂᖏᑦ 

ᑲᓇᑕᒥ ᒪᓐᓇᐅᔪᖅ ᑎᓕᔭᐅᓯᒪᖃᕐᓂᖏᓐᓂᒃ ᕿᒥᕐᕈᐊᖃᑦᑕᕆᐊᖃᕐᓂᖅ ᑕᒃᑯᐊ ᐊᑐᖅᑕᐅᕙᖕᓂᖏᓐᓂᒃ. 

 

ᐃᓱᒪᒋᓪᓗᒋᑦ ᖃᓄᖅ ᐊᓯᔾᔨᖅᑕᐅᔪᓐᓇᕐᓂᖏᓐᓂᒃ ᐋᖀᐅᒪᔭᐅᔪᑦ ᐊᑐᖅᑕᐅᕙᖏᓐᓂ, ᑲᑎᒪᖃᑕᐅᔪᑦ ᐅᖃᐅᓯᖃᓚᐅᖅᑐᑦ 

ᐱᖓᓱᓂᒃ ᓴᖏᓂᖃᕐᕕᒋᔪᓐᓇᖅᑕᖏᓐᓂᒃ ᐊᓯᔾᔩᔪᓐᓇᕐᓂᖏᓐᓂᒃ ᐱᔾᔪᑎᖃᖅᑐᓂᒃ ᒪᑯᓂᖓ: ᓂᕿᓂᒃ ᐃᓚᒋᔭᐅᖃᑕᐅᔪᓂᒃ 

ᐊᑭᑭᒡᓕᒋᐊᕈᑎᒃᓴᖃᕐᓂᖅ, ᓄᓇᓕᑦ ᐃᓚᒋᔭᐅᓂᖏᑦ ᐊᑐᕈᓐᓇᕐᓂᖅ ᐊᑭᑭᒡᓕᒋᐊᕈᑎᒃᓴᖅᑎᑕᐅᔪᓂᒃ ᐊᒻᒪᓗ 

ᐊᑭᑭᒡᓕᒋᐊᕈᑎᒃᓴᐃᑦ ᖃᓄᐃᓕᖓᓂᖏᓐᓂᒃ. ᑲᑎᒪᖃᑕᐅᔪᑦ ᐅᖃᐅᓯᖃᓚᐅᖅᑐᑦ ᑕᐃᒃᑯᐊ ᐃᓱᒪᒋᓪᓗᒋᑦ ᑮᓇᐅᔭᐃᑦ 

ᐊᑐᖅᑐᒃᓴᐃᑦ ᑐᕋᖓᔪᑦ ᑕᒪᒃᑯᓄᖓ ᐊᐅᓚᑦᑎᓂᒧᑦ ᐋᖀᐅᒪᔭᐅᓂᖏᓐᓂ, ᖃᓄᑐᐃᓐᓇᖅ ᐊᓯᔾᔨᖅᑕᐅᒐᓗᐊᕈᑎᒃ ᓂᕿᓪᓗᓐᓂᑦ 

ᐱᖁᑏᓪᓗᓐᓂᑦ ᐊᑭᑭᒡᓕᒋᐊᖅᑎᑕᐅᓯᒪᔪᓐᓇᕐᓂᖏᓐᓂ ᓄᓇᓕᖕᓂ ᓱᓕ ᐊᓯᐊᒍᑦ ᐊᑭᖃᕋᔭᕆᕗᑦ - ᐊᑭᑭᒡᓕᒋᐊᕈᑎᒃᓴᐅᔪᑦ 

ᐊᖏᒡᓕᒋᐊᖅᑕᐅᒍᑎᒃ ᐊᓯᖏᓐᓂᒃ ᑭᓯᐊᓂ ᓄᓇᓕᖕᓂ ᐊᖅᓴᖅᑕᐅᓯᒪᓗᑎᒃ ᑭᓯᐊᓂᐅᓇᔭᕆᕗᑦ.  

ᑕᐱᕆᔭᐅᔪᑦ ᑲᑎᒪᔨᑦ ᐊᖏᖃᑎᒋᒃᑐᐃᓐᓴᐅᓚᐅᖅᑐᑦ ᒪᓐᓇᐅᔪᖅ ᓴᓇᔭᐅᓯᒪᓂᖏᑦ ᐊᒻᒪᓗ ᑭᓇᐅᔭᐃᑦ ᓴᓂᕐᕙᖅᑕᐅᓯᒪᓂᖏᑦ 

ᐊᑐᒐᒃᓴᐃᑦ ᓄᓇᕗᒻᒥ ᓇᒻᒪᖏᓗᐊᕐᒪᑕ ᐊᑑᑎᖃᕈᓐᓇᖅᑐᓂᒃ ᐊᒃᑐᖅᓯᓯᒪᔪᓐᓇᕐᓂᖅ ᐊᑭᑭᒡᓕᒋᐊᕈᑕᐅᑎᑕᐅᓯᒪᔫᒐᓗᐊᓂᒃ 

ᒪᓐᓇᐅᔪᖅ.  

ᐊᑐᖁᓕᔭᐅᔪᑦ ᐊᓯᔾᔨᖅᑕᐅᔪᓐᓇᕐᓂᖏᓂᒃ ᒪᑯᓂᖓ ᐃᓚᖃᓚᐅᖅᐳᑦ:  

1. ᐃᓚᖏᑦ ᓂᕿᒃᓴᔭᐃᑦ ᐱᖁᑎᓪᓗᓐᓂᑦ ᐊᑭᑭᒡᓕᒋᐊᖅᑕᐅᓂᖅᓴᐅᔭᕆᐊᖃᖅᐳᑦ: 

a. ᐸᓚᐅᒑᑦ ᐊᓯᖏᓪᓗ ᐃᒐᔾᔪᑎᑦ/ᓂᕿᓕᐅᕈᑎᑦ, ᓂᕿᒃᓴᕆᔭᐅᕙᒃᑐᑦ ᓄᓇᕗᒻᒥᐅᓄᑦ ᐊᑐᖅᑐᒻᒪᕆᐅᓗᑎᒃ 

ᐊᑭᑭᓂᖅᓴᐅᔪᓂᑎᑕᐅᖕᒪᑕ ᐊᑭᑭᒡᓕᒋᐊᕈᑎᓂ ᐊᑐᖅᑕᐅᔪᓂ. 

b. ᐊᑭᑭᓕᒋᐊᖅᑕᐅᓂᖅᓴᐅᔭᕆᒃᑐᑦ ᓄᑕᕋᓚᕐᓄᑦ ᐊᒫᒪᐅᑎᒃᓴᐃᑦ ᐊᑯᑕᒃᓴᐃᖏᑦ ᐊᒻᒪᓗ ᓄᑕᕋᓚᖑᓂᖏᓐᓂ 

ᒥᑭᔪᓂᖏᓂᓪᓗ ᓂᐅᕕᐅᖑᖃᑦᑕᕆᐊᓕᑦ. 

c. ᐊᑭᑭᓕᒋᐊᖅᑕᐅᒃᑲᓐᓂᕆᐊᖃᖅᑐᑦ ᐱᖁᑎᑦ ᓇᖕᒥᓂᖅ ᓴᓗᒻᒪᖅᓴᐅᑎᑦ (ᑭᒍᑎᓯᐅᕈᑎᑦ, ᓂᕐᕆᓯᕆᓂᕐᒧᑦ 

ᐃᕐᒥᐅᑎᑦ/ᐅᐊᓴᐅᑎᑦ)  

ᑕᐱᕆᖕᓄᑦ ᐃᓚᒋᔭᐅᔪᑦ ᕿᒥᕐᕈᐊᓗᑐᓚᐅᖏᑦᑐᑦ ᓇᓗᓇᐃᔭᐃᓪᓗᑎᒡᓗᓐᓂᑦ ᑕᐃᒃᑯᓂᖓ ᐱᖁᑎᓂᒃ 

ᐲᔭᖅᑕᐅᓯᒪᔪᓐᓇᑐᓂᒃ ᒪᓐᓇᐅᔪᖅ ᐊᑭᑭᓕᒋᐊᕈᑎᖃᖅᑎᑕᐅᔪᓂᒃ. ᐃᓱᒪᒋᔭᐅᓚᐅᕐᒪᑕ ᓄᓇᓕᑦ ᑎᑎᕋᖓᕈᓐᓇᕐᓂᖏᑦ 

ᐊᑲᐅᒋᔭᒥᓂᒃ ᐲᖅᑕᐅᖁᔭᖏᓐᓂᒃ ᐃᓚᔭᐅᖁᔭᖏᓐᓂᒡᓗ.  

   

2. ᑲᑎᒪᔨᐅᖃᑕᐃᑦ ᑮᓇᐅᔭᒃᓴᓂᒃᑕᐅᒃᑲᓐᓂᖁᔨᓚᐅᖅᑐᑦ ᐊᑐᒐᒃᓴᓂᑦ ᑕᒪᒃᑯᓄᖓ ᑐᕋᖓᓂᐊᖅᑐᓂᒃ.  

 

3. ᑲᑎᒪᔨᐅᖃᑕᐃᑦ ᐋᕿᒋᐊᑕᐅᑦᑎᐊᖁᔨᕗᑦ ᑭᓇᐅᔭᒃᓴᓂᒃᑕᐅᕙᖕᓂᖏᓐᓂᒃ ᒪᓕᒃᑕᐅᖁᓪᓗᒋᑦ ᑕᒫᓂ ᒪᓐᓇᐅᔪᖅ 

ᐊᑭᑐᕙᖕᓂᖏᓐᓄᑦ ᓱᖏᐅᑎᓯᒪᑦᑎᐊᕐᓂᖅᓴᐅᓗᑎᒃ. ᐊᕐᕋᒍᑕᒫᖅ ᐊᑭᑦᑐᕆᐊᕈᑕᐅᕙᖕᓂᖏᑦ 5% ᐳᓴᓐᑎᓂᒃ 

ᓂᕿᑦᑎᐊᕙᓕᕆᔾᔪᑎᓂ ᑲᓇᑕᐅᑉ ᐅᑭᐅᖅᑕᖅᑐᖓᓂ ᓈᒻᒪᖃᑦᑕᖏᒻᒪᑕ ᑕᒪᐃᓐᓄᑦ ᐊᒥᓱᕈᖅᐸᓪᓕᐊᓂᖏᓐᓄᑦ 

ᓂᐅᕕᖅᐸᒃᑐᑦ ᐊᒻᒪᓗ ᐊᑭᑦᑐᖅᐸᓪᓕᐊᖏᓐᓇᖅᑐᓄᑦ ᐱᖁᑎᓄᑦ, ᑕᒪᑯᐊᓗ ᐊᑐᒐᒃᓴᐅᓂᖏᓐᓄᑦ 

ᐊᑭᑭᒡᓕᒋᐊᕈᑕᐅᒐᓱᐊᖅᑐᑦ ᒥᑭᒡᓕᕙᓪᓕᐊᑐᐃᓐᓇᖅᓱᑎᒃ.  

 

4. ᓄᓇᓕᖕᒥᐅᑕᓂ ᐊᖑᓇᓱᒃᑎᓄᑦ ᓂᕿᒃᓴᓂᒃᑕᐅᓯᒪᔪᑦ ᐊᔾᔨᒋᔭᐅᔪᓂᒃ ᑲᒪᒋᔭᐅᔭᕆᐊᖃᖅᐳᑦ ᑎᑭᑎᑕᐅᓯᒪᔪᑎᑐᑦ 

ᓂᐅᕕᕐᕕᖕᓂ ᓂᐅᕕᐊᒃᓴᕆᔭᐅᕙᒃᑐᓂᒃ, ᑲᓇᑕᐅᑉ ᒐᕙᒪᒃᑯᖏᓐᓄᑦ ᐃᑲᔪᖅᓱᖅᑕᐅᓗᑎᒃ. ᓂᕿᑦᑎᐊᕙᓕᕆᔾᔪᑎᖏᑦ 

ᑲᓇᑕᐅᑉ ᐅᑭᐅᖅᑕᖅᑐᓂᖓ ᐊᑭᑭᒡᓕᒋᐊᖅᑎᑦᑎᓯᒪᔭᕆᐊᖃᕆᕗᑦ ᓄᓇᓕᖕᒥᐅᑕᓄᑦ ᐊᖑᓇᓱᒃᑕᐅᓯᒪᔪᓂᒃ ᓂᕿᑦ 

ᐊᒻᒪᓗ ᐃᓚᒋᐊᖅᑕᐅᓗᑎᒃ ᑭᓇᐅᔭᐃᑦ ᐊᑐᖅᑐᒃᓴᐃᑦ ᑐᕋᖓᓂᐊᕐᒪᑕ ᐃᓄᒃᓯᐅᑎᓄᑦ ᓂᕿᒃᓴᓄᑦ.  

 

5. ᐅᒥᐊᕐᔪᐊᒃᑯᖅᑎᑦᑎᕙᖕᓂᖅ ᐊᑐᖅᑕᐅᓂᖅᐸᖑᕙᒃᐳᖅ ᐊᖏᔪᑎᓂᒃ ᐅᖁᒪᐃᑦᑑᑎᓄᓪᓗ ᑎᑭᓴᐃᕙᖕᓂᕐᒧᑦ, ᑭᓯᐊᓂ 

ᐊᑭᑭᒡᓕᒋᐊᕈᑎᒃᓴᖃᖅᑎᑕᐅᖏᓐᓂᕗᑦ ᑲᓇᑕᐅᑉ ᒐᕙᒪᒃᑯᑦ ᓂᕿᑦᑎᐊᓕᕆᔾᔪᑎᖏᓐᓄᑦ. ᐊᑭᖏᑦ ᐊᑯᓂᐅᓂᖅᓴᖅ 

ᐸᐸᑕᐅᔪᓐᓇᕐᓂᖏᓐᓂ ᓂᕿᒃᓴᔭᐃᑦ ᐊᑭᑭᒡᓕᒋᐊᖅᑕᐅᓯᒪᔪᓐᓇᑦᑎᐊᕋᓗᐊᕐᒪᑕ. ᐊᒻᒪᑕᐅᖅ ᑕᐃᒃᑯᐊ 

ᖁᐊᖑᔭᕆᐊᖃᖅᑐᑦ ᓴᓇᓯᒪᔪᑦ, ᓱᕐᓗ ᐆᒃᑑᑎᒋᓗᒋᑦ, ᓂᕿᒃᓴᓂᒍᑕᐅᑦᑎᐊᕐᓂᖅᓴᐅᖃᑦᑕᕋᔭᖅᑐᑦ ᖁᑦᑎᒃᑐᒥ ᓄᓇᓕᖕᓂ, 

ᑭᖑᕙᕈᑕᐅᕙᒃᑐᑦ ᐃᖏᕐᕋᕕᐅᔪᓐᓇᕐᓂᕐᒧᑦ ᐊᒻᒪᓗ ᓯᓚ ᐱᔾᔪᑕᐅᓂᖓᓄᑦ ᓱᕈᕈᑕᐅᕙᖕᒪᑕ ᓂᕿᒃᓴᓄᑦ 

ᑎᑭᑎᑕᐅᕙᒃᑐᓂᒃ ᖃᖓᑕᓱᒃᑯᑦ.  ᓂᕿᑦᑎᐊᕙᓕᕆᔾᔪᑎᑦ ᐃᓱᖃᖅᑎᑦᑎᔭᕆᐊᖃᖏᒻᒪᑕ ᓂᕿᓂᒃ ᑎᑭᑎᑦᑎᕙᒃᑐᓂᒃ 

ᖃᖓᑕᓱᒃᑰᖅᑎᑕᐅᔪᐃᓐᓇᐅᕙᒃᑐᓄᑦ ᑐᕌᖓᑎᑕᐅᕙᒡᓗᑎᒃ, ᐊᔾᔨᒋᖏᑦᑑᑎᐅᔪᓄᑦ ᐊᑐᖅᑕᐅᔭᕆᐊᖃᕐᒥᖕᒪᑕ 

ᐅᒥᐊᕐᔪᐊᒃᑰᖅᑎᑕᐅᕙᒃᑐᓄᑦ ᓯᕐᓗᐊᕐᒦᑎᑕᐅᖃᑦᑕᕆᐊᖃᖅᑐᓄᓪᓗ ᐱᐅᓂᖅᓴᓂᒃ ᓂᕆᔭᒃᓴᖃᕐᕈᑕᐅᔪᓐᓇᕐᒪᑕ. 

ᑲᑎᒪᔨᖏᑦ ᐊᑐᓕᖁᔨᕗᑦ ᐅᖓᕙᕆᐊᖅᑕᐅᖁᔨᓂᖅ ᐊᑭᑭᒡᓕᒋᐊᕈᑕᐅᕙᒃᑐᓂᒃ ᐅᒥᐊᕐᔪᐊᒃᑯᖅᑎᑕᐅᕙᒃᑐᓄᑦ ᓂᕿᒃᓴᓄᑦ 

ᐱᖁᑎᓄᓪᓗ ᐊᒻᒪᓗ ᖃᐅᔨᒪᔭᐅᖁᔨᓪᓗᑎᒃ ᐱᔪᒥᓴᐅᑕᐅᔪᓐᓇᕐᓂᖏᓐᓂᒃᑕᐅᖅ ᐊᑐᖅᑕᐅᓂᖅᓴᐅᔪᓐᓇᕐᓂᖏᓐᓂᒃ 

ᓯᕐᓗᐊᑦ ᐊᖏᔪᑎᑦ ᐊᒻᒪᓗ ᓄᓇᓕᖕᓂ ᖁᐊᕕᕕᖕᒥᑦᑎᑦᑎᔪᓐᓇᕐᓂᖅ ᐊᓯᖏᓐᓂᒡᓗ ᓄᑖᓂᒃ ᐊᑐᖅᑕᐅᕙᓕᖅᑐᓂᒃ 

ᐊᑐᕐᓂᖅᓴᐅᔪᓐᓇᕐᓂᖅ.   

 

6. ᑕᒪᐃᓐᓄᑦ ᐃᓱᒪᒋᔭᐅᓚᐅᕐᒥᔪᑦ ᑕᐃᒃᑯᐊ ᐊᑭᑭᒡᓕᒋᐊᕈᑎᒃᓴᐃᑦ ᒪᓕᖔᖃᑦᑕᕆᐊᖃᕐᓂᖏᓐᓂᒃ 

ᐱᔭᕆᐊᖃᖃᑦᑕᖅᑕᖏᓐᓂᒃ ᓄᓇᕗᒻᒥᐅᑦ, ᒪᓕᖏᖓᕐᓗᑎᒃ ᐊᑭᑐᕙᖕᓂᖏᓐᓂᒃ ᑎᑭᑎᑕᐅᕙᖕᓂᖏᓐᓂᒃ.  

 

7. ᐃᓚᒋᔭᐅᔪᑦ ᐊᖏᖃᑎᒌᒃᑐᑦ, ᖃᓄᑐᐃᓐᓇᖅ ᐃᑲᔫᑎᒃᓴᐃᑦ ᐊᓯᔾᔨᖅᑕᐅᒐᓗᐊᕈᑎᒃ ᓂᕿᑦᑎᐊᕙᓕᕆᔾᔪᑎᑦ, 

ᐋᕿᐅᒪᔭᐅᓂᖏᑦ ᐊᑐᒐᒃᓴᐃᑦ ᓈᒻᒪᖏᓗᐊᖃᑦᑕᐃᓐᓇᖅᐳᑦ ᑕᐃᒪᖓᑦ ᐃᖕᒥᒍᑦ ᖃᓄᖅᑐᕈᑕᐅᔪᓐᓇᕐᓂᕐᒧᑦ 

ᓂᕆᔭᒃᓴᖃᕈᓐᓇᕆᐊᖃᕐᓂᕐᒧᑦ ᐃᓱᒪᓗᑕᐅᔪᓄᑦ ᐅᑭᐅᖅᑕᖅᑐᒥ. ᑲᑎᒪᔨᑦ ᑭᓇᐅᔭᒃᓴᓂᒃᑕᐅᒃᑲᓐᓂᖁᔨᕗᑦ 

ᐃᓚᒋᐊᖅᑕᐅᔪᓐᓇᕐᓂᐊᕐᒪᑕ ᓂᕆᔭᒃᓴᖃᕈᑎᒃᓴᓄᑦ ᐊᑐᖅᑕᐅᔪᓐᓇᕐᓂᐊᖅᑐᑦ. 

 

8. ᐃᓚᖏᑦ ᑲᑎᒪᖃᑕᐅᔪᑦ ᓱᓕᔪᖅᓴᒻᒪᕆᖏᓐᓂᕗᑦ ᐊᑭᑭᒡᓕᒋᐊᕈᑕᐅᒐᓱᐊᖅᓯᒪᔪᑦ ᐊᑭᑭᒡᓕᒋᐊᕈᑕᐅᓪᓚᕆᒃᐸᖕᒪᖓᑕ 

ᓂᐅᕕᖅᐸᒃᑐᓄᑦ. ᐊᑐᓕᖁᔨᕗᑦ ᐱᐅᓂᖅᓴᓂᒃ ᓇᐅᑦᑎᖅᑐᖅᑕᐅᖃᑦᑕᖁᔨᓂᖅ, ᖃᐅᔨᓴᖅᑕᐅᖃᑦᑕᕐᓗᑎᒃ 

ᐊᑭᑭᓐᓂᖅᓴᓂᒃ ᐊᑭᖃᖅᑎᑕᐅᓂᖏᑦ ᐱᖁᑎᑦ ᐃᓚᒋᐅᕙᖕᒪᖔᑕ ᑕᐃᒃᑯᓄᖓ ᐊᑭᑦᑐᕆᐊᖅᑕᐅᓯᒪᕙᒃᑐᒧᑦ ᐱᖁᑎᓄᑦ 

ᒫᓐᓇᐅᔪᖅ ᖃᐅᔨᓴᖅᑕᐅᖃᑕᐅᕙᖏᓐᖏᓂᖏᓐᓂ.  

9. ᑲᑎᒪᖏᑦ ᑲᑎᒪᔨᑦ ᐅᔾᔨᕈᓱᒃᓯᒪᔪᑦ ᐊᔾᔨᒌᖏᓐᓂᖏᓐᓂᒃ ᐊᑯᓐᓂᖏᓐᓂ ᓄᓇᓕᑦ ᐊᑭᖏᓐᓂ ᐊᑯᓂᐅᔪᒥᒃ ᑕᐃᒪᖓᑦ 

ᐊᑐᓕᕆᐊᓚᐅᕐᓂᖏᓐᓂᒃ ᓂᕿᑦᑎᐊᕙᓕᕆᓂᖅ ᑲᓇᑕᐅᑉ ᐅᑭᐅᖅᑕᖅᑐᖓᓂ 2011-ᒥ. ᐃᓱᒪᒋᔭᐅᖁᔭᐅᓚᐅᖅᑐᑦ 

ᐊᑭᑭᒡᓕᒋᐊᖅᑕᐅᓯᒪᓂᖏᑦ ᐊᑐᓂ ᓄᓇᓕᑦ ᖃᓄᑭᐊᖅ ᐋᕿᒋᐊᖅᑕᐅᑦᑎᐊᕆᐊᖃᖅᑐᑦ ᒪᓕᒡᓗᑎᒃ ᐊᓯᔾᔨᖅᓯᒪᓂᖏᑦ 

ᑮᓇᐅᔭᓕᐅᕈᓐᓇᕐᓂᖏᑦ ᐊᑐᓂ ᓄᓇᓕᑦ.  

10. ᒪᓐᓇᐅᓕᖅᑐᖅ ᓂᕿᑦᑎᐊᕙᓕᕆᓂᖅ ᑲᓇᑕᐅᑉ ᐅᑭᐅᖅᑕᖅᑑᓂᖓᓂ ᐊᑐᖅᑕᐅᓂᖏᑦ ᐊᑐᖅᐸᒃᑐᑦ ᒪᓕᒃᑐᓂᒃ 

ᐅᖁᒪᐃᓂᖏᓐᓂᒃ ᑭᓗᒍᓚᒻᑯᑦ kg-ᑯᑦ ᓂᕿᑦ ᐊᑭᑭᒡᓕᒋᐊᕈᑎᒃᓴᖃᖅᑎᑕᐅᔪᑦ, ᑎᑭᓴᖅᑕᐅᓯᒪᔪᑦ, ᐃᓱᒪᒋᔭᐅᕙᒐᑎᒃ 

ᓂᖀᑦ ᓂᕆᔭᐅᓂᐊᕐᒪᖓᑕᓗᓐᓂᑦ ᓱᕈᖅᓯᒪᓕᐊᓂᖕᒪᖓᑕᓗᓐᓂᑦ ᑎᑭᑎᑕᐅᕙᓪᓕᐊᓂᖏᓐᓂ. ᑕᒪᓐᓇ ᐊᕿᐅᒪᔭᐅᓂᖓ 

ᑕᐃᒪᒃ ᑐᑭᖃᖅᐳᖅ ᐃᓚᖏᑦ ᑮᓇᐅᔭᐃᑦ ᐊᑐᖅᑕᐅᓂᖏᑦ ᑕᒪᒃᑯᓄᖓ ᑐᕌᖓᔪᑦ ᐊᑐᑎᖃᖅᐸᖏᒻᒪᑕ 

ᐃᑲᔪᖅᐸᓪᓕᕈᑕᐅᒐᑎᒡᓗ ᓂᐅᕕᖅᐸᒃᑐᓄᑦ. ᑭᓯᐊᓂᓕ, ᑕᒪᒃᑯᐊ ᐊᑐᑎᖃᖏᑦᑐᓄᑦ ᑮᓇᐅᔭᐃᔭᕈᑕᐅᔪᑦ 

ᐱᔾᔪᑕᐅᓂᖏᓐᓄᑦ ᓂᕿᑦ ᓱᕈᖅᓯᒪᓂᖏᓐᓄᑦ ᐊᒻᒪᓗ ᓂᐅᕕᐊᖑᕙᖏᓐᓂᖏᓐᓄᑦ ᓴᖏᑎᑕᐅᖓᕆᐊᖃᖅᑐᑦ ᓂᕿᓄᑦ 

ᓱᕈᖅᓴᕋᐃᖏᓐᓂᖅᓴᐅᔪᓄᑦ ᓯᓚᒧᑦ, ᐱᐅᔪᓃᖅᓴᕋᐃᖏᓐᓂᖅᓴᐅᔪᓄᑦ, ᓂᐅᕕᖅᑕᐅᖔᓲᖑᕗᓪᓗ ᐊᑐᖅᑕᐅᖓᕈᑎᒃ, 

ᐊᑭᑭᓂᖅᓴᐅᓕᕈᓐᓇᖅᐳᑦ ᑕᒪᕐᒥᒃ ᓂᕆᔭᒃᓴᐅᓱᑦ. ᐊᑐᓕᖁᔨᓚᐅᖅᑐᑦ ᓂᕿᑦᑎᐊᕙᓕᕆᔨᒃᑯᑦ ᑲᓇᑕᐅᑉ 

ᐅᑭᐅᖅᑕᖅᑐᖓᓂ ᐊᕿᐅᒪᔭᐅᓂᖏᑦ, ᖃᓄᐃᓕᖓᓂᖏᓐᓂᒃ ᐊᕿᒋᐊᖅᑕᐅᑎᐊᕐᓗᑎᒃ ᑐᕋᖓᓂᖅᓴᐅᓕᕐᓗᑎᒃ 

ᓱᕈᖅᓴᕋᐃᖏᓂᖅᓴᐅᕙᒃᑐᓄᑦ ᓂᕿᒃᓴᓄᑦ, ᓱᕈᕋᔪᐃᓐᓂᖅᓴᐅᔪᓐᓇᕐᓂᐊᕐᒪᑕ ᓂᕿᒃᓴᐃᑦ.   

 

11. ᑕᐃᒃᑯᐊ ᓱᕈᖅᓴᕋᐃᖏᓂᖅᓴᐃᑦ ᓂᕿᒃᓴᔭᐃᑦ ᐱᓯᒪᑯᑖᒃᑕᐅᓂᖅᓴᐅᔪᓐᓇᖅᑐᑦ ᐊᑭᑐᓂᖅᓴᒻᒪᕆᐊᓗᕙᒃᐳᑦ ᓱᓕ 

ᓄᓇᕗᒻᒥ. ᓂᐅᕕᕐᕕᖃᖅᑐᑦ ᐅᓂᒃᑳᖃᑦᑕᓚᐅᕐᒪᑕ ᑕᐃᒪᐃᖃᑦᑕᕐᓂᕋᐃᓪᓗᑎᒃ ᓂᐅᕕᕐᕖᑦ ᓄᖑᕈᑎᕙᖕᓂᖏᓐᓄᑦ 

ᐃᓚᖏᓐᓂᒃ ᓂᕿᒃᓴᔭᓂᒃ ᐅᒥᐊᕐᔪᐊᖅᑕᐅᔪᓐᓇᖅᓯᓚᐅᕐᓂᖏᓐᓂ ᓱᓕ. ᐊᖏᔫᑎᐅᓂᖅᓴᓂᒃ ᓯᕐᓗᐊᓕᐅᖅᓯᒪᔪᓐᓇᕈᑎᒃ 

ᐊᑲᐅᖏᓕᐅᕈᑕᐅᓂᖅᓴᐅᓕᕈᓐᓇᖅᐳᖅ ᑕᒪᑯᓄᖓ ᐃᓱᒪᓘᑕᐅᔪᖅ, ᓂᐅᕕᕐᕕᖃᖅᑐᑦ ᐊᖏᔫᑎᐅᓂᖅᓴᓂᒃ 

ᑐᖅᑯᖅᓯᓯᒪᖃᑦᑕᕈᓐᓇᖅᓯᓗᑎᒃ ᐊᕐᕋᒍᑕᒪᖅ.  

ᑖᒃᑯᓇᓂᖃᑕᐅᒋᕗᑦ ᑎᑎᖃᐃᑦ ᐃᓚᒃᑲᓐᓂᖏᑦ B-ᒥᒃ ᑕᐃᔭᐅᔪᑦ, ᓄᓇᕗᒻᒥ ᓂᕆᔭᒃᓴᖃᑦᑎᐊᕈᓐᓇᕐᓂᕐᒧᑦ ᑲᑐᔾᔨᖃᑎᒌᖑᔪᑦ 

ᑕᐱᕇᑦ ᑐᓂᓯᓚᐅᖅᓯᒪᔪᑦ ᒪᔾᔨ 2015-ᒥ ᑲᓇᑕᐅᑉ ᒐᕙᒪᒃᑯᖏᓐᓂᑦ ᓂᕿᑦᑎᐊᓕᕆᔨᖏᓐᓄᑦ ᐅᑭᐅᖅᑕᖅᑐᒥ 

ᐅᖃᐅᔾᔨᒋᐊᖅᑎᖏᓐᓂᒃ ᑲᑎᒪᔨᓄᑦ ᐅᓂᒃᑲᓕᐊᕆᓯᒪᔭᖏᓐᓂᒃ ᐊᑐᓕᖁᐅᔪᓂᒃ ᖃᓄᖅ ᐱᓯᒋᐊᖅᑕᐅᒃᑲᓐᓂᕈᓐᓇᕐᓂᖏᓐᓂᒃ 

ᐱᔾᔪᑎᖃᖅᑐᓂᒃ ᓂᕿᑦᑎᐊᕙᓪᓕᕆᔾᑕᐅᔪᓄᑦ ᑲᓇᑕᐅᑉ ᐅᑭᐅᖅᑕᖅᑑᓂᖓᓂ.  

ᐅᑭᐅᖅᑕᖅᑐᒥ ᐅᓯᔭᐅᕙᖕᓂᖏᓐᓂᓗ ᐋᕿᐅᒪᔭᐅᔪᑦ ᐊᑐᖅᑕᐅᕙᖕᓂᖏᓐᓂ ᓈᒻᒪᖏᓗᐊᖃᑕᕐᓂᖏᑦ ᐊᒻᒪᓗ 

ᐱᖁᑎᕐᔪᐊᖃᑎᐊᖏᓗᐊᕐᓂᕐᒧᑦ ᐊᔪᕈᑕᐅᕙᒃᑐᑦ 

ᑲᑎᒪᖃᑕᐅᔪᑦ ᐅᔾᔨᕈᓱᒃᓯᒪᕗᑦ ᒪᑯᓂᖓ ᐅᑭᐅᖅᑕᖅᑐᒥ ᓂᕿᒃᓴᔭᓂᒃ ᑎᑭᑎᑦᑎᕙᖕᓂᕐᒧᑦ ᐅᓯᔨᐅᕙᖕᓂᖏᓐᓂᓗ 

ᐋᕿᐅᒪᔭᐅᓂᖏᓐᓂ ᓈᒻᒪᖏᓗᐊᕐᓂᖏᑦ ᐊᒻᒪᓗ ᐱᖁᑎᕐᔪᐊᖃᑦᑎᐊᖏᓗᐊᕐᓂᕐᒧᑦ ᐊᔪᕈᑕᐅᕙᖕᓂᖏᓐᓂᒃ. 

1. ᐱᐅᔪᓂᖃᑦᑕᕐᓂᖏᑦ ᓱᕋᖅᓯᒪᓪᓗᑎᒡᓗᓐᓂᑦ ᒥᑕᖅᑐᕐᕕᐅᖃᑦᑕᐃᓐᓇᕐᓂᖏᓐᓂᑦ ᒥᑦᑕᖅᑐᕐᕕᑦ ᐅᖃᐅᓯᐅᓚᐅᖅᑐᑦ 

ᓴᕿᑎᑕᐅᓪᓗᑎᒃ ᖃᖓᑕᓱᖃᖅᑐᓄᑦ ᐱᒻᒪᕆᐅᓂᖅᐸᖑᖃᑕᐅᓂᖅ ᐊᑭᑐᕈᑕᐅᓯᒪᕙᖕᓂᖏᓐᓄᑦ. ᐊᒻᒪᑕᐅᖅ, 

ᓇᐃᓂᖅᓴᐅᕙᖕᓂᖏᓐᓄᑦ ᒥᑦᑕᖅᑐᕐᕕᑦ ᓄᓇᓕᖕᓂ ᐃᓚᐃᓐᓇᖏᓐᓄᑦ ᖃᖓᑕᓱᕐᓄ ᒥᕝᕕᐅᖃᑦᑕᕈᓐᓇᕐᒪᑕ, ᐅᕝᕙᓗᓐᓂᑦ 

ᐃᓱᖃᖅᑎᑕᐅᓱᖑᕗᑦ ᐅᓯᔪᓐᓇᕐᓂᖏᓐᓂᒃ ᖃᖓᑕᓱᑦ, ᑕᐃᒪᐃᓂᖏᓄᓪᓗ ᖃᖓᑕᓱᑦ ᐊᑭᑭᓂᖅᓴᐅᔪᓂᒃ 

ᐊᑐᒐᕈᓇᖏᓐᓂᖏᓐᓄᑦ ᐱᔾᔪᑕᐅᕙᒃᐳᑦ. ᐱᑕᖃᖏᓂᖏᑦ ᐱᖁᑎᕐᔪᐊᑦ ᐅᒥᐊᖅᑐᕈᑎᓄᑦ, (ᓱᕐᓗ ᐃᑎᔪᒥ ᑐᓚᒃᓯᒪᔪᓐᓇᕐᓂᖅ 

ᑭᓴᖅᓯᒪᕝᕕᖃᖏᓂᕐᓗᓐᓂᑦ) ᓄᓇᓕᖕᓂ ᐊᒃᑐᖅᓯᓯᒪᕙᒃᑐᑦ ᐊᑭᑐᓂᖏᓐᓂᒃ ᐱᖁᑎᓂᒃ ᑎᑭᑎᑎᖃᑦᑕᕈᓐᓇᕐᓂᕐᒧᑦ ᓄᓇᕗᑦ 

ᐊᕕᒃᑐᖅᓯᒪᓂᖓᓄᑦ.   

2. ᖃᖓᑕᓱᖅᑲᖅᑐᑦ ᐅᖃᐅᓯᖃᓚᐅᖅᑐᑦ ᑭᖑᕙᕆᐊᖅᑕᐅᔪᓐᓇᖏᓐᓂᖅᓴᐅᒍᑎᒃ ᓄᖃᖅᑎᑕᐅᖃᑦᑕᖏᓂᖅᓴᐅᒍᑎᒡᓗ 

ᐱᐅᓯᒋᐊᕈᑕᐅᔪᓐᓇᖅᑐᑐᑦ ᐊᑐᖅᑕᐅᔪᓐᓇᕐᓂᖏᓐᓂᒃ ᒥᑦᑕᕐᕕᖕᒥ ᓴᓇᕐᕈᑕᐅᕙᓕᐅᖅᑐᑦ (ᖃᓪᓗᓇᑎᑐᑦ ᑕᐃᔭᐅᔪᑦ (ILS 

systems/IFR systems ᐊᕿᐅᒪᔭᐅᓂᖏᑦ).  

3. ᑲᑎᒪᔨᑦ ᐅᖃᐅᓯᖃᓚᐅᖅᑐᑦ ᖃᓄᑎᒋ ᒥᑦᑕᕐᕕᑦ ᓇᖕᒥᓂᕆᔭᐅᕙᖕᓂᖏᓐᓂᒃ ᐊᒻᒪᓗ ᒥᑦᑕᕐᕕᑦ ᐊᑐᖅᑕᐅᕙᖕᓂᖏᓐᓄᑦ 

ᐊᑭᓖᒐᓚᒍᑎᖏᑦ ᐊᒃᑐᖅᓯᓯᒪᓂᐊᕐᒥᔪᓂᒃ ᓂᕆᔭᒃᓴᐃᑦ ᐊᑭᖃᕐᓂᖏᓐᓂᒃ. ᐊᑐᓕᖁᔨᓚᐅᖅᐳᑦ ᑲᑎᒪᔨᓂᒃ ᐃᓚᐅᑎᑦᑎᖁᔨᓂᖅ 

ᐊᐅᓪᓛᕈᑎᓕᕆᔨᓂᒃ/ᐃᖏᕐᕋᔪᓕᕆᔨᓂᒃ ᑲᓇᑕᒥ, ᒥᑭᒡᓕᑎᖅᑕᐅᔪᓐᓇᕐᓂᖏᓐᓂᒃ ᐅᕝᕙᓗᓐᓂᑦ ᐊᑐᖏᑎᑕᐅᔪᓐᓇᕐᓂᖏᓐᓂᒃ 

ᐃᖏᕐᕋᔪᓕᕆᔨᒃᑯᓐᓂᒃ ᐊᑭᓖᒐᓛᒍᑎᓂᒃ ᓂᕿᓂᒃᓴ, ᓂᕿᒃᓴᔭᓂᒃ ᑎᑭᑎᑦᑎᔪᖃᕐᓂᖏᓐᓂᒃ, 

ᐊᑭᑦᑐᕈᑕᐅᖏᓂᖅᓴᐅᔪᓐᓇᕐᓂᖏᓐᓄᑦ.  

4. ᖃᖓᑕᓱᕐᓄᑦ ᐅᖅᓱᐊᓗᖃᕆᐊᖃᕐᓂᖏᑦ ᐊᒻᒪᓗ ᖁᐊᑯᕕᒃᓴᖃᕆᐊᖃᓱᖑᓂᖏᓐᓄᑦ ᐅᓯᕕᖏᓐᓂ ᖃᖓᓱᕐᓂᒃ ᐊᑭᖃᕐᓂᖏᑦ 

ᐅᔾᔨᕆᔭᐅᓯᒪᔪᑦ ᐃᓚᖏᓐᓄᑦ ᐱᒻᒪᕆᐅᕙᖕᓂᖅ ᐊᐅᓚᑦᑎᓂᖏᓐᓄᑦ ᓂᕿᓴᒃᓂ ᑎᑭᑎᑦᑎᕙᖕᓂᖅ.  

5. ᐱᕈᖅᓯᐊᖑᓯᒪᔪᑦ ᓱᕈᖅᓴᕋᐃᑦᑐᑦ ᓂᕿᑦ ᖁᐊᖅᑕᐃᓕᒪᑎᑕᐅᔭᕆᐊᖃᕐᓂᖏᑦ ᓱᕈᖅᑕᐃᓕᒪᑎᑕᐅᔭᕆᐊᖃᕐᓂᖏᓄᓪᓗ 

ᐊᒃᓱᕈᕐᓇᕈᑕᐅᕙᒃᑐᑦ ᓂᕿᓂᒃ ᑎᑭᑎᑦᑎᕙᖕᓂᖏᓐᓂᒃ. ᖃᖓᑕᓱᓕᕆᔨᑦ ᐅᖃᐅᓯᖃᓚᐅᖅᑐᑦ ᐊᑐᖅᐸᓕᕐᓂᒥᓂᒃ ᐅᓯᔭᐅᔪᓂᒃ 

ᐅᓕᒃᓯᒪᔭᐅᕙᓕᖅᑐᓂᒃ ᐊᒻᒪᓗ ᓂᒡᓚᓱᒃᑎᒋᔪᓐᓇᕐᓂᖏᓐᓂᒃ ᖃᔨᐅᓴᕈᑎᓂᒃ. ᑲᑎᒪᔨᑦ ᐃᖃᐅᑎᑦᑎᒋᐊᓚᐅᖅᑐᑦ 

ᐃᓱᒪᒋᔭᐅᔭᕆᐊᖃᕐᓂᖏᓐᓂᒃ ᐱᐅᔫᔪᔭᕆᐊᖃᕐᓂᖏᑦ ᐊᒻᒪᓗ ᓄᑕᖃᑦᑕᕆᐊᖃᕐᓂᖏᑦ ᓂᐅᕕᐊᖑᑎᓪᓗᒋᑦ. 

ᐅᖃᐅᓯᐅᓚᐅᕐᒥᔪᑦ ᐋᕿᐅᒪᑦᑎᐊᒃᑲᓐᓂᕆᐊᖃᕐᓂᖏᓐᓂᒃ ᐱᖁᑎᑦ ᓄᑕᐅᕙᖕᓂᖏᑦ ᒥᑦᑕᕐᕕᖕᓂᒃ, ᓄᓇᓕᖕᓄᑦ ᐊᖏᕈᑎᑎᒍᑦ 

ᐱᓕᕆᐊᖃᖅᑎᑕᐅᔪᓂᒃ (ᑲᓐᑐᓛᒃᑎᐅᔪᓂᒃ) ᐊᒻᒪᓗ ᓂᐅᕐᕕᕐᕕᖕᓂᒃ ᓱᕈᖅᑕᐃᓕᒪᑎᑕᐅᔭᕆᐊᖃᕐᓂᖏᓐᓄᑦ.  

6. ᐃᓚᒋᔭᐅᔪᑦ ᑲᑎᒪᔨᓄᑦ ᑲᑐᔾᔨᖃᑎᒋᑦᑎᐊᕈᒪᓚᐅᖅᑐᑦ ᐃᑲᔪᖅᓱᖅᑕᐅᓂᖅᓴᐅᖁᔨᓪᓗᑎᒃ ᓄᓇᓕᖕᓂ ᖁᐊᒃᑯᕕᖃᕈᓐᓇᐅᑎᓂᒃ 

ᐊᒻᒪᓗ ᑐᖁᖅᓯᓯᒪᕕᖃᕈᓐᓇᕐᓂᓐᓂᒃ ᑐᖓᕕᖃᖏᓂᖅᓴᐅᔪᓐᓇᕐᓂᐊᕐᒪᑕ ᖃᖓᑕᓱᕐᓄᑦ ᑎᑭᑕᐅᔭᕆᐊᖃᕐᓂᕐᒥᓂᒃ, 

ᐊᓯᑕᖃᓕᕐᓗᑎᒃ ᐊᑐᖅᑕᐅᖓᕈᓐᓇᕐᒥᔪᑦ ᓂᕿᒃᓴᓂᒃ ᑐᖁᖅᓯᓯᒪᕕᐅᔪᓐᓇᕐᓂᐊᖅᑐᑦ.  

7. ᐃᓚᒋᔭᐅᔪᑦ ᑲᑎᒪᔨᓄᑦ ᐅᔾᔨᖅᕈᓱᒃᓯᒪᔪᑦ ᐱᓕᕆᑎᑦᑎᕙᒃᑐᑦ ᐃᑲᔪᖅᓱᐃᔪᓐᓇᕆᐊᖃᕐᓂᖏᓐᓂᒃ ᐱᓕᕆᔨᒥᓂᒃ 

ᑲᔪᓯᑦᑎᐊᕈᓐᓇᕐᓂᖅ ᐱᓕᕆᐊᒥᓂᒃ ᐊᒻᒪᓗ ᐊᐅᓚᑦᑎᔪᓐᓇᕐᓂᖏᓐᓂᒃ ᐃᓅᓯᕐᒥᓂᒃ ᐊᒻᒪᓗ ᐃᓚᒋᒃᑐᓄᑦ 

ᐊᒃᓱᕈᕐᓇᖅᑐᒃᑯᕈᑎᒋᕙᒃᑕᒥᓂᒃ. ᐊᑭᑐᕙᖕᓂᖏᑦ ᐊᐅᓚᑦᑎᔪᓐᓇᕐᓂᖅ ᖃᖓᑕᓱᕐᓂᒃ ᐊᒻᒪᓗ ᐊᐅᓚᑕᐅᓂᖏᓐᓂᒃ ᓂᐅᕕᕐᕕᑦ 

ᐊᒃᑐᖅᑕᐅᓯᒪᕙᖕᒪᑕ ᐊᖏᔪᒥᒃ ᐱᓕᕆᔨᖏᑦ ᐱᓕᕆᔭᖅᑐᖃᑦᑕᖏᓂᖏᓐᓂᒃ ᐊᒻᒪᓗ ᐱᓕᕆᕕᓖᑦ ᐊᑐᕈᓐᓇᖅᑕᒥᓂᒃ 

ᐃᓕᑦᑎᓯᒪᓗᑎᒃ ᐃᑲᔪᕈᓐᓇᕐᓂᖏᓐᓂᒃ ᐱᓕᕆᔨᒥᓂᒃ.  

8. ᐊᔾᔨᒋᖃᑦᑕᖏᓗᐊᕐᓂᖏᑦ ᐅᓯᔭᐅᑎᒋᕙᖕᓂᖏᑦ ᐊᖏᓂᖏᑦ ᐊᒻᒪᓗ ᑕᐃᒃᑯᐊ ᐊᑕᐅᓯᓐᓇᕐᒧᑦ ᑲᔪᓯᑎᑕᐅᕙᖕᓂᖏᑦ 

ᐅᓯᔭᐅᕙᖕᒥᔪᑦ. 

9. ᑎᑭᑎᑦᑎᒋᐊᖃᓱᖑᓂᖏᑦ ᖃᖓᑕᓱᓕᕆᔨᓂᒃ ᐊᒻᒪᓗ ᖁᐊᒃᑯᕕᓕᕆᔨᓂᒃ ᓴᓇᔨᓂᒃ ᖃᓗᓇᑦ ᓄᓇᖏᓐᓂ ᐱᔾᔪᑕᐅᓂᕐᒧᑦ 

ᓄᓇᓕᖕᓂ ᑕᒪᒃᑯᓂᖓ ᓴᓇᔪᓐᓇᖅᑐᖃᖏᓂᖅ. 

ᐊᓯᖏᓂᒃᑕᐅᖅ ᖃᓄᐃᓕᐅᕈᑎᒃᓴᖁᔪᓐᓇᕐᒥᔪᑦ ᓂᕆᔭᒃᓴᓂᒃ ᓂᕿᒃᓴᓂ ᐊᑭᑐᓗᐊᕈᓐᓃᕈᑕᐅᔪᓐᓇᖅᑐᑦ ᐊᒻᒪᓗ 

ᐊᑐᐃᓐᓇᐅᓂᖅᓴᐅᓕᕈᓐᓇᖅᑐᑦ ᑕᐃᒃᑯᓄᖓ ᐊᒃᑐᖅᑕᐅᓴᕋᐃᓂᕐᒦᑦᑐᓐᓄᑦ ᐃᓄᖕᓄᑦ ᐃᓄᓯᕐᒥᓂ ᐊᒻᒪᓗ 

ᑭᓇᐅᔭᓕᐅᖏᓗᐊᖅᑐᓂ ᓄᓇᕗᒻᒥᐅᓄᑦ 

 

ᐃᓚᒋᔭᐅᓪᓗᑎᒃ ᑕᐃᒃᑯᓄᖓ 2016-ᒥ ᓄᓇᕗᒻᒥ ᓂᕆᔭᒃᓴᖃᕈᓐᓇᕆᐊᖃᕐᓂᕐᒧᑦ ᑕᐱᕆᑦ ᑲᑎᒪᔨᑦ ᑲᑎᒪᔾᔪᑎᒃᓴᖏᓐᓄᑦ, 

ᐃᓚᐅᓚᐅᖅᑐᑦ ᐅᖃᐅᓯᒃᓴᖃᓚᐅᕐᒥᔪᑦ ᓂᕈᑐᓂᖅᓴᐅᒋᐊᖅᑐᓂᒃ ᖃᓄᖅᑑᕈᑕᐅᔪᓐᓇᖅᑐᓂᒃ ᓂᕿᔭᒃᓴᕈᓐᓇᕆᐊᖃᕐᓂᕐᒥᒃ 

ᐊᑲᐅᖏᓕᐅᕈᑕᐅᕙᒃᑐᓂᒃ. ᐃᓱᒪᒋᔭᐅᔪᑦ ᓴᕿᑎᑕᐅᕙᓚᐅᖅᑐᑦ ᐃᓚᖃᓚᐅᖅᑐᑦ ᑖᒃᓯᔭᖅᑕᐅᕙᖕᓂᖏᓐᓂᒃ 

ᖃᓄᐃᓕᖓᑎᑕᐅᓂᖏᑦ, ᐅᒥᐊᕐᔪᐊᑰᕐᕈᑕᐅᔪᓐᓇᕐᓂᖅᓴᓄᑦ ᐱᔭᕐᓂᕐᓂᖅᓴᐅᔪᓐᓇᖅᑐᑦ, ᑮᓇᐅᔭᒃᓴᓂᒃᑕᐅᓯᒪᔪᓇᕐᓂᖏᓐᓂᒃ 

ᐊᖏᔫᑎᐅᓂᓴᓂᒃ ᑐᖁᖅᓯᓯᒪᕝᕕᖃᕈᓐᓇᕐᓂᖅ, ᓄᓇᓕᖕᓂᓗ ᖁᐊᒃᑯᕕᒃᑕᖃᕈᓐᓇᕐᓂᖏᓐᓂᒃ, ᑭᓇᐅᔭᒃᓴᓂᒃᑕᐅᔪᓐᓇᕐᓂᖏᓂᒡᓗ 

ᓂᕿᓕᕆᕕᒃᓴᐅᓕᕈᓐᓇᖅᑐᑦ, ᐊᑐᐃᓐᓇᐅᑎᑦᑎᓕᕈᓐᓇᕐᓂᖅ ᑭᓇᐅᔭᓕᐅᖏᓗᐊᖅᑐᓄᑦ ᑭᓇᐅᔭᒃᓴᓂᒃᓯᓯᒪᔪᓐᓇᕐᓂᖅ ᐊᒻᒪᓗ 

ᐅᒥᐊᕐᔪᐊᒃᑰᖅᑎᑦᑎᔪᓐᓇᕐᓂᖏᓐᓂᒃ ᐊᑐᒐᒃᓴᖏᓐᓂᒃ, ᐊᑭᑭᓂᖅᓴᓂᒃ ᓂᐅᕕᕈᓇᖅᓯᑎᑕᐅᓗᑎᒃ ᐃᓐᓇ(ᖃᐃᑦ, ᐊᒻᒪᓗ 

ᐊᑐᐃᓐᓇᐅᓂᖅᐅᓴᖃᑦᑕᕐᓗᑎᒃ ᓂᐅᕕᐊᒃᓴᓄᒃ ᐊᑭᑭᓕᒋᐊᕈᑎᒃᓴᐃᑦ ᓇᓗᓇᐃᖅᓯᓯᒪᓪᓗᑎᒃ ᐊᑐᒐᒃᓴᐃᑦ ᑐᕋᖓᓂᖏᑦ. 

ᐅᔾᔨᕆᔭᐅᓚᐅᕆᕗᑦ ᐱᒋᐊᖅᑎᑕᐅᔪᒪᓂᖏᑦ ᐊᓯᔾᔨᖅᑕᐅᓂᖏᑦ ᐊᔪᖅᓴᖅᑐᖅᓯᐅᓄᑦ ᑭᓇᐅᔭᒃᓴᑎᒍᑦ ᐃᑲᔪᑎᒃᓴᐃᑦ 

ᓴᕿᑎᑕᐅᓚᐅᕐᓂᖏᓐᓂᒃ ᒪᓕᒐᓕᐅᕐᕕᖕᒥ ᓄᓇᕗᒻᒥ ᔪᓐ 2016-ᖑᑎᓪᓗᒍ.  

 

ᐊᑐᓕᖁᔭᐅᔪᑦ ᖃᐅᔨᓴᕐᓂᕐᒥᒃ 

 

2016-ᒥ ᓄᓇᕗᒻᒥ ᓂᕆᔭᒃᓴᖃᕈᓐᓇᕆᐊᖃᕐᓂᕐᒧᑦ ᑕᐱᕆᑦ ᑲᑎᒪᔨᖏᑦ meeting the ᓄᓇᕗᒻᒥ ᓂᕆᔭᒃᓴᖃᕈᓐᓇᕆᐊᖃᕐᓂᕐᒧᑦ 

ᑕᐱᕆᑦ ᑲᑎᒪᔨᖏᑦ ᓇᓗᓇᐃᔭᐃᓚᐅᖅᑐᑦ ᖃᐅᔨᓴᖅᑕᐅᔪᓐᓇᖅᑐᓂᒃ ᐅᖓᕙᕆᐊᖅᑕᐅᓗᑎᒃ ᐊᑐᖅᑕᐅᓕᕈᓐᓇᖅᑐᑦ ᐊᒻᒪᓗ 

ᖃᐅᔨᒪᔾᔪᑎᒃᓴᐃᑦ ᐊᑐᐃᓐᓇᐅᔪᓐᓇᕐᓂᖏᑦ ᐃᓱᒪᓕᐅᖅᑎᐅᕙᒃᑐᓄᑦ ᓄᓇᕗᒻᒥ ᐊᑐᖅᑕᐅᔪᓐᓇᕐᓂᖏᑦ: 

 

 ᓂᕆᔭᒃᓴᓄᑦ ᒪᓕᒐᓪᓗᑐᕆᔭᐅᔪᑦ 

 ᓯᕗᓕᐅᑎᑕᐅᔪᓐᓇᕐᓂᖏᓐᓄᑦ ᐅᓯᔭᐅᔪᒃᓴᓄᑦ ᒪᓕᒐᓪᓗᑐᐃᑦ 

 ᐊᑯᑭᑦᑐᕐᒥᐅᑕᐃᑦ ᓄᓇᓕᒪᒥᓄᑦ ᓂᐅᕕᕐᕕᖁᑎᒋᔭᐅᔪᑦ - ᒥᑭᔫᑎᐅᓂᖅᓴᐃᑦ ᓂᐅᕐᕈᑎᒃᓴᖃᕐᕕᐅᓂᖏᑦ 

ᐊᐅᓚᑕᐅᑦᑎᐊᕐᓂᖅᓴᐅᔪᓐᓇᕋᔭᖅᐸᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ ᑯᐊᐳᕆᓴᐅᔪᓄᑦ ᐊᒻᒪᓗ ᓇᖕᒥᓂᖃᖅᑐᓅᖏᖓᖅᑐᖅ? 

 ᓂᕆᔭᒃᓴᖃᑦᑎᐊᖃᑦᑕᖏᓐᓂᖅ ᖃᓄᖅ ᐊᑭᑦᑐᕈᑕᐅᕙᒃᐸᑦ ᐊᓐᓂᐊᖅᑐᓕᔾᔪᑕᐅᕙᓕᕐᓂᖏᓐᓄᓪᓗ 

ᐃᖃᖅᑐᐃᕕᓕᕆᔾᔪᑕᐅᕙᓕᕐᓂᕐᒧᓪᓗ? 

 ᓄᓇᓕᖕᓂ ᖃᓄᑎᒋ ᐊᒥᓱᐃᖅᑕᖅᑎᒋᕙᒃᐸᑦ ᓂᕿᒃᓴᖃᑦᑎᐊᖏᓂᖏᑦ/ᓂᕿᒃᓴᓂᒃᑕᐅᔪᓐᓇᐃᓕᓯᒪᕙᖕᓂᖏᓄᓪᓗ? 

 ᖃᐅᔨᒋᐊᖅᑕᐅᓗᑎᒃ ᐊᖏᔫᑎᓂ ᓴᓇᕝᕕᖃᖅᐸᒃᑐᓂ ᒪᓕᒐᕆᔭᐅᕙᒃᑐᑦ ᐃᓄᖁᑎᒋᔭᐅᔪᓂᓗ ᖃᐅᔨᓴᖅᑕᐅᓂᖏᑦ ᖃᓄᑎᒋ 

ᑮᓇᐅᔭᓕᐅᕈᑕᐅᕙᖕᒪᖓᑕ 

 ᓄᓇᕕᖕᒥ ‘ᐊᖏᔪᑎᓂᒃ ᐃᓗᐃᒃᑲᐅᓈᖅᑎᖅᓯᒪᔪᓂᒃ ᓂᐅᕕᖅᐸᖕᓂᖏᑦ’ ᓄᓇᓕᖕᓄᑦ ᑐᕋᖓᔪᓂᒃ ᐊᑐᖅᑕᐅᕙᓕᖅᑐᑦ ᐊᒻᒪᓗ 

ᐃᓄᒃᓯᐅᑎᓂᒃ ᓂᕿᑕᕐᕕᖃᕐᓂᖏᑦ 

 ᖃᐅᔨᓴᖅᑕᐅᓗᑎᒃ ᐱᔾᔪᑕᐅᕙᖕᓂᖏᑦ ᐊᓯᔾᔨᖅᑕᐅᓯᒪᓂᖏᑦ ᓂᕿᑦ ᐊᑭᒋᕙᒃᑕᖏᑦ ᐊᕐᕋᒍᑕᒪᖅ ᐊᒻᒪᓗ ᐱᔾᔪᑕᐅᕙᖏᓂᖏᑦ 

ᐊᔾᔨᒋᒃᐸᖏᓂᖏᓐᓄᑦ ᑕᒪᒃᑯᐊ ᓄᓇᓕᖕᓂ ᐊᔾᔨᒋᖏᑦᑑᑎᐅᔪᓂ 

 ᖃᐅᔨᓴᖅᑕᐅᓗᑎᒃ ᐊᔪᕐᓇᕋᔭᖏᒻᒪᖓᑕ ᐊᒻᒪᓗ ᐊᒃᑐᖅᑕᐅᓯᒪᔪᓐᓇᕐᓂᖏᑦ ᐊᑐᒃᑲᓐᓂᕈᓐᓇᖅᑐᓂᒃ ᐊᑐᒃᑲᓐᓂᒐᒃᓴᐅᓕᖅᑐᓂᒃ 

ᐅᑎᕈᔾᔨᕙᒍᓐᓇᕐᓂᖏᑦ ᐅᓯᔨᐅᕙᒃᑐᓄᑦ. 

 



 
 

 

12 
ᓄᓇᕗᒻᒥ ᓂᕆᔭᒃᓴᖃᑦᑎᐊᕈᓐᓇᕐᓂᕐᒧᑦ ᑕᐱᕇᖏᑦ ᓯᑎᐱᕆ 2016  

ᐃᒡᓗᓕᖕᒥ ᓄᓇᓕᖕᓂ ᐃᓚᐅᑎᑦᑎᓚᐅᕐᓂᖏᑦ 

ᓯᑎᐱᕆ 13 2016-ᖑᑎᓪᓗᒍ ᓄᓇᕗᒻᒥ ᓂᕆᔭᒃᓴᖃᕈᓐᓇᕆᐊᖃᕐᓂᕐᒧᑦ ᑕᐱᕆᑦ ᑲᑎᒪᔨᖏᑦ ᑲᑎᒪᑎᑦᑎᓚᐅᕐᒪᑕ ᓄᓇᓕᖕᓂ 

ᑕᐃᑲᓂ ᐅᖃᐅᓯᐅᓗᑎᒃ ᓂᕆᔭᒃᓴᖃᑦᑎᐊᕈᓐᓇᕆᐊᖃᕐᓂᖅ. ᓄᓇᕗᒻᒥ ᐱᕙᓪᓕᐊᓂᕐᒧᑦ ᑯᐊᐳᕆᓴᖏᑦ, ᑭᕙᓪᓕᕐᒥ ᓂᕿᓕᕆᕕᒃᑯᑦ 

ᐊᒻᒪᓗ ᐃᒡᓗᓕᖕᒥ ᑯᐊᐸᒃᑯᑦ ᑐᓂᓯᓚᐅᖅᑐᑦ ᑎᑭᑎᑦᑎᓪᓗᑎᒡᓗ ᐃᓄᒃᓯᐅᑎᓂᒃ ᓂᕿᓂᒃ ᑕᒪᑐᒧᖓ ᓄᓇᓕᖕᓄᑦ ᑲᑎᕕᐅᓂᕐᒧᑦ. 

ᐅᖓᑕᓂᓚᐅᖅᑐᑦ 75 ᓄᓇᓖᑦ ᐃᓄᐃᑦ ᑲᑎᒪᔪᓄᑦ ᐅᐸᖃᑕᐅᓚᐅᖅᑐᑦ ᐅᖃᐅᓯᖃᕆᐊᖅᑐᖅᓱᑎᒡᓗ ᐃᓱᒪᒋᔭᖏᓐᓂᒃ. ᐊᑖᓃᑉᐳᑦ 

ᑕᒡᕙ ᑐᓴᖅᓴᐅᓗᐊᓚᐅᖅᑐᑦ ᓄᓇᓕᖕᒥᐅᑦ ᑲᑎᒪᓂᖏᓐᓂ: 

1) ᓄᓇᓕᖕᒥᐅᑕᐃᑦ ᑐᑭᓯᓇᑦᑎᐊᖅᓱᑎᒃ ᓴᖏᔪᒥᒡᓗ ᑐᓴᖅᑎᑦᑎᓚᐅᖅᑐᑦ ᑕᐃᒃᑯᐊ ᓂᕿᑦ ᓂᐅᕕᕐᕕᖕᓂᖓᖅᐸᒃᑐᑦ 

ᐊᑭᑐᓗᐊᒻᒪᕆᖕᓂᖏᓐᓂᒃ. ᐃᓱᒪᓗᑎᒋᕙᒥᓂᒃ ᐅᖃᐅᓯᖃᓚᐅᕐᒥᔪᑦ ᐱᐅᔫᖃᑦᑕᖏᓂᖏᓐᓂᒃ ᐊᒻᒪᓗ 

ᓄᑕᖑᖃᑦᑕᕆᐊᖃᕐᓂᖏᓐᓂᒃ ᐱᕈᖅᓯᐊᖑᓯᒪᕙᒃᑐᑦ ᓱᕈᖅᓴᕋᐃᑦᑐᑦ ᓂᕆᔭᒃᓴᐃᑦ.  

2) ᑐᑭᓯᓇᑦᑎᐊᓚᐅᖅᑐᖅ ᖃᐅᔨᒪᔭᐅᓂᖏᑦ ᐱᔾᔪᑎᖃᖅᑐᑦ ᓂᕿᑎᐊᕙᓕᕆᓂᕐᒥᒃ ᑲᓇᑕᐅᑉ ᐅᑭᐅᖅᑕᖅᑐᖅᐸᓯᖓᓂ 

ᐊᒥᒐᓗᐊᖅᑐᒻᒪᕆᐊᓄᖏᑦ, ᐊᑑᑎᖃᓪᓚᕆᒃᑐᓂᒡᓗ ᐊᒃᑐᖅᓯᓯᒪᒐᑎᒃ ᑕᐃᒃᑯᓂᖓ ᓂᕆᔭᒃᓴᖃᑦᑎᐊᖃᑦᑕᖏᓂᖏᓐᓄᑦ 

ᐃᓄᖕᓄᑦ.  

3) ᓄᓇᓕᖕᒥᐅᑦ ᑐᓴᖅᑎᑦᑎᓚᐅᖅᑐᑦ ᖃᓄᖅᑐᕈᑕᐅᕙᖕᓂᖅ ᑳᖃᑦᑕᕐᓂᖅ ᓯᕗᓪᓕᐅᓗᐊᑕᕐᓗᑎᒃ ᑐᕌᒐᕆᔭᐅᔭᕆᐊᖃᖅᐳᖅ 

ᑕᒪᒃᑯᐊ ᐱᓕᕆᐊᖑᓂᖏᓂ. ᑕᐃᔭᐅᖕᒪᑕ ᓂᕆᔭᒃᓴᖃᑎᐊᕈᓐᓇᕆᐊᖃᕐᓂᕐᒧᑦ ᑕᐱᕆᔭᐅᓂᖅ ᓇᓂᓯᓇᓱᒋᐊᖃᖅᓱᑎᒃ 

ᐃᑲᔫᑎᒃᓴᐅᔪᓐᓇᖅᑐᓂᒃ ᑕᐃᒃᑯᓄᖓ ᐃᑲᔪᖅᑕᐅᔭᕆᐊᖃᓗᐊᖅᑐᓄᑦ. ᐃᓚᒋᔭᐅᖁᔭᐅᓚᐅᕐᒥᔪᑦ ᐱᑕᖃᓕᖁᔨᓂᖅ 

ᐃᓕᓐᓂᐊᖅᑐᓂᒃ ᓄᑕᕋᓂᒃ ᓂᕆᑎᑦᑎᕙᒡᓗᑎᒃ ᐊᖏᔪᒥᒃ ᐱᐅᓯᒋᐊᕈᑕᐅᔪᓐᓇᓂᖏᓐᓄᑦ ᑎᒥᑯᑦ ᖃᓄᐃᖏᑦᑐᓐᓇᕐᓂᕐᒧᑦ 

ᐊᒻᒪᓗ ᐃᓕᓐᓂᐊᕈᓐᓇᑦᑎᐊᕐᓂᖅᓴᐅᓂᕐᒧᑦ ᓄᓇᖏᓐᓂ. ᐅᖃᐅᓯᖃᓚᐅᕐᒥᔪᑦ ᓂᕿᓕᐅᕈᓐᓇᕐᓂᕐᒥᒃ ᐅᖄᓕᒫᒐᓕᐅᕐᓂᖅ 

ᐊᑑᑎᖃᑎᐊᕈᓐᓇᕐᓂᖅ ᐃᑲᔪᖅᓱᐃᔪᓐᓇᕐᓂᕐᒧᑦ ᓄᓇᕗᒻᒥᐅᓂᒃ ᐃᓕᑦᑎᔪᓐᓇᕐᓂᖅ ᓂᕿᓕᐅᑦᑎᐊᕈᓐᓇᕐᓂᖅ ᑎᒥᒧᑦ ᐱᐅᔪᓂᒃ 

ᐊᒻᒪᓗ ᐊᕿᐊᑐᓇᑦᑎᐊᕈᓐᓇᖅᑐᓂᒃ.  

4) ᓄᓇᕗᒻᒥᐅᑦ ᓱᓕᔪᖅᓴᕈᓐᓇᑦᑎᐊᖏᒻᒪᕆᒃᐳᑦ ᓂᕿᑦᑎᐊᕙᓕᕆᔾᔪᑕᐅᓂᕋᖅᑕᐅᔪᓂᒃ ᑲᓇᑕᐅᑉ ᐅᑭᐅᖅᑕᖅᑐᖅᐸᓯᖓᓂ 

ᐊᑭᑭᒡᓕᒋᐊᕈᑎᐅᓇᓱᒃᑐᓂᒃ ᐊᑐᖅᑕᐅᕙᓐᖏᓂᖏᓐᓄᑦ ᐃᓄᖕᓄᑦ ᑐᕋᖓᔪᓄᑦ. ᓄᓇᕗᒻᒥᐅᓄᑦ ᓱᓕᔪᖅᓴᕐᓂᖅᓴᐅᓕᕈᓐᓇᖅᐳᑦ 

ᐃᑲᔪᖅᑕᐅᓪᓚᕆᒃᑯᑎᒃ ᑭᓯᐊᓂ ᓂᕿᑦᑎᐊᕙᓕᕆᔨᒃᑯᓐᓄᑦ ᑲᓇᑕᐅᑉ ᐅᑭᐅᖅᑕᖅᑐᖓᓂ ᐃᑲᔪᖅᓱᖅᑕᐅᓪᓚᕆᓕᕈᑎᒃ.   

5) ᐅᖃᐅᓯᐅᒐᔪᓚᐅᕐᒥᔪᖅ ᓄᓇᖓᓐᓂ ᑲᑎᒪᓂᖏᓐᓂ ᐱᔾᔪᑎᖃᓚᐅᖅᑐᖅ ᓂᕿᑦᑎᐊᕙᓕᕆᔨᒃᑯᓐᓂᒃ ᑲᓇᑕᐅᑉ 

ᐅᑭᐅᖅᑕᖅᑐᓂᖓᓂ ᐊᑭᑭᒡᓕᒋᐊᖅᑕᐅᓯᒪᓂᖅᓴᐅᔭᕆᐊᖃᕐᓂᖏᓐᓂᒃ ᐃᓚᖏᓐᓂᒃ ᓂᕿᒃᓴᔭᓂᒃ. ᐸᓚᐅᒐᖅ 

ᐃᓚᒋᔭᐅᓚᐅᖅᑐᖅ ᐅᖃᐅᓯᐅᒐᔪᒃᑐᓂ, ᐊᒻᒪᓗ ᓇᖕᒥᓂᖅ ᓴᓗᒪᑎᑦᑎᔾᔪᑎᑦ, ᐊᒻᒪᓗ ᓄᑕᕋᓄᑦ ᒥᑭᔪᑎᓂᖏᓐᓄᑦ ᐊᑐᕆᐊᓕᑦ, 

ᐊᒻᒪᓗ ᓂᕿᕆᑎᒃᓴᔭᐃᑦ ᐃᒐᔾᔪᑎᒃᓴᐃᓪᓗ ᐃᓱᒪᒋᔭᐅᖁᔭᐅᓚᕐᒥᔪᑦ.  

6) ᓄᓇᓕᖕᒥᐅᑦ ᐅᖃᐅᓯᖃᓚᐅᖅᑐᑦ ᓱᓇᑦ ᑎᒥᒧᑦ ᐱᐅᔫᓂᖏᓐᓂᒃ, ᐅᔾᔨᕆᔭᐅᓗᑎᒃ ᓂᕿᑦᑎᐊᕙᓘᓂᖏᓐᓂᒃ ᐃᓄᒃᓯᐅᑏᑦ 

ᓂᖀᑦ ᑎᒥᒧᑦ ᐊᒻᒪᓗ ᒫᓐᓇᐅᓕᖅᑐᖅ ᓄᑕᕋᐃᑦ ᓂᕿᑦᑎᐊᕙᐅᖏᑦᑐᐊᓗᖕᓂᒃ ᓂᕆᓗᐊᖃᑦᑕᓕᕐᓂᖏᓐᓂᒃ. 

ᐱᒋᐊᖅᑎᑦᑎᖁᔨᓚᐅᕆᕐᒥᔪᑦ ᐃᓱᒪᒋᔭᐅᓂᖅᓴᐅᖁᔨᓂᖅ ᑕᒪᕐᒥᒃ ᓂᐅᕕᕐᕕᖕᓂᖓᖅᑐᑦ ᓂᕆᔭᒃᓴᐃᑦ ᑎᒥᒧᑦ 

ᐱᐅᔪᐃᓐᓈᓗᕙᖕᓂᖏᓐᓂᒃ. ᐊᑐᒐᒃᓴᖃᕐᓂᖅᓴᐅᖁᔨᓚᐅᖅᑐᑦ ᐃᓄᒃᓯᐅᑏᑦ ᓂᕿᓄᑦ ᐊᑐᐃᓐᓇᐅᓕᕈᑕᐅᔪᓐᓇᖅᑐᑦ ᐊᒻᒪᓗ 

ᐊᑭᑐᓗᐊᕇᒃᑯᑎᒃᓴᖃᕐᓂᖏᓐᓂᒃ ᓄᓇᓕᖕᓂ. ᐊᑭᑭᓐᓂᖅᓴᐅᖁᔭᐅᒋᕗᑦ ᐅᖅᓱᐊᓗᐃᓪᓗ, ᖃᕐᔪᐃᓪᓗ ᐊᖑᓇᓱᒃᑎᓂᒡᓗ 

ᐃᓄᒃᓯᐅᑎᓂᒃ ᓂᕆᓂᖅᓴᐅᖃᑦᑕᕈᓐᓇᕐᓂᖅ ᓄᓇᕗᒻᒥ.  

ᑲᑎᒪᔾᔪᑎᒃᓴᐃᑦ 

ᓯᑎᐱᕆ 13-14, 2016 

ᐃᒡᓗᓕᒃ, ᓄᓇᕗᑦ  

ᐱᖑᐊᕐᕕᑐᖃᕐᒥ 

 

 

ᑲᑎᒪᓂᖏᓐᓄᑦ ᑐᕌᒐᕆᔭᐅᔪᑦ: 

 

1. ᓇᓗᓇᐃᔭᖅᑕᐅᓗᑎᒃ ᖃᓄᖅ ᓂᕿᑦ ᐊᑭᑐᖏᓂᖅᓴᐅᓕᕈᓐᓇᕐᒪᖓᑕ ᓂᐅᕕᒃᓴᐃᑦ ᐊᒻᒪᓗ ᐊᑐᐃᓐᓇᐅᔪᓐᓇᕐᓂᖏᑦ 

ᐊᒃᑐᑕᐅᓴᕋᐃᒡᓕᓯᒪᔪᓄᑦ ᐃᓄᓯᕐᒥᓄᑦ ᐃᓄᖕᓄᑦ ᐊᒻᒪᓗ ᑭᓇᐅᔭᓕᐅᑦᑎᐊᖏᓗᐊᕐᓂᖏᓐᓄᑦ ᓄᓇᕗᒻᒥᐅᓄᑦ.  

2. ᐱᓐᖑᖅᑎᑕᐅᕙᓪᓕᐊᔪᒪᓂᖏᓐᓄᑦ ᐊᑐᓕᖁᔭᐅᓚᐅᖅᓯᒪᔪᑦ ᑕᐃᑲᖓᑦ ᒫᑦᓯ 2015-ᒥ ᓄᓇᕗᒻᒥ 

ᓂᕆᔭᒃᓴᖃᑦᑎᐊᕈᓐᓇᕐᓂᕐᒧᑦ ᑲᑎᒪᔨᓄᑦ ᑕᐱᕆᖏᓐᓄᑦ ᓄᓇᕗᒻᒥ ᓂᕆᔭᒃᓴᖃᕈᓐᓇᕆᐊᖃᕐᓂᕐᒧᑦ ᑕᐱᕆᑦ ᑲᑎᒪᔨᖏᑦ 

ᖃᐅᔨᓴᖅᑕᐅᓚᐅᖅᑐᓂᒃ ᐅᓂᒃᑲᓕᐊᕆᓯᒪᔭᖏᓐᓂᒃ ᐱᔾᔪᑎᖃᖅᑐᓂᒃ ᓂᕿᑦᑎᐊᕙᓕᕆᓂᕐᒧᑦ ᐅᑭᐅᖅᑕᖅᑐᒥ ᑲᓇᑕᒥ 

ᐊᕿᐅᒪᔭᐅᓂᖏᓐᓂᒃ ᐊᑐᖅᑕᐅᕙᒃᑐᓂᒃ.  

3. ᖃᓄᐃᓕᐅᕈᑎᒃᓴᓄᑦ ᐸᕐᓇᐅᑎᖏᓂᑦᑐᑦ 2.4-ᒥ:   

1. ᑐᑭᓯᓂᐊᖅᑕᐅᓗᑎᒃ ᐱᔾᔪᑕᐅᕙᖕᓂᖏᑦ ᐊᑭᑦᑐᕈᑕᐅᕙᖕᓂᕐᒧᑦ, ᐱᐅᔫᔪᓐᓇᕐᓂᖏᓐᓄᑦ ᐊᒻᒪᓗ ᐊᑐᐃᓐᓇᐅᔪᓐᓇᕐᓂᖏᑦ 

ᓂᕆᔭᒃᓴᐃᑦ ᓄᓇᕗᒻᒥ, ᓴᓇᔭᐅᓗᑎᒡᓗ ᐊᑐᐊᒐᕆᔭᐅᓕᕈᓐᓇᖅᑐᓄᓪᓗ ᐋᕿᐅᒪᔭᐅᓕᕈᓐᓇᖅᑐᓄᓪᓗᒃ 

ᐊᑐᒐᒃᓴᐅᓕᕈᓐᓇᖅᑐᓂᒃ ᐊᑐᓕᖁᔭᓕᐅᕐᓗᑎᒃ.  

2. ᖃᐅᔨᓴᒋᐊᖅᑕᐅᑦᑎᐊᕐᓗᑎᒃ ᓄᓇᕗᒻᒥ ᓂᐅᕐᕈᑎᒃᓴᖃᓱᖑᓂᖅ ᓂᕿᒃᓴᖃᖅᑎᑦᑎᕙᖕᓂᒧᑦ ᑕᒪᒃᑯᓇᓂᓗ 

ᑭᖑᓕᕇᒃᐸᖕᓂᖏᓐᓂ ᖃᓄᖅ ᐊᑕᖃᑎᒌᒃᑐᐃᓐᓇᐅᕙᖕᒪᖓᑕ, ᑕᐃᒃᑯᓂᖓ ᐃᓚᖃᕐᓂᖏᓐᓂᒃ ᓂᕿᑦᓯᐊᕙᖕᓂᒃ 

ᐊᑭᑭᓕᒡᒋᐊᖅᑎᑦᑎᓯᒪᔾᔪᑕᐅᕙᓕᖅᑐᓂᒃ ᑲᓇᑕᐅᑉ ᒐᕙᒪᖏᓐᓂᒃ, ᐃᓕᑕᕆᔭᐅᓂᐊᕐᒪᑕ ᖃᓄᖅ ᓇᐅᒃᑯᓪᓗ 

ᐱᐅᓯᒋᐊᖅᑕᐅᔪᓐᓇᕐᒪᖓᑕ ᐊᕿᐅᒪᔭᐅᓂᖏᓂ. 

3. ᐱᑕᖃᕈᓐᓃᖅᑎᑕᐅᓗᑎᒃ ᐊᑑᑎᖃᖏᓂᖏᑦ ᓂᕆᔭᒃᓴᖃᖅᑎᑦᑎᕙᖕᓂᖏᓂᒃ ᐊᑐᖅᑕᐅᕙᖕᓂᖏᑦ, 

ᐊᑐᓕᖅᑎᑦᑎᖓᕐᓂᐊᕐᓗᑎᒃ ᓂᕆᔭᒃᓴᓂᒃ ᑎᑭᑎᑦᑎᖃᑦᑕᕈᓐᓇᕐᓂᖏᓐᓂᒃ  ᐊᓯᖓᖏᓐᓂᒃ 

ᐋᕿᐅᒪᑦᑎᐊᕐᓂᖅᓴᐅᔪᓐᓇᖅᑐᓂᒃ.  

 ᐊᐃᑉᐱᖅ, ᓯᑎᐱᕆ 13, 2016 

11:30 ᐅᓪᓛᒃᑯᑦ – 12:00 

ᐅᓄᓴᒃᑯᑦ 

ᖃᐃᕙᓪᓕᐊᓂᖏᑦ (ᐅᓪᓗᕈᒥᑕᖅᑎᑕᐅᔪᑦ) 

12:00 ᐅᓐᓄᓴᒃᑯᑦ – 12:15 

ᐅᓐᓄᓴᒃᑯᑦ 

 

ᑲᑎᒪᓂᕐᒥᒃ ᒪᑐᐃᖅᓯᓂᕐᒧᑦ ᑐᒃᓯᐊᕐᓂᖅ 

ᑐᖓᓱᒃᑎᑕᐅᓂᖏᑦ ᓂᕿᒃᓴᖃᕈᓐᓇᕆᐊᖃᕐᓂᕐᒧᑦ ᑕᐱᕆᑦ ᑲᑎᒪᔨᖏᓐᓂ 

ᐃᒃᓯᕙᐅᑕᐅᖃᑎᒌᒃᑐᑦ 

ᑲᐃᔭ ᕼᐊᑦᓯ Kiah Hachey, ᑐᓐᖓᕕᒃᑯᓐᓂᒃ 

ᓕᓐᓯ ᑐᕐᓄ Lindsay Turner, ᒐᕙᒪᒃᑯᓐᓂ ᐃᖃᓇᐃᔭᕐᕕᖓᓐᓂ ᐃᓚᒌᒃᑐᓂᒃ 

ᐱᔨᑦᑎᕋᐃᓂᕐᒧᑦ 

12:15 ᐅᓐᓄᓴᒃᑯᑦ – 12:30 

ᐅᓐᓄᓴᒃᑯᑦ 

ᓯᕗᓪᓕᖅᐹᑦ ᐅᖃᐅᓯᒃᓴᐃᑦ 

 ᖃᓄᐃᓕᐅᖅᑎᐅᓪᓗᑎᒃ ᖃᓄᕐᓗ ᐃᓱᒪᖃᖅᓱᑎᒃ ᑲᑎᒪᔪᐊᖃᑕᐅᕕᑦ? 

 ᖃᓄᐃᑦᑐᓂᒃ ᓂᕆᐅᒃᐱᑦ ᐃᑲᔪᑎᖃᕈᓐᓇᕐᓂᐊᖅᑐᔭᕆᔭᕐᓂᒃ ᐅᕝᕙᓗᓐᓂᑦ 

ᑐᑭᓯᕙᓪᓕᕈᓐᓇᕐᓂᖅ ᑲᑎᒪᓂᕐᒥᒃ? 

12:30 ᐅᓐᓄᓴᒃᑯᑦ – 1:30 

ᐅᓐᓄᓴᒃᑯᑦ 

ᑲᓇᑕᐅᑉ ᒐᕙᒪᐃᓐᓂ ᓂᕿᑦᑎᐊᕙᓕᕆᔨᖏᑦ ᑲᓇᑕᐅᑉ ᐅᑭᐅᖅᑕᖅᑐᖓᓂ 

ᐱᓕᕆᕕᖓᓂᒃ ᐅᓂᒃᑲᓕᐊᖏᑦ ᐊᒻᒪᓗ ᐊᐱᖁᑎᒃᓴᐃᑦ ᑭᐅᔾᔪᑎᒃᓴᐃᓪᓗ 

1:30 ᐅᓐᓄᓴᒃᑯᑦ – 2:30 

ᐅᓐᓄᓴᒃᑯᑦ 

ᐊᕕᒃᑐᖅᓯᒪᓂᖏᓐᓂ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒋᖏᑦ - ᐃᓄᒃᓯᐅᑎᓂᒃ 

ᓂᕿᓕᕆᓂᕐᒧᑦ - ᑲᑎᒪᖃᑕᐅᔪᓄᑦ ᐅᖃᐅᓯᐅᓂᖏᑦ ᐊᒻᒪᓗ ᐅᓂᒃᑲᓕᐊᖏᑦ ᐊᒻᒪᓗ 

ᐊᐱᖁᑎᒃᓴᐃᑦ ᑭᐅᔾᔪᑎᒃᓴᐃᓪᓗ 

2:30 ᐅᓐᓄᓴᒃᑯᑦ -2:45 

ᐅᓐᓄᓴᒃᑯᑦ 

ᓄᖃᖓᑲᐃᓐᓇᕐᓂᖅ 

2:45 ᐅᓐᓄᓴᒃᑯᑦ-3:45 

ᐅᓐᓄᓴᒃᑯᑦ 

ᐊᕕᒃᑐᖅᓯᒪᓂᖏᑦ ᑲᑎᒪᔪᑦ - ᐃᓂᒃᓯᐅᑎᓂᒃ ᓂᕿᓕᕆᓂᕐᒥᒃ 

 ᖃᓄᐃᓕᐅᖅᑎᐅᕙᒃᐸᑦ ᐃᓚᒋᔭᐅᔪᑦ ᐃᓄᖕᓄᑦ ᓂᕿᒃᓴᓕᕆᖃᑕᐅᕙᖕᓂᕐᒧᑦ? 

 ᖃᓄᖅ ᖃᐅᔨᒪᑎᑦᑎᐊᕈᓐᓇᖅᐸᕗ ᓄᓇᕗᒻᒥᐅᑦ ᓂᕆᔭᒃᓴᖃᑦᑎᐊᖏᓂᖅᐹᖑᕙᒃᑐᑦ 

ᐱᖃᑕᐅᖃᑦᑕᕈᓐᓇᕐᓂᖏᓐᓂᒃ ᐃᓄᒃᓯᐅᑎᓂᒃ ᓂᕿᒃᓴᓂᒃ? 

 ᖃᓄᖅ ᑲᓇᑕᐅᑉ ᒐᕙᒪᒃᑯᖏᓐᓂᒃ ᐃᑲᔪᑎᑦ, ᓄᓇᕗᑦ ᒐᕙᒪᐃᑦ ᐊᒻᒪᓗ ᑐᖓᕕᒃᑯᓐᓄᑦ 

ᐃᑲᔪᑎᒃᓴᐃᑦ ᐱᐅᓂᖅᓴᓂᒃ ᐃᑲᔪᕈᓐᓇᖅᐸᑦ ᐃᓄᒃᓯᐅᑎᓂᒃ 

ᓂᕿᖃᖅᑎᑦᑎᔪᓐᓇᕐᓂᕐᒧᑦ? 

 ᑲᓇᑕᐅᑉ ᒐᕙᒪᖏᑦ, ᓄᓇᕗᓪᓗ ᒐᕙᒪᖏᑦ ᐊᒻᒪᓗ ᑐᖓᓐᕕᒃᑯᑦ ᖃᓄᒃᑲᓐᓂᖅ 

ᐃᑲᔪᖅᓱᐃᓂᖅᓴᐅᔪᓐᓇᖅᐸᑦ ᓄᓇᓕᖕᒥᐅᑕᓂᒃ ᐊᔾᔨᒋᖏᑦᑐᑎᐅᔪᓂᒃ 

ᓂᐅᕐᕈᑎᒃᓴᖃᕈᓐᓇᕐᓂᖏᓐᓂᒃ ᐃᓄᒃᓯᐅᑎᓂᒃ ᓂᕿᒃᓴᓂᒃ? 

 ᖃᓄᐃᑦᑐᓂᒃ ᓱᓇᓂᒃ ᐱᔾᔪᑎᖃᖅᐸᑦ ᓂᕈᐊᖅᐸᖕᓂᖅ ᓂᕆᔪᒪᓂᐊᖅᑕᖏᓐᓂᒃ ᐊᒻᒪᓗ 

ᐱᔪᒪᓂᖅᓴᐅᕙᖕᓂᖏᓐᓂᒃ (ᐃᓄᒃᓯᐅᑎᓂᒃ ᓂᕿᓪᓚᕆᖕᓂᒃ ᐅᕝᕙᓗᓐᓂᑦ 

ᓂᐅᕕᕐᕕᖕᖓᖅᓯᒪᔪᓂᒃ ᓂᕿᒃᓴᓂᒃ)? 

 ᖃᓄᐃᑦᑐᓂᒃ ᐱᑕᖃᕋᔭᖅᐸᑦ ᐃᓄᖕᓄᑦ ᐃᓄᔾᔪᑎᒃᓴᐅᕙᒃᑐᓂᒃ ᐱᒋᐊᖅᑎᑕᐅᔪᖃᖅᐸᑦ 

ᓂᕿᒃᓴᓂᒍᓐᓇᕐᓂᖅᓴᐅᓕᕋᔭᖅᐸᑦ ᐃᓄᐃᑦ ᐃᓄᒃᓯᐅᑎᓂᒃ ᓂᕿᓂᒃ? 

ᐊᐃᑉᐱᖅ, ᓯᑎᐱᕆ 13, 2016 

3:45 ᐅᓐᓄᓴᒃᑯᑦ - 4:15 

ᐅᓐᓄᓴᒃᑯᑦ 

ᓄᓇᕗᒻᒥ ᓂᕿᑦ ᐊᑭᑐᓂᖏᓐᓂᒃ ᖃᐅᔨᓴᖅᑕᐅᓯᒪᔪᑦ 

4:15 ᐅᓐᓄᓴᒃᑯᑦ – 4:30 

ᐅᓐᓄᓴᒃᑯᑦ  

ᓄᖃᖓᑲᐃᓐᓇᕐᓂᖅ 

4:30 ᐅᓐᓄᓴᒃᑯᑦ – 5:15 

ᐅᓐᓄᓴᒃᑯᑦ 

ᓂᕆᔭᒃᓴᖃᖅᑎᑦᑎᕙᒍᓐᓇᕐᓂᖅ ᐅᓯᔭᐅᕙᖕᓂᖏᓄᓪᓗ ᓄᓇᓕᖕᓄᑦ 

ᐊᑕᖃᑎᒌᖕᓂᖏᓐᓂᒃ ᖃᓄᐃᓕᖓᕙᖕᓂᖏᑦ - ᐋᓪ ᕕᓕᑉᓯ 

 

5:15: ᐅᓐᓄᓴᒃᑯᑦ – 5:45 

ᐅᓐᓄᓴᒃᑯᑦ   

ᐊᕕᒃᑐᖅᓯᒪᓂᖏᓐᓂᒃ ᑲᑎᒪᓂᖏᑦ - ᐅᖃᐅᓯᐅᓂᖏᑦ ᑳᖃᑦᑕᕐᓂᖅ ᓴᓂᐊᓂ 

ᐱᔫᒥᓴᐃᕙᖕᓂᖅ ᓂᕿᑦᑎᐊᖃᑦᑕᖁᔨᓂᖅ ᑎᒥᒧᑦ ᐱᐅᔪᓂᒃ ᓂᕿᓂᒃ 

5:45 ᐅᓐᓄᓴᒃᑯᑦ - 

6:00ᐅᓐᓄᓴᒃᑯᑦ  

ᑕᒪᐃᓐᓂᒃ ᑕᑯᒋᐊᕐᓂ ᐅᓪᓗᒥ ᖃᐅᒃᐸᓪᓗ 

  

7:00 ᐅᓐᓄᓴᒃᑯᑦ – 9:30 

ᐅᓐᓄᓴᒃᑯᑦ 

ᓄᓇᓕᖕᓂ ᐃᓄᓕᒪᓂᒃ ᑲᑎᒪᑎᑦᑎᓂᖅ 

ᐱᖓᑦᑎᖅ, ᓯᑎᐱᕆ 14, 2016 

 

8:00 ᐅᓪᓛᒃᑯᑦ – 8:30 

ᐅᓪᓛᒃᑯᑦ 

ᖃᐃᕙᓪᓕᐊᓂᖏᑦ (ᐅᓪᓛᕈᒥᑕᖅᑎᑕᐅᔪᑦ) 

8:30 ᐅᓪᓛᒃᑯᑦ – 8:45 

ᐅᓪᓛᒃᑯᑦ 

ᓇᐃᓇᖅᑕᐅᓪᓗᑎᒃ ᐅᖃᐅᓯᐅᓂᖏᑦ ᓯᕗᓪᓕᕆᓚᐅᖅᑕᖓᑦ ᐅᓪᓗᖅ ᐃᓄᓕᒪᓂᒡᓗ 

ᑲᑎᒪᑦᑎᓚᐅᕐᓂᖏᑦ 

8:45 ᐅᓪᓛᒃᑯᑦ – 9:45 

ᐅᓪᓛᒃᑯᑦ 

ᓂᕆᔭᒃᓴᓂᒃ ᓂᐅᕕᕐᕖᑦ, ᓂᕿᒃᓴᔭᒃᓴᓂᒃ ᑎᑭᓴᐃᕕᐅᕙᒃᑐᑦ, ᐅᓯᔭᐅᕙᖕᓂᖏᓄᓪᓗ 

ᐋᕿᐅᒪᔭᐅᔪᑦ ᐊᑐᖅᑕᐅᕙᖏᑦ 

- ᑲᑎᒪᖃᑕᐅᔪᓄᑦ ᐅᖃᐅᓯᐅᓂᖏᑦ ᐊᒻᒪᓗ ᐅᓂᒃᑲᓕᐊᖏᑦ ᐊᒻᒪᓗ ᐊᐱᖁᑎᒃᓴᐃᑦ 

ᑭᐅᔾᔪᑎᒃᓴᐃᓪᓗ 

9:45 ᐅᓪᓛᒃᑯᑦ -10:45 

ᐅᓪᓛᒃᑯᑦ 

ᐅᑭᐅᖅᑕᖅᑐᒥ ᖃᖓᑕᓲᑦ, ᐅᓯᔨᐅᕙᖕᓂᖏᓐᓂᓗ ᐊᕿᐅᒪᔭᐅᔪᑦ 

ᐊᑐᖅᑕᐅᕙᖕᓂᖏᓐᓂ 

- ᑲᑎᒪᖃᑕᐅᔪᓄᑦ ᐅᖃᐅᓯᐅᓂᖏᑦ ᐊᒻᒪᓗ ᐅᓂᒃᑲᓕᐊᖏᑦ ᐊᒻᒪᓗ ᐊᐱᖁᑎᒃᓴᐃᑦ 

ᑭᐅᔾᔪᑎᒃᓴᐃᓪᓗ 

10:45 ᐅᓪᓛᒃᑯᑦ -11:00 

ᐅᓪᓛᒃᑯᑦ 

ᓄᖃᖓᑲᐃᓐᓇᕐᓂᖅ 

12:15 ᐅᓐᓄᓴᒃᑯᑦ -1:00 

ᐅᓐᓄᓴᒃᑯᑦ  

ᐅᓪᓗᕈᒥᑕᕐᓂᖅ 

ᐱᖓᑦᑎᖅ, ᓯᑎᐱᕆ 14, 2016 

1:00 ᐅᓐᓄᓴᒃᑯᑦ – 2:00 

ᐅᓐᓄᓴᒃᑯᑦ 

ᐊᕕᒃᑐᖅᓯᒪᓗᑎᒃ ᑲᑎᒪᓂᖏᑦ 

ᓂᕿᑦᑎᐊᕙᓕᕆᓂᖅ ᑲᓇᑕᐅᑉ ᐅᑭᐅᖅᑕᖅᑐᖅᐸᓯᖓᓂ – ᐊᑐᓕᖁᔭᑦ: 

 ᖃᓄᐃᑦᑐᓂᒃ ᑐᕌᒐᖃᖅᑎᑦᑎᓇᔭᖅᐱᑦ “ᓂᕆᔭᒃᓴᓂᒃ/ᓴᓗᒻᒪᔾᔪᑎᒃᓴᓄᓪᓗ” 

ᐊᑭᑭᒡᓕᒋᐊᕈᑎᒃᓴᓂᒃ ᐊᑐᒐᒃᓴᐅᓕᕋᔭᖅᑐᓂᒃ? 

 ᒫᓐᓇᐅᔪᑦ ᐃᓚᒋᖕᖑᔪᓄᑦ ᐱᔭᐅᔭᕆᐊᖃᖅᑐᓄᑦ ᐊᑭᑭᒡᓕᒋᐊᕈᑎᒃᓴᐅᔭᓕᖅᑐᑦ 

ᐊᖑᒪᔾᔪᑕᐅᕙᑦ?  

 ᐱᔪᒪᔭᐅᓂᖅᓴᐅᕙᒃᐸᑦ ᓂᕿᑦ ᖃᓄᐃᓕᖓᓂᖏᓐᓂᒃ (ᖁᐊᑎᓪᓗᒋᑦ, ᓄᑕᖑᑎᓪᓗᒋᑦ, 

ᐸᓂᖅᓯᖅᑕᐅᓯᒪᓗᑎᒡᓗᓐᓂᑦ)? 

 ᖃᓄᖅ ᐊᑐᒐᒃᓴᐅᔪᓐᓇᖅᑐᑦ ᐃᑲᔪᖅᓱᐃᓂᖅᓴᐅᔪᓐᓇᖅᐸᑦ ᑕᐃᒃᑯᓂᖓ 

ᑮᓇᐅᔭᓕᐅᖏᓂᖅᓴᐅᔪᓂᒃ? 

 ᖃᓄᖅ ᐊᑭᑭᒡᓕᒋᐊᕈᑎᒃᓴᐃᑦ ᑐᕋᖓᑎᑕᐅᔪᓐᓇᖅᐸᑦ ᐃᑲᔪᖅᓱᐃᔪᓐᓇᕐᓂᕐᒧᑦ ᓄᓇᓕᖕᓂ 

ᑭᓇᐅᓕᐅᖃᐅᔪᓇᕐᓂᕐᒧᑦ ᐊᒻᒪᓗ ᓄᓇᓕᖕᓂ ᓴᓇᔭᐅᓯᒪᖓᕈᓐᓇᖅᑐᓄᑦ 

ᓂᕿᓕᐅᖅᓯᒪᖃᑦᑕᕈᓐᓇᕐᓂᕐᒧᑦ? 

 ᖃᓄᖅ ᐊᑭᑭᒡᓕᒋᐊᕈᑎᒃᓴᐃᑦ ᐱᔪᒥᓴᐅᑕᐅᓕᕈᓐᓇᖅᐳᑦ ᓂᕈᐊᖃᑦᑕᕈᓐᓇᕐᓂᖅ ᑭᓇᐅᔭᓂᒃ 

ᐊᑐᑦᑎᐊᕐᓂᖅᓴᐅᔪᓐᓇᕐᓂᖅ ᐅᓯᔭᐅᖃᑦᑕᕈᓐᓇᕐᓂᖏᓐᓂᒃ ᑎᑭᑎᑎᕙᖕᓂᕐᒧᑦ? 

 ᑭᓇᐅᔭᓕᐊᖑᕙᒃᑐᑦ ᖃᐅᔨᓴᖅᑕᐅᖔᕆᐊᖃᖅᐸᑦ ᑕᕿᑕᒪᖅ 

ᑖᒃᓰᔭᖅᑕᐅᓯᒪᕝᕕᐅᕙᖕᓂᖏᓂᒃ ᑐᖓᕕᖃᕐᓗᑎᒃ ᑕᐃᒃᑯᑎᑐᓇ ᑲᓇᑕᒥ ᓄᑕᕋᖅᓯᐅᑎᓂᒃ 

ᐃᑲᔫᑎᒃᓴᐅᔪᑎᑐᑦ ᐃᓱᒪᒋᔭᐅᖃᑕᐅᕙᒡᓗᑎᒃ, ᐊᑐᖅᑕᖏᖓᕐᓗᑎᒃ 

ᐊᑭᑭᒡᓕᒋᐊᕈᑎᒃᓴᐅᓂᕋᖅᑕᐅᔪᑦ ᓂᐅᕕᐊᒃᕐᓴᓄᑦ ᓂᕿᓄᑦ? 

 ᓂᕿᑦᑎᐊᕙᓕᕆᔨᒃᑯᑦ ᑲᓇᑕᐅᑉ ᐅᑭᐅᖅᑕᖅᑐᒥ ᑕᐅᑐᖓᕆᐊᖃᖅᐸᑦ 

ᑭᓇᐅᔭᓕᐅᑦᑎᐊᖏᑦᑐᓂᒃ ᓄᓇᕗᒻᒥᐅᑦ ᑎᑭᓴᐃᖃᑕᐅᔪᓐᓇᕐᓂᖏᓐᓂᒃ 

ᐅᒥᐊᕐᔪᐊᒃᑰᖅᑎᑕᐅᓂᐊᖅᑐᓂᒃ/ᐊᖏᔫᑎᓂᒃ ᓂᐅᕕᖓᖃᑦᑕᕈᑎᒃᓴᖏᓐᓂᒃ 

ᐊᑐᖅᑕᐅᖏᖓᕐᓗᑎᒃ ᒫᓐᓇᐅᔪᖅ ᐊᑭᑭᒡᓕᒋᐊᕈᑕᐅᓇᓱᒃᐸᒃᑐᑦ? 

 ᖃᓄᖅ ᐊᑭᑭᒡᓕᒋᐊᕈᑕᐅᔪᑦ ᐱᔫᒥᓴᐅᑕᐅᓕᕈᓐᓇᖅᐸᑦ ᐱᐅᓯᒋᐊᕈᑕᐅᔪᓐᓇᕐᓂᕐᒧᑦ 

ᐋᕿᐅᒪᓂᖏᓐᓄᑦ ᐊᑐᑎᖃᕐᓂᖏᓄᓪᓗ ᓂᕿᒃᓴᓂᒃ ᐱᑕᖃᖅᑎᑦᑎᖓᕈᓐᓇᕐᓂᕐᒧᑦ 

ᐊᕿᐅᒪᔭᐅᔪᓐᓇᖅᑐᓂᒃ? 

 ᖃᓄᖅ ᖃᐅᑕᒪᖅᓯᐅᑎᓂᒃ ᐱᓕᕆᐊᖑᕙᒃᑐᑦ ᐱᓕᕆᕕᖕᓂ 

ᐱᔭᕆᐊᑐᖏᓂᖅᓴᐅᓕᕈᓐᓇᖅᐸᑦ ᐱᓕᕆᐊᒃᓴᕆᔭᐅᖃᑦᑕᐃᓐᓇᖅᑐᑦ 

ᐊᑐᖅᑕᐅᔪᓐᓇᕐᓂᖏᓐᓂ ᓂᑦᑎᐊᕙᓕᕆᔾᔪᑎᑦ ᑲᓇᑕᐅᑉ ᐅᑭᐅᖅᑕᖅᑐᓂᖓᓂ? 

 ᖃᓄᐃᑦᑐᓂᒃ ᖃᐅᔨᒪᔾᔪᑎᒃᓴᓂᒃ ᑕᑯᔪᒪᓇᔭᖅᐱᑦ 

ᖃᐅᔨᓴᖅᑕᐅᕙᓪᓕᐊᔾᔪᑎᒃᓴᐅᓕᕈᓐᓇᖅᑐᓂᒃ ᐊᑐᖅᑕᐅᔪᓐᓇᖅᑐᓂᒃ? 

2:00 ᐅᓐᓄᓴᒃᑯᑦ – 3:00 

ᐅᓐᓄᓴᒃᑯᑦ 

ᐊᕕᒃᑐᖅᓯᒪᓂᖏᓐᓂ ᑲᑎᒪᓂᖏᑦ 

ᓂᕆᔭᒃᓴᖃᖅᑎᑦᑎᕙᒍᓐᓇᕐᓂᖅ ᐅᓯᔭᐅᕙᖕᓂᖏᓄᓪᓗ ᓄᓇᓕᖕᓄᑦ 

ᐊᑕᖃᑎᒌᖕᓂᖏᓐᓂᒃ ᖃᓄᐃᓕᖓᕙᖕᓂᖏᑦ - ᐊᑐᓕᖁᔭᐅᔪᑦ 

 ᒫᓐᓇᐅᔪᖅ ᖃᓄᐃᑦᑐᓂᒃ ᐋᕿᐅᒪᖏᓗᐊᖅᐸᑦ ᓂᕿᒃᓴᖃᖅᑎᑦᑎᔪᓐᓇᕐᓂᕐᒧᑦ 

ᐊᑕᖃᑎᒋᒃᑐᓂᒃ ᐋᖀᐅᒪᔭᐅᔪᓂᒃ? ᖃᓄᐃᓕᐅᕐᓗᒋᑦ ᐃᑲᔪᕐᓂᖃᕋᔭᖅᐸᑦ 

ᐱᐅᓯᓂᖅᓴᐅᔪᓐᓇᕐᓂᖅ? 

 ᓱᓇᐅᕙᑦ/ᑭᓱᕙᑦ ᐱᔾᔪᑕᐅᕙᖕᓂᖏᑦ ᐊᑭᑐᓂᖏᓐᓄᑦ, ᐱᐅᔫᓂᖏᓐᓂᒃ, 

ᐊᑐᐃᓐᓇᐅᔪᓇᕐᓂᖏᓄᓪᓗ ᓂᐅᕕᕐᕕᖕᓂ ᓂᐅᕕᐊᒃᓴᐅᓱᑦ ᓂᕿᒃᓴᐃᑦ ᓄᓇᕗᒻᒥ? 

 ᐊᑭᑭᒡᓕᒋᐊᖅᑎᑕᐅᔪᓐᓇᖅᐸᑦ ᓂᖀᑦ ᑲᓇᑕᒧᑦ ᑎᑭᑎᑕᐅᕙᒃᑐᑦ (ᓱᕐᓗ ᐸᓈᓇᐃᑦ, 

ᐋᐳᐃᓪᓗ, ᑕᒪᒃᑯᐊᑐᐊᖑᓗᑎᒃ ᐊᓯᖏᐅᖏᑦᑐᖅ)? 

 ᐱᐅᔫᕚᖕᓂᖏᑦ/ᓄᑖᑕᖑᓂᖏᑦ ᐱᕈᖅᓯᐊᕆᔭᐅᓯᒪᔪᑦ ᓱᕈᖅᓴᕋᐃᑦᑐᑦ ᓂᕿᑦ 

ᐱᐅᓯᒋᐊᖅᑕᐅᓯᒪᔪᓐᓇᖅᐸᑦ/ᓱᕈᖅᓴᕋᐃᓐᖏᓂᖅᓴᐅᔪᓐᓇᖅᐹᑦ ᑎᑭᑎᑕᐅᖃᑦᑕᕈᑎᒃ 

ᓱᕋᖅᓴᕋᐃᖏᓐᓂᖅᓴᐃᓐᓇᓂ ᓂᕿᓂᒃ ᑎᑭᑎᑦᑎᖓᖃᑦᑕᕈᑎᑎᒃ? 

 ᖃᓄᖅ ᐅᒥᐊᕐᔪᐊᒃᑰᖅᑎᑕᐅᕙᒃᑯᑎᒃ ᐊᑭᑭᓂᖅᓴᐅᒃᑲᓂᕈᓐᓇᖅᐸᑦ ᓂᕿᑦ ᐊᑭᖏᑦ? 

 ᖃᓄᖅ ᒐᕙᒪᒃᑯᑦ ᐊᑐᒐᒃᓴᐅᑎᑕᖏᑦ ᐱᔫᒥᓴᐅᑕᐅᓕᕈᓐᓇᖅᐸᑦ ᑲᒻᐸᓂᐅᔪᓄᑦ 

ᓂᕈᐊᖃᑦᑕᕈᓐᓇᕐᓂᖅ ᐊᑭᑭᓐᓂᖅᐹᖑᔪᓐᓇᖅᑐᓂᒃ ᐅᓯᔭᐅᑎᑦᑎᖔᖃᑦᑕᕈᑎᒃ 

ᑎᑭᑎᑦᑎᖃᑕᕐᓂᖏᓐᓂ? 

3:00 ᐅᓐᓄᓴᒃᑯᑦ – 3:15 

ᐅᓐᓄᓴᒃᑯᑦ  

ᓄᖃᖓᑲᐃᓐᓇᕐᓂᖅ 

3:15 ᐅᓐᓄᓴᒃᑯᑦ -4:00 

ᐅᓐᓄᓴᒃᑯᑦ 

ᐊᕕᒃᑐᖅᓯᒪᓂᖏᓐᓂ ᑲᑎᒪᓂᖏᑦ 

ᓇᓗᓇᐃᔭᐃᓂᖅ ᖃᓄᖅ ᓂᕿᑦ ᐊᑭᑐᓐᖏᓂᖅᓴᐅᓕᕈᓐᓇᕐᓂᖅ ᐊᒻᒪᓗ 

ᐊᑐᐃᓐᓇᐅᓂᖅᓴᐅᔪᓐᓇᕐᓂᖅ ᐃᓄᖕᓄᑦ ᐊᒃᑐᖅᑕᐅᓴᕋᐃᒡᓕᓯᒪᔪᓂᒃ ᐃᓄᓯᕐᒥᓂ ᐊᒻᒪᓗ 

ᓄᓇᕗᒻᒥᐅᓄᑦ ᑮᓇᐅᔭᓕᐅᑦᑎᐊᖏᓐᓂᖅᓴᐅᕙᒃᑐᓄᑦ  

 ᖃᓄᐃᓕᖓᓪᓗᑐᖅᑐᓂᒃ ᐊᑐᐊᒐᓕᐅᕆᐊᖃᐸᑦ ᒪᓕᒐᕐᓂᒡᓗᓐᓂᑦ ᐃᓱᒪᒃᓴᖅᓯᐅᕈᑎᒃᓴᓂᒃ? 

 ᖃᓄᐃᑦᑐᓂᒃ ᐱᖁᑎᕐᔪᐊᒃᓴᓂᒃ ᑭᓇᐅᔭᒃᓴᓂᒃᑕᐅᓯᒪᔪᖃᕆᐊᖃᖅᐸ 

ᐊᒃᑐᖅᓯᓯᒪᓂᖅᐹᖑᔪᓐᓇᕐᓂᐊᖅᑐᓂᒃ ᓂᕿᑦ ᐊᑭᑐᓂᖏᓐᓂᒃ? 

 ᖃᓄᐃᑦᑐᓂᒃ ᓄᓇᓕᖕ ᑭᓇᐅᔭᓕᐅᕐᕕᒃᓴᖃᕈᓐᓇᖅᐸ ᐱᔪᒥᓴᐅᑕᐅᔪᓐᓇᖅᑐᓂᒃ 

ᐃᑲᔪᕈᓐᓇᕐᓂᕐᒧᑦ ᓂᕿᒃᓴᖃᑦᑎᐊᖃᑦᑕᕆᐊᖃᕐᓂᕐᒧᑦ? 

 ᖃᓄᖅ ᑕᐱᕆᒃᑯᑦ ᑲᑐᔾᔨᖃᑎᒌᑦᑎᐊᒃᑲᓐᓂᕈᓐᓇᖅᐸᑦ ᓂᕿᓂᒃ 

ᐊᑭᑐᓗᐊᕈᓐᓃᕈᑕᐅᔪᓐᓇᖅᑐᓂᒃ ᐊᒻᒪᓗ ᐊᑐᐃᓐᓇᐅᓂᖅᓴᐅᔪᓐᓇᕐᓂᖏᓐᓄᑦ?  

 ᖃᓄᐃᑦᑐᓂᒃ ᖃᐅᔨᓴᖅᑕᐅᔪᖃᕆᐊᖃᖅᐸᑦ ᑐᑭᓯᐅᒪᔭᐅᑦᑎᐊᒃᑲᓐᓂᕈᓐᓇᕐᓂᐊᕐᒪᑕ 

ᖃᓄᐃᓕᖓᓪᓚᕆᖕᓂᖏᑦ ᓂᕿᒃᓴᖃᑦᑎᐊᖅᐸᖕᓂᕐᒧᑦ ᓄᓇᕗᒥ? 

 ᖃᓄᐃᑦᑐᓂᒃ ᖃᐅᔨᒪᔾᔪᑎᒃᓴᓂᒃ ᐱᑕᖃᕆᐊᖃᖅᐸᑦ ᐅᖃᐅᓯᒃᓴᕆᔭᐅᓂᖏᓐᓂ 

ᐊᑐᕈᓐᓇᖅᑐᓂᒃ? 

 ᖃᓄᐃᑦᑐᓂᒃ ᐊᒻᒪᓗ ᐱᑕᖃᕆᐊᖃᖅᐸ ᐊᑭᓕᖅᑑᑎᒃᓴᐃᑦ ᓄᓇᓕᖕᓂ ᓂᕿᒃᓴᓕᕆᕕᒃᓴᓂ 

(ᓲᕐᓗ ᐱᕈᖅᓰᕕᖕᓂᒃ, ᐅᑭᐅᖅᑕᖅᑐᒥ ᐆᒪᔪᕐᓂᒃ ᐸᐸᑦᑎᕕᐅᔪᓐᓇᖅᑐᓂᒃ)? 

 ᖃᓄᐃᑦᑐᓂᒃ ᐱᒋᐊᖅᑎᑦᑎᔪᖃᕆᐊᖃᖅᐸ ᐅᒥᐊᕐᔪᐊᒃᑰᖅᑎᑦᑎᕙᖕᓂᖅ ᐊᒻᒪᓗ 

ᐃᓗᐃᑲᐅᓈᖅᑎᖅᑕᐅᓯᒪᔪᓂᒃ ᐊᖏᔪᑎᓂᒃ/ᐊᒥᓱᓂᒃ ᓂᐅᕕᖃᑦᑕᕐᓂᖅᓴᐅᓕᕈᓐᓇᕐᓂᕐᒧᑦ 

ᑭᓇᐅᔭᓕᐅᖏᓐᓂᖅᓴᐅᔪᓄᑦ ᓄᓇᕗᒻᒥᐅᓂ? 

4:00 ᐅᓐᓄᓴᒃᑯᑦ – 4:30 

ᐅᓐᓄᓴᒃᑯᑦ 

ᑐᕇᓯ ᒑᓗᕕ- Tracy Galloway ᐃᓕᓐᓂᐊᕐᕕᒡᔪᐊᖑᓂᖅᐹᖓᓂᒃ (ᔫᓂᕘᓯᑎᖓᓂᒃ) 

ᑐᕋᓐᑐᑉ  

“ᑕᓪᓕᒪᓂᒃ ᐊᕐᕌᒍᓂᒃ ᐊᑐᓕᖅᑐᓂᒃ - ᑐᑭᓕᐅᖅᑕᐅᑎᐊᕐᓂᖏᑦ ᓂᕿᑦᑎᐊᕙᓕᕆᔾᔪᑕᐅᔪᑦ 

ᐅᑭᐅᖅᑕᖅᑐᒥ ᑲᓇᑕᒥ” 

4:30 ᐅᓐᓄᓴᒃᑯᑦ – 4:45 

ᐅᓐᓄᓴᒃᑯᑦ 

ᓄᓇᕗᒻᒥ ᓂᕆᔭᒃᓴᖃᕈᓐᓇᕆᐊᖃᕐᓂᕐᒧᑦ ᑕᐱᕆᑦ ᑲᑎᒪᔨᖏᑦ ᓄᑖᓂᒃ ᑐᓴᒐᒃᓴᐃᑦ 

4:45 ᐅᓐᓄᓴᒃᑯᑦ – 5:00 

ᐅᓐᓄᓴᒃᑯᑦ 

ᐱᔭᕇᕈᑎᖏᑦ ᐊᒻᒪᓗ ᖁᔭᓕᓂᖏᑦ! 

 


